
82ኛ ዓመት ቁጥር  089    ኅዳር  29  ቀን  2015   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

“ለሁላችንም ... ወደ ገጽ 4 ዞሯል

የጽንፈኛ  ... ወደ ገጽ 4 ዞሯል

ጌትነት ተስፋማርያም

አዲስ አበባ:- ጎተራ ሞልቶ መትረፍረፍ በሚችልባት አገራችን በተገላቢጦሹ 
ዕርዳታ ተቀባይ ሆነን መቆየታችን መቀየር አለበት ሲሉ የኢፌዲሪ ፕሬዚዳንት 
ሣህለወርቅ ዘውዴ ተናገሩ።

ፕሬዚዳንት ሣህለወርቅ ዘውዴ “ለግብርና ትልቅ ተጽዕኖ መፍጠር” በሚል 
ሃሳብ በተባበሩት መንግስታት የአፍሪካ ኢኮኖሚክ ኮሚሽን በተካሄደው ጉባኤ ላይ  
ኢትዮጵያ ካላት የምርታማነት አቅም አንጻር የበለጠ ውጤታማ ለመሆን አሁንም ብዙ 
መስራት ይጠበቅብናል ብለዋል። 

ኢትዮጵያ 36 ሚሊዮን ሔክታር የሚታረስ መሬት ቢኖራትም እስካሁን የታረሰው

“ጎተራ ሞልቶ መትረፍረፍ በሚችልባት 
አገር ዕርዳታ ተቀባይ ሆነን

 መቆየታችን መቀየር አለበት”
- የኢፌዴሪ ፕሬዚዳንት ሣህለወርቅ ዘውዴ

በጋዜጣው ሪፖርተር

አዲስ አበባ፡- ለሁላችንም የምትሆነውን ኢትዮጵያ 
በትክክል መገንባት የምንችለው ሁላችንም ነገ ላይ ትኩረት 
ካደረግን ነው ሲሉ ጠቅላይ ሚኒስትር ዐቢይ አሕመድ ገለጹ። 
ለ17ኛው የብሔር ብሔረሰቦች በዓል (የኢትዮጵያዊነት ቀን) 
የእንኳን አደረሳችሁ መልዕክት አስተላልፈዋል።

የኢፌዲሪ ጠቅላይ ሚኒስትር ዶክተር ዐቢይ አሕመድ 
የ17ኛው የብሔር ብሔረሰቦች በዓል (የኢትዮጵያዊነት ቀን) 
አስመልክቶ ባስተላለፉት መልዕክት፤ ሁላችንም አሸናፊ 
መሆን የምንችለው ለሁላችን የምትሆን ኢትዮጵያን መገንባት 
ስንችል ነው። ባለፉት ዘመናት አልተደረጉም የምንላቸውን 
ነገሮችና መደረግ አልነበረባቸውም የምንላቸውን እንከኖች 
ማረም የምንችለው ነገ በምንገነባት ኢትዮጵያ ነው። እናም

“ለሁላችንም የምትሆነውን ኢትዮጵያ 
መገንባት የምንችለው ነገ ላይ 

ትኩረት ካደረግን ነው”

- 576 ሺህ ሊትር የሚጠጋ ነዳጅም 
ወደ ትግራይ ክልል ተጓጉዟል

ከ7 ነጥብ 8 ሚሊዮን በላይ 
ለሆኑ ዜጎች የሰብዓዊ ድጋፍ 
ተደራሽ ማድረግ ተችሏል

“ ጎተራ ሞልቶ... ወደ ገጽ 4 ዞሯል

በጋዜጣው ሪፖርተር

አዲስ አበባ፡- ሀገራችንን ለመበታተን የሚደረጉ አፍራሽ የጽንፈኛ 
አሸባሪዎችን ትንኮሳዎች በኅብረ ብሔራዊ አንድነታችን አክሽፈን ዘላቂ 
ሰላማችንን ለመገንባት ሁላችን የበኩላችንን ሚና እንድንወጣ መንግሥት ጥሪ 
አቀረበ፡፡ የመንግስት ኮሙኒኬሽን አገልግሎት 17ኛውን የብሄር ብሄረሰቦችና 
ህዝቦች ቀን አስመልክቶ ትናንት  መግለጫ አውጥቷል፡፡

አገልግሎቱ በመግለጫው እንዳስታወቀው፤ ኢትዮጵያ ከአፈጣጠሯም 
ጀምሮ የብዝኃ ባህል፣ ቋንቋና ማንነት ባለቤት የሆኑ ብሔሮች፣ ብሔረሰቦችና 
ሕዝቦች ተጋምደውና ተሰናስለው የሚኖሩባት ታላቅ ሀገር ናት፡፡ ይህ ኅብረ 
ብሔራዊነቷና የብዝኃ ብሔር ሀገር መሆኗ በአንዳንድ ወገኖች እንደ ሥጋትና 
አለመታደል ሲቆጠር ይስተዋላል፡፡ 

የጽንፈኛ አሸባሪዎችን ትንኮሳዎች 
በማክሸፍ ዘላቂ ሰላምን ለመገንባት 

ሁሉም እንዲረባረብ ጥሪ ቀረበ

ሞገስ ተስፋ

ሀዋሳ:- በመከባበርና በመቻቻል ላይ የተመሰረተ ህብረብሄራዊ አንድነትን በመገንባት 
አስተማማኝና ዘላቂ ሰላምን ማረጋገጥ ለኢትዮጵያውያን የምርጫ ጉዳይ ሳይሆን የህልውና 
ጉዳይ ነው ሲሉ  የፌዴሬሽን ምክር ቤት አፈጉባኤ አቶ አገኘሁ ተሻገር ገለጹ።  

 “ህብረ ብሄራዊ አንድነታችን ለዘላቂ ሰላማችን" በሚል መሪ ቃል እየተከበረ 
የሚገኘውን 17ኛውን  የብሄር ብሄረሰቦችና ህዝቦች ቀን አስመልክቶ ትናንት በሀዋሳ ከተማ 
በተከፈተው አገር አቀፍ ሲምፖዚየም ላይ አፈ ጉባኤው እንደተናገሩት፤ እየተከሰቱ ላሉ 
ግጭቶች መፍትሄው ችግሮችን በውይይት በመፍታት አንድነትን ማጠናከር ነው።  

ኢትዮጵያ በዘመናት በተለያዩ ችግሮች ተፈትናለች ያሉት አቶ አገኘሁ፤  ችግሮችን

“ህብረብሄራዊ አንድነትን በመገንባት አስተማማኝና ዘላቂ ሰላምን 
ማረጋገጥ ምርጫ ሳይሆን የህልውና ጉዳይ ነው”

-የፌዴሬሽን ምክር ቤት አፈጉባኤ አቶ አገኘሁ ተሻገር

“ህብረብሄራዊ ... ወደ ገጽ 4 ዞሯል

አቶ አገኘሁ ተሻገር



አዲስ ዘመን    ሐሙስ ኅዳር 29 ቀን 2015 ዓ.ም

ገጽ 2

ሳሙኤል ወንደሰን

አዲስ አበባ፦ የብሔር ብሔረሰቦች ክብረ 
በዓል ሀገራዊ አንድነትን የመመስረት፣ የማጠናከርና 
የመተሳሰብ አላማ ያለው መሆኑን መረዳት 
እንደሚገባ በሰላሌ ዩኒቨርሲቲ የኢትዮጵያ 
ቋንቋዎችና ሥነ - ጽሑፍ ትምህርት ክፍል የልሳነ 
ብዙነትና ህብረ ባህል መምህር በፍቃዱ መብራቱ 
ገለጹ።

እንደ መምህር በፍቃዱ ገለፃ፤ ክብረ በዓሉ 
ለሶስት አላማ ይከናወናል። አንደኛ የበዓል 
ማሳያ መርሀ ግብር በመሆኑ ሌላው ማህበረሰብ 
እንደ መዝናኛና እንደ መደሰቻ የሚያከብሩት 
ሲሆን፤ ሁለተኛ ደግሞ የማህበረሰቡ ተወላጆች 
ማንነታቸውን የሚገልጹበትና ማንነታቸውን 
የሚያጠናክሩበት ነው። 

አንድ ሰው የሚያውቀው የተወለደበትንና 
የኖረበትን አካባቢ ነው። ነገር ግን ክብረ በዓሉን 
በሚያከብርበት ቦታ ከተለያየ አካባቢ የመጡ፣ 
የተለያየ አስተሳሰብ፣ የተለያየ ቋንቋ የሚናገሩና 
የተለያየ አለባበስ ያላቸው ማህበረሰቦችን ሲያገኝ 
ከሚያውቀው የተለየ እውቀትና ጓደኛ ይፈጥራል። 

ሶስተኛ ደግሞ ከተለያዩ የሀገሪቱ ክፍል 
የተሰባሰቡት ብሔር ብሔረሰቦች እና ግለሰቦች 
ማህበራዊ መስተጋብራቸውን እንዲያጠናክሩ 

“የብሔር ብሔረሰቦችን ቀን ስናከብር በዓሉ የሚከበርበት 
ዓላማን በመገንዘብ መሆን አለበት”

-በፍቃዱ መብራቱ 
የልሳነ ብዙነትና ህብረ ባህል መምህር

የሚያደርግ ነው። 
የብሔር ብሔረሰቦች ክብረ በዓል ዋና አላማ ሀገራዊ 

አንድነትን የመመስረት፣ የማጠናከርና ሀገራዊ ግንባታ 

ለማምጣት ነው ያሉት መምህሩ፤ አሁን ላይ አልፎ 
አልፎ የሚታየው የልዩነት፣ የግጭትና መፈናቀል 
አትድረስብኝ አልደርስብህም የሚል አስተሳሰብ 
ሊታረም ይገባል ብለዋል፡፡

ይህ የሚሆነው ሰዎች አንድነት ላይ ሳይሆን 
ልዩነት ላይ ትኩረት ስለሚያደርጉ ነው ያሉት መምህር 
በፍቃዱ፤ ሌላው ክልሎች ሲዋቀሩ መሰረት ያደረጉት 
ቋንቋን ብቻ መሆኑ ሌላው ችግር ነው ብለዋል። 
የብሔር ቋንቋ ደግሞ በኛ ሀገር አንድ የግጭት መንገድ 
እየሆነ መጥቷል። የሰዎች ማንነት በቋንቋ የሚታይ 
ቢሆንም ሌሎች በርካታ ማንነቶች እንዳሉም መታሰብ 
ይኖርበታል ሲሉም ጠቁመዋል።

ስለዚህ በዚህ አመት የሚከበረውን የብሔር 
ብሔረሰቦች ቀንን ስናከብር ሀገራዊ አንድነትን 
የመመስረት፣ የማጠናከርና የመተሳሰብ አላማ አንግበን 
መሆን አለበት። ይህም ክብረ  በዓሉ የሚከበርበት 
ዓላማን እንደገና ማየት እንድንችል ያደርጋል ብለዋል።  

አብዛኛውን ጊዜ የብሔር ብሔረሰቦች ቀን ሲከበር 
ትኩረት የሚደረገው ጭፈራውና አለባበሱ ላይ ነው። 
ነገር ግን ባህልን ስናነሳ ከጭፈራና ካለባበስ የዘለለና 
በርካታ ነገሮች በውስጡ የሚያይ እንዲሁም  የአዕምሮ 
ውጤት ነው። ለለውጥ መሰራት ያለበት አዕምሮ ላይ 
ነው ማለት ነው ሲሉም ተናግረዋል። 

የአንድ ማህበረሰብ አባል የሱ ባህል 
እንዲከበርለት እንደሚፈልግ ሁሉ የሌሎችም 

ባህላቸው እንዲከበርላቸውና እንዲጠበቅላቸው 
ሊታገል ይገባል። የሰዎችን ማንነት፣ ባህል፣ ህልምና 
ቋንቋ መቀበልና ማክበርም ይኖርበታል ብለዋል። 

ማህበረሰቡ ያለሴቶች መኖር እንደማይቻልና 
ሴቶች የማህበረሰቡ አካል እንደሆኑ አምኖ ተቀብሏል። 
ነገር ግን እንደተቀበላቸው ሁሉ ለነሱ የሚገባቸውን 
ክብር ሰጥቷል ብለን ስናስብ ጥያቄ ያስነሳል። ስለዚህ 
መቀበልና ማክበር ሲባል ከእንደዚህ አይነት ጉዳዮች 
የፀዳ መሆን አለበት ብለዋል።

ሌላው የብሔር ብሔረሰቦች ቀን መከበሩ 
ለቱሪስት መስብህነትና በዓሉ የሚከበርበት አካባቢን 
እንዲተዋወቅና መሰረተ ልማቶች በአካባቢው 
እንዲስፋፉ አድርጓል። ክብረ በዓሉን በባለቤትነት 
የሚመራ አካል ከመንግስት ውጪ የሆነ ተቋም 
ሊቋቋም እንደሚገባም ተናግረዋል። 

ምክንያቱም በመንግስት የሚመራ ከሆነ በተለያዩ 
አጋጣሚዎች የመንግስት ለውጥ ሲመጣ ክብረ በዓሉ 
የመቋረጥ እድል ሊኖረው ይችላል። 

ማንኛውም የአስተዳደር ስርዓት የራሱ ድክመትና 
ጥንካሬ አለው። ለምሳሌ የኢትዮጵያን ፌዴራሊዝም 
ብንመለከት በርካታ የብሔር ብሔረሰቦች ቀን 
እንዲከበር ማድረጉ በየአካባቢው ያሉ ባህሎች 
እንዲታወቁ እድልን ፈጥሯል። ነገር ግን ክልሎች 
ሳይንሳዊ በሆነ መንገድ አልተዋቀሩም። ስለዚህ ይህንን 
ጉዳይ መፈተሽ ያስፈልጋል ብለዋል።

በጋዜጣው ሪፖርተር

አዲስ አበባ፡- በኢትዮጵያ 
ለሚመረተው የበጋ ስንዴ ልማት  
የሚውል እና ከሞሮኮ የተገዛው 
218 ሚሊዮን ኩንታል የአፈር 
ማዳበሪያ በአንድ ወር ጊዜ 
ውስጥ ተጓጉዞ ጂቡቲ ወደብ 
እንደሚደርስ የኢትዮጵያ ባህር 
ትራንስፖርትና ሎጂስቲክስ 
አገልግሎት ድርጅት ገለጸ፡፡

የኢትዮጵያ ባህር 
ትራንስፖርትና ሎጂስቲክስ 
አገልግሎት ድርጅት ከውጭ 
የሚገቡ ምርቶችን ከመነሻ እስከ 
ወደብ፤ ከባህር ወደብ እስከ 
መጋዘን እንዲሁም ለአርሶ አደሩ 
በፍጥነት ለማድረስ እያጓጓዘ 
መሆኑን አስታውቋል።

የኢትዮጵያ ባህር 
ትራንስፖርትና ሎጂስቲክስ አገልግሎት ድርጅት ዋና 
ስራ አስፈፃሚ ሮባ መገርሳ  እንዳሉት፤ ድርጅቱ ቀልጣፋ 
የትራንስፖርትና ሎጂስቲክስ አገልግሎት የመስጠት 
ኃላፊነቱን በብቃት እየተወጣ ነው፡፡

የትራንስፖርትና ሎጂስቲክስ አገልግሎቱን በራሱ 
ማጓጓዝ ከጀመረበት ጊዜ አንስቶ ፈጣንና ቀልጣፋ 
አገልግሎት በመስጠት የደንበኞቹን ፍላጎት ማርካት 
ችሏል ብለዋል፡፡

በትራንስፖርትና ሎጂስቲክስ ዘርፍ ከወጭ ቅነሳና 
ውጤታማ አገልግሎት ከመስጠት አንፃር ለዓለም 
ይዘነው መቅረብ የምንችለው ልምድ አግኝተናል 
ሲሉም ተናግረዋል። ዘንድሮም ከግብርና ሚኒስቴር 
ጋር በመተባበር የመጀመሪያው መርከብ ከሞሮኮ 
የሚመጣውን የአፈር ማዳበሪያ ጭኖ ተንቀሳቅሷል 
ብለዋል፡፡

በቀጣይም ተጨማሪ ሶስት ባለ ከፍተኛ ጭነት 

218 ሚሊዮን ኩንታል ማዳበሪያ 
በቅርቡ ጂቡቲ ወደብ ይደርሳል

መርከቦች በአንድ ወር ጊዜ ውስጥ 218 ሚሊዮን ኩንታል 
የአፈር ማዳበሪያ ጅቡቲ ወደብ ላይ የሚያራግፉ መሆኑን 
ገልጸዋል። በዚህም መንግስት በበጋ ስንዴ ልማት ላይ 
የጀመረውን መርሃ-ግብር ለማሳካት ከውጭ የሚገቡ 
የግብርና ግብዓቶችን በፍጥነት በሟጓጓዝ ለተልዕኮው 
መሳካት የድርሻችንን መወጣታችንን አጠናክረን 
እንቀጥላለን ብለዋል።

በቀጣይም የግዥ ሂደት ላይ ያለው የአፈር ማዳበሪያ 
ሂደቱ እንደተጠናቀቀ በፍጥነት በማጓጓዝ ለአርሶ አደሩ 
በወቅቱ ተደራሽ እንዲሆን እንሰራልን ሲሉ ተናግረዋል። 
ከዚህ ቀደም ከጥር በፊት የሚገባ የአፈር ማዳበሪያ 
እንዳልነበረ አስታውሰው፤ በአዲስ አሰራር ከአንድ ወር 
በፊት ቀድመን በማስገባት ፈጣንና ቀልጣፋ አገልግሎት 
በመስጠት ላይ እንገኛለን ማለታቸውን የዘገበው ኢዜአ 
ነው።

በዳግማዊት ግርማ

አዲስ አበባ፡- የሩሲያ 
ባለሀብቶች በኢትዮጵያ 
በማዕድንና ሌሎች ዘርፎች ያሉ 
የኢንቨስትመንት አማራጮች ላይ 
መዋዕለ ንዋያቸውን  እንዲያፈሱ 
የኢኖቬሽንና ቴክኖሎጂ 
ሚኒስትሩ ጥሪ አቀረቡ፡፡

የኢትዮጵያ የኢኖቬሽን 
እና ቴክኖሎጂ ሚኒስትር 
ዶክተር በለጠ ሞላ በ8ኛው 
የሩሲያ እና የኢትዮጵያ በይነ 
መንግስታት ሚኒስትሮች የጋራ 
ኮሚሽን ስብሰባ ከትናንት በስቲያ በአዲስ አበባ ሲጀመር 
እንደገለጹት፤የሩሲያ ባለሀብቶች በኢትዮጵያ በማዕድን 
እና በሌሎችም የኢንቨስትመንት ዘርፎች መሳተፍ 
ይኖርባቸዋል። ለዚህም ምቹ ሁኔታ አለ ብለዋል፡፡

ሁለቱ ሀገራት በንግድ፣ በቴክኖሎጂ እና 
በኢንቨስትመንት ትብብር እንዳላቸው የተናገሩት ዶክተር 
በለጠ፤ ይህንን ትብብር ይበልጥ ማጠናከር ይገባል 
ብለዋል፡፡ 

በተለይ ኢትዮጵያ ባሉ ምቹ የኢንቨስትመንት 
ዕድሎች የሩሲያ ባለሀብቶች መዋዕለ ንዋያቸውን 
አፍስሰው ተጠቃሚ መሆን እንደሚችሉም ጥሪ 
አቅርበዋል።

ሩሲያ በሳይንስ፣ በትምህርትና ሌሎች ዘርፎች 
ለኢትዮጵያ እያደረገችው ላለው ድጋፍም በማመስገን 
በቀጣይ ተጠናክሮ እንዲቀጥል ጠይቀዋል።

ሩሲያ ኢትዮጵያ በተፈተነችባቸው ባለፉት ጥቂት 
ዓመታት በፅናት ከጎኗ በመሆን ለነበራት አጋርነት 
አመስግነዋል።

ኢትዮጵያ እና ሩሲያ ለዘመናት የፀና ወዳጅነት 
እንዳላቸው ጠቅሰው፤ ሩሲያ በተለይ ኢትዮጵያ 
በተፈተነችባቸው ባለፉት ጥቂት ዓመታት በፅናት ከጎኗ 
በመሆን ለአደረገችው አበርክቶ አመስግነዋል። 

ሩሲያ በሳይንስ፣ በትምህርትና ሌሎች ዘርፎች 

ለኢትዮጵያ እያደረገች ላለው ድጋፍም በማመስገን 
በቀጣይ ተጠናክሮ እንዲቀጥል ጠይቀዋል።

ስብሰባው በሳይንስ፣ ቴክኒክ፣ ኢኮኖሚ እና ንግድ 
ዘርፎች የቆየውን የሁለትዮሽ ትብብርና የህዝብ ለህዝብ 
ግንኙነቱን ይበልጥ እንደሚያጠናክረው ጠቅሰዋል።

በውጭ ጉዳይ ሚኒስቴር የአውሮፓ እና አሜሪካ 
ጉዳዮች ዳይሬክተር ጀነራል አምባሳደር እሸቴ ጥላሁን 
በበኩላቸው፤ የሁለቱ ሀገራት የጋራ ሚኒስትሮች ኮሚሽን 
ስብሰባ ከመደበኛ የሁለትዮሽ ስብሰባ ይልቅ በምንጊዜም 
ወዳጅ በሆኑ ቤተሰብ ሀገራት መካከል የሚደረግ ስብሰባ 
ነው ብለዋል።

በኢትዮጵያ የሩሲያ አምባሳደር ሚስተር ይቭጌኒ 
ተረክሀ በበኩላቸው፤ የሩሲያ ወዳጅ ሀገር በሆነችው 
ኢትዮጵያ በተከፈተው የምክክር መድረክ  በመገኘታቸው 
የተሰማቸውን ደስታ በመግለጽ፤ በምክክሩ የሚደረጉ 
ውሳኔዎች ተግባራዊ እንዲሆኑም አሳስበዋል።

የሁለቱ ሀገራት የሚኒስትሮች የጋራ ኮሚሽን ስብሰባ 
ሁለቱ ሀገራት የሚያከናውኗቸውን የኢኮኖሚ እና 
የኢንቨስትመንት ትብብሮችን ለማሳደግ ከፍተኛ አቅም 
እንደሚሆንም አምባሳደሩ ተናግረዋል፡፡

በሚኒስትሮቹ የጋራ ኮሚሽን ስብሰባ አገራቱ በጋራና 
በተናጠል ሊያከናውኗቸው ያቀዷቸውን ጉዳዮች 
በማቅረብ ከዚህ ቀደም የገቧቸውን ስምምነቶች ውጤት 
ይገመግማሉ። 

የሩሲያ ባለሀብቶች በኢትዮጵያ መዋዕለ 
ንዋያቸውን እንዲያፈሱ ጥሪ ቀረበ

የሩሲያ ባለሀብቶች በኢትዮጵያ ኢንቨስት እንዲያደርጉ ጥሪ ቀርቧል

ለ2015/16 የምርት ዘመን የማዳበሪያ ግዥ ተፈጽሟል

አዲሱ ገረመው

አዲስ አበባ፡- በየቀኑ በአማካይ ወደ 200 
ባለሙያዎች የሚሳተፉበት የጥገና ሥራ እየተከናወነ 
መሆኑን የኢትዮጵያ ኤሌክትሪክ ሃይል አስታወቀ፡፡ 
የመቐለ የኤሌክትሪክ ኃይል መስመር ከብሔራዊ የኃይል 
ቋት ጋር መገናኘቱንም አስታውቋል፡፡

የኢትዮጵያ ኤሌክትሪክ ሃይል የኮሙኒኬሽን 
ዳይሬክተር አቶ ሞገስ መኮንን ለኢትዮጵያ ፕሬስ ድርጅት 
እንዳስታወቁት፤ ኤሌክትሪክ በተቋረጠባቸው አካባቢዎች 
በሙሉ የጥገና ሥራው ተደራሽ እየሆነ ይገኛል፡፡ 
ያለማቋረጥ ሁሉም ሪጅኖች ላይ ያሉ የጥገና ባለሙያዎች 
ተሳትፈውበት በከፍተኛ ትጋት እየተሠራ እንዳለም 
ገልጸዋል፡፡ ሀይል ማግኘት እስከሚቻል ድረስም ሥራው 
ተጠናክሮ እንደሚቀጥል ተናግረዋል፡፡ 

እንደ አቶ ሞገስ ገለጻ፤ ጥገናው የተጀመረው 
የኢትዮጵያ መከላከያ ሠራዊት አካባቢዎችን ነጻ ማውጣት 
በጀመረ በተወሰኑ የቀናት ልዩነት ውስጥ ሲሆን፤ 
አካባቢዎች የጦርነት ቀጣና አካባቢዎች እንደመሆናቸው 
መጠን የደኅንነት ስጋቶች ነበሩ፡፡

ሠራተኞች በርካታ ፈተናዎችን አልፈው 
መስራታቸውን  በመጠቆም፤ በተለይ የወልቃይት፣ 
የሁመራና የሽሬ አካባቢዎች ማህበራዊ አገልግሎት መስጫ 
ተቋማት እንደ ልብ የማይገኙባቸው ስለነበሩ ሠራተኞች 
ምግብ ለማግኘት ይቸገሩ እንደነበር እንደተግዳሮት 
አንስተዋል፡፡ የሙቀቱ ሁኔታ ከፍተኛ ከመሆኑ ጋር 
ተያይዞ ያለውን ችግርም ጠቅሰዋል፡፡

እስከ 200 ሰዎች የሚሳተፉበትን የጥገና ሥራ 
የሚያንቀሳቅሱ ተሽከርካሪዎች ነዳጅ ለማግኘት አስቸጋሪ 
ሁኔታዎች  እንደነበሩ፤ የጥገና ሥራ በክምችት የነበረውን 
የመለዋወጫ እቃ ጭምር አሟጦ ለመጠቀም  ያስገደደ 
መሆኑንም ጠቅሰዋል፡፡

በቀጣይ በሁሉም  ኤሌክትሪክ የተቋረጠባቸው 
አካባቢዎች የከፍተኛ ሀይል ማስተላለፊያ መስመሮችና 
ማከፋፊያ ጣቢያዎች መጠገንና ለአገልግሎት ዝግጁ 
የማድረግ ሥራ በተጀመረው ፍጥነት እንዲሁም 
በመተባበር የመቐለ የኤሌክትሪክ ኃይል መስመር 
ከብሔራዊ የኃይል ቋት ጋር መገናኘቱ  የፌዴራል 
መንግስቱ  በትግራይ ክልል መሰረተ ልማቶችን ቀድሞ 
ለማስጀመር የገባውን ቁርጠኝነት እንደሚያሳይ አቶ ሞገስ 
ተናግረዋል፡፡

አቶ ሞገስ እንደገለጹት፤ ቁርጠኝነቱ በሁሉም ዘርፍ 
ተጠናክሮ መቀጠሉ በተለይም ደግሞ እንደ ኤሌክትሪክ 
አቅራቢ ተቋም በክልሉ ኤሌክትሪክ ማቅረብ የሚቻልበት 
ሁኔታ ላይ ተጠናክሮ እየተሰራ እንዳለ ያመላክታል፡፡

 የኤሌክትሪክ ኃይል መስመር ከብሔራዊ የኃይል 
ቋት ጋር ተገናኘ ስንል በዋናነት ኤሌክትሪክ ከብሔራዊ 
ኃይል መቆጣጠሪያ  ማዕከል ወይም ከዋናው ቋት ኃይል 
ማግኘት የሚችሉበት መንገድ ተፈጠረ ማለት ነው ያሉት 
አቶ ሞገስ፤  በዛው መስመር ሀይል መቅረብም መቀበልም 
የሚቻልበት ሁኔታ ተፈጠረ ማለት ነው ብለዋል፡፡ ይህ 
መሆኑ ደግሞ የመንግስትን ቁርጠኝነት የሚያሳይ ነው 
ሲሉ ገልጸዋል፡፡ 

ሰሜን ኢትዮጵያ በተካሄደው ጦርነት ከዓመት በላይ 
ከብሔራዊ የኃይል ቋት ጋር ተቋርጦ የቆየው የመቐለ 
ከተማ ከብሔራዊ የኃይል መቆጣጠሪያ ማዕከል(ግሪድ) 
ጋር መገናኘቱ ይታወቃል፡፡ 

በየቀኑ 200 ባለሙያዎች 
የሚሳተፉበት የጥገና 

ስራ እየተከናወነ መሆኑን 
የኢትዮጵያ ኤሌክትሪክ 

ኃይል አስታወቀ

ገመቹ ከድር 

አዲስ አበባ ፡- በህገወጥ አደን እና በተለያዩ 
ምክንያቶች በዝሆኖች ላይ እየደረሰ ላለው ጉዳት 
ትኩረት እንዲሰጠው  የባቢሌ ዝሆኖች መጠለያ ጥበቃና 
እንክብካቤ ጽህፈት ቤት ጥሪ አቀረበ፡፡ ችግሩ የተጠናከረ 
የሁለት ክልሎችን ትኩረትና  ቅንጅት እንደሚጠይቅም 
ገልጿል፡፡

የባቢሌ ዝሆኖች መጠሊያ ጥበቃና እንክብካቤ 
ጽህፈት ቤት ኃላፊ አቶ አዳም መሐመድ ለኢትዮጵያ 
ፕሬስ ድርጅት እንደገለጹት፤ በአሁኑ ሰዓት ባቢሌ ዝሆን 
መጠለያ  ውስጥ ከሰፈሩ ማህበረሰብ ክፍሎችና በዝሆኖች 
መካከል የመኖርና አለመኖር ግጭት ትኩረት የሚሻ ጉዳይ 
ሆኗል፡፡ 

መጠሊያው በኦሮሚያ ክልላዊ መንግስት እና በሶማሌ 
ክልላዊ መንግስት መካከል በ6ሺህ 982 ኪ.ሜትር ስኩዌር  
ላይ አርፎ  ስለሚገኝ  ከሁለቱም ክልሎች በተስፋፋ 
ህገወጥ ሰፈራ በመጠሊያ ውስጥ የሚገኙ ዝሆኖችን 
ለጥቃት እያጋለጠ  መሆኑን ገልጸዋል፡፡ 

በዝሆኖች መጠሊያ ጣቢያ ውስጥ በተደረገው ህገወጥ 
ሰፈራ ዝሆኖች የሚኖሩበትና የሚራቡበት ቦታ በእርሻ ፣ 
በከሰል ምርት ፣ በመንገድና መኖሪያ ቤት ግንባታ  ደን 
እየመነመነ በመምጣቱ  ዝሆኖች ተረብሸው ከአካባቢው 
ማህበረሰብ ጋር በመጋጨት ስምንት ሰዎችን ገድለው 
አራቱን በማቁሰል ግጭት ውስጥ ገብተዋል ብለዋል፡፡ 

 በመጠለያ ጣቢያ ውስጥ የሰፈሩ የማህበረሰብ 
ክፍሎች በበቀል ስሜትና ለኢኮኖሚ ጠቀሜታ  ሲባል 

ሞገስ ጸጋዬ

አዲስ አበባ፡- በፌዴራል መንግሥትና በሕወሓት 
መካከል የተፈረመውን የሰላም ስምምነት ተከትሎ 
ጉዳት የደረሰባቸው አካባቢዎች ለሚኖሩ ከ7 ነጥብ 8 
ሚሊዮን በላይ ዜጎች የሰብዓዊ ድጋፍ ተደራሽ ማድረግ 
መቻሉን የብሔራዊ የአደጋ ስጋት ሥራ አመራር ኮሚሽን 
አስታወቀ። 575 ሺህ 908 ሊትር ነዳጅ ወደ ትግራይ 
ክልል ማጓጓዙንም አስታውቋል፡፡

የብሔራዊ የአደጋ ስጋት ሥራ አመራር ኮሚሽን 
ኮሚሽነር  አምባሳደር ሽፈራው ተክለማርያም (ዶክተር)፤ 
እንደገለጹት፤ በመንግሥትና ሕወሓት መካከል 
የተፈረመውን የሰላም ስምምነት ተከትሎ በጦርነቱ 
ጉዳት ወደ ደረሰባቸው አካባቢዎች የሚወስዱ ሁሉም 
የሰብዓዊ ድጋፍ ኮሪደሮች ክፍት ተደርገዋል፡፡ በዚህም 
መሰረት  ጉዳት ለደረሰባቸው አካባቢዎች ያልተገደበ 
ሰብአዊ ርዳታ እየቀረበ ነው፡፡ 

በአማራ ዋግ-ኽምራ፣ሰሜን ጎንደርና ሰሜን ወሎ፤ 
በአፋር ክልል ዞን 2፣4 እና 5 እንዲሁም በትግራይ ክልል 
በሁሉም ዞኖች በግጭት አካባቢዎች ያለ የዕለት ደራሽ 
ዕርዳታ ፈላጊ ቁጥር ስምንት ሚሊዮን ሶስት መቶ ሀምሳ 
ስምንት ሺህ 196 መሆኑንም ጠቅሰዋል፡፡

እንደ አምባሳደሩ ገለጻ፤ በጦርነቱ ጉዳት በደረሰባቸው 
አካባቢዎች የዕለት ደራሽ ዕርዳታ ፈላጊ ቁጥር ውስጥ 
ከሰባት ነጥብ ስምንት ሚሊዮን በላይ ወይም ከጠቅላላ 
ፍላጎቱ 95 በመቶ ለሚሆኑ ዜጎች ሰብዓዊ ድጋፍ ተደራሽ 
ማድረግ ተችሏል፡፡ 

በፌዴራል መንግሥትና ሕወሓት መካከል 
የተፈረመውን የሰላም ስምምነት ተከትሎ በጦርነቱ ጉዳት 
ለደረሰባቸው ዜጎች ሰብዓዊ ድጋፍ ተደራሽ የማድረጉ 
ሥራ ተጠናክሮ ቀጥሏል ያሉት ኮሚሽነር ሽፈራው 
ተክለማርያም፤ በአማራ፣ በአፋርና በትግራይ ክልሎች 
ከ134 ሺህ 948 ሜትሪክ ቶን በላይ የምግብ አቅርቦት 
ወደ አካባቢዎቹ ተደራሽ ማድረግ ተችሏል ብለዋል፡፡ 

- የመቐለ የኤሌክትሪክ ኃይል መስመር 
ከብሔራዊ የኃይል ቋት ጋር ተገናኝቷል

አቶ ሞገስ መኮንን

የባቢሌ ዝሆን መጠለያ ትኩረት እንዲሰጠው ጥሪ ቀረበ
• በህገ ወጥ አደን 10  ዝሆኖች ተገድለዋል 
• ዝሆን  ስምንት  ሰዎች ሲገድል አራት አቁስሏል

እስከ 2014 ዓ.ም ብቻ  በህገወጥ አደን አስር ዝሆኖች 
መገደላቸውን ጠቅሰ፤ ከድርቅ ጋር በተያያዘ አቅም በማነስ 
ረባዳ ቦታ ውስጥ ወድቀው ሁለት ዝሆኖች ህክምና 
ሲደረግላቸው ቆይተው ሞተዋል፡፡

እንደ ጽህፈት ቤት ኃላፊው ገለጻ፤ ችግሩ ካለፉት 
ስድስት ዓመታት ጀምሮ እየተባባሰ አሁን ባለበት ደረጃ 
ላይ ደርሷል፡፡ ባቢሌ ዝሆን ከማንኛውም የዝሆን ዝርያ 
ጋር ያልተቀላቀለ ብቸኛው ዝርያ በመሆኑ የኢትዮጵያ ብቻ 
ሳይሆን የአፍሪካውያን ሀብት በመሆኑ ትልቅ ልዩ ትኩረት 
ሊሰጠው ይገባል፡፡  

ለሶማሌና ኦሮሚያ ክልሎች ትኩረት በመስጠት ህገ 

ወጥ ሰፈራ ያካሄዱ የህብረተሰብ ክፍሎችን ከመጠለያ 
ውስጥ እንዲያስወጡ የሚመለከታቸው አካላት አፋጠኝ 
ምላሽ እንዲሰጡም ኃላፊው ጥሪ አቅርበዋል፡፡   

ባቢሌ ዝሆኖች መጠለያ  በኃይለሥላሴ ዘመነ 
መንግስት በ1962 ዓ.ም 600 ዝሆኖች ይዞ መቋቋሙን 
የገለጹት ኃላፊው፤ ዛሬ ግን ያሉት ዝሆኖች ከ320 
እንደማይበልጡም ተናግረዋል።

በመጠለያ ጣቢያው 31 ዓይነት አጥቢ እንስሳት፣ 
225 ዓይነት አዕዋፋት ፣ ከ385 በላይ የዕጽዋት ዓይነቶች  
በመጠለያው ውስጥ እንደሚገኙ ከጽህፈት ቤቱ ያገኘነው 
መረጃ ያመላክታል፡፡ 

ከ7 ነጥብ 8 ሚሊዮን በላይ ለሆኑ ዜጎች የሰብዓዊ 
ድጋፍ ተደራሽ ማድረግ ተችሏል

- 576 ሺህ ሊትር የሚጠጋ ነዳጅም ወደ ትግራይ ክልል ተጓጉዟል

በዚህም በጦርነቱ ጉዳት በደረሰባቸው አካባቢዎች 
ለሚኖሩ ሰባት ነጥብ ዘጠኝ ሚሊዮን ወይም  95 በመቶ 
ለሆኑ ዜጎች  የምግብ ድጋፍ ተደራሽ ማድረግ ተችሏል 
ብለዋል፡፡ እንዲሁም ወደ አካባቢዎቹ  3 ሺህ 239 
ሜትሪክ ቶን አልሚ ምግብ በማጓጓዝ ለ71 ሺህ 978 
ተጋላጭ የሕብረተሰብ ክፍሎች መከፋፈሉን ጠቁመዋል፡
፡

እንደ አምባሳደሩ ማብራሪያ፤  በመንግስትና 
በአጋር አካላት ለትግራይ ክልል ዕለት ደራሽ ርዳታ 
ተረጂዎች  ምግብ ነክ ያልሆነ የሰብአዊ ድጋፍ እየቀረበ 
ነው፡፡ ለአብነትም ነዳጅ፣ መድኃኒት፣ መጠለያና 

ቁሳቁስ፣ የውሃና የግል የንጽሕና መጠበቂያ፣ የሕክምና 
መሳሪያዎች፣ የትምህርት ቁሳቁሶችና ሌሎች ምግብ 
ነክ ያልሆኑ ሰብዓዊ ድጋፎችን ተደራሽ የማድረጉ ሥራ 
ተጠናክሮ እንደቀጠለ መሆኑን ተናግረዋል፡፡ በአራት 
ድርጅቶች አማካኝነት 575 ሺህ 908 ሊትር ነዳጅም ወደ 
ትግራይ ክልል መድረሱን ገልጸዋል፡፡ 

መንግሥት በጦርነቱ የተጎዱ አካባቢዎችን መልሶ 
ለማቋቋም በቁርጠኝነት እየሰራ ነው ያሉት አምባሳደር 
ሽፈራው(ዶክተር)፤ ለዜጎቹ በሰብዓዊና በሌሎች 
አገልግሎቶች ላይ የበለጠ ስለሚያሳስበው አስፈላጊውን 
ሁሉ ድጋፍ እያደረገ ነው ብለዋል፡፡

አምባሳደር ሽፈራው ተክለማርያም /ዶክተር/

ዝሆኖች የመጥፋት አደጋ እየገጠማቸው ነው

ዜና

ገጽ 4

ከ1ኛው ገፅ የዞረ

ከ1ኛው ገፅ የዞረ

13 ነጥብ 4 ሚሊዮን ሔክታሩ ብቻ ነው ያሉት ፕሬዚዳንቷ፤ 
መሬቱን ሊያለማ የሚችል

 በቂ ተፋሰሶችም አሉን ብለዋል፡፡ ይሁንና በምግብ 
እራሳችንን ባለመቻላችን ተረጂ ሆነን ቆይተናል ሲሉ 
ተናግረዋል።

ፕሬዚዳንቷ እንዳስታወቁት፤ በዕርዳታ መልክ 
የሚቀርበው ድጋፍ ለልዩ ልዩ ጫናዎች የሚዳርግ በመሆኑ 
ምርታማነታችንን የሚያሳድግ ዘመናዊ የአመራረት ዘዴ 
የግድ ያስፈልገናል። 

ጊዜው በትናንት መንገድ መጓዝን ስለማይጠይቅ 
ባለንበት ከቀጠልን መዳከር ይሆናልና ግብርናችንን ማዘመን 
ይጠበቅብናል። ግብርና በዓለም ያለበት ደረጃ የዘመነ 
ነው፤ እኛም ያንን ዘመናዊ መንገድ ተከትለን መሄድ አለብን 
ብለዋል።

እንደ ፕሬዚዳንቷ ገለጻ፤ ለዚህ የግብርና ማዘመን 
ተግባር በሚመለከታቸው ተቋማት፣ በነጋዴዎች፣ 
በአምራቾችና በተጠቃሚዎች እንዲሁም በዘርፉ ዕውቀትና 
ሃብት ባላቸው አካላት መካከል የማይበጠስ የውጤታማነት 
ሰንሰለት መዘርጋት ይገባል።  

በዘመናዊ መልክ ግብርናውን ማሳደግ አንድም 
የአገርን ክብር ማስጠበቅ ያስችላል። ምርታማነቱ ሲያድግ 
የተመጣጠነ ምግብ አግኝቶ አዕምሮውና አካሉ የዳበረ 
ትውልድ ይበዛል። ያኔ ትብብራችን ከመጠናከሩ ባለፈ 
ተግባብተን መኖር እንችላለን ብለዋል።

በተጨማሪ የግብርና ሥራው የተሻሻለና ዘመናዊ ሲሆን 
በአንድ በኩል የአርሶ አደሯና የቤተሰቧ ሕይወት መቀየር 
ስለሚቻል ሁሉም ለምርታማነቱ ማደግ ጥረት ሊያደርግ 
ይገባል ሲሉ ተናግረዋል።

ፐሬዚዳንቷ እንዳስታወቁት፤ በአጠቃላይም ኢትዮጵያ 
ያላትን የመሬትና የውሃ ሃብት በዘመናዊ መንገድ ለመጠቀም 
በዘርፉ ካለው ዕውቀት ጋር አስተሳስሮ ማልማት ያስፈልጋል።

የግብርና ሚኒስትሩ አቶ ኡመር ሁሴን በበኩላቸው፤ 
ግብርናው ተስፋ ሰጪ ውጤቶች ቢኖሩትም አሁንም 
በሚፈለገው ልክ ውጤታማ አለመሆኑን ተናግረዋል፡፡

ለግብርና አምራቾች የሚቀርበው የፋይናንስ ድጋፍ 
መጠን ከአጠቃላይ ዘርፎች ጋር ሲነጻጸር ከአምስት በመቶ 
በታች ድርሻ ብቻ እንደሚይዝ የገለጹት ሚኒስትሩ፤ 
ለአነስተኛ አርሶ አደሩ የፋይናንስ ድጋፍ ማጠናከር አስፈላጊ 
መሆኑንም አስረድተዋል።

ከፋይናንስ ድጋፉ ባለፈ የግብርና የግብዓት አጠቃቀምን 
በማሻሻል እንዲሁም የተለያዩ ዘመናዊ የምርት ሂደቶችን 
በመከተል የአርሶ አደሩን ምርታማነትና ጥራትን ማሳደግ ላይ 
ሁሉም ትኩረት ሊያደርግ ይገባል ብለዋል።   

በጉባኤው የዓለም አቀፉ ምግብ ድርጅት (ፋኦ) 
ኃላፊዎች እንዲሁም የተለያዩ የግብርና አምራቾች 
ተገኝተዋል።

“ጎተራ ሞልቶ...

ለሁላችንም የምትሆነውን ኢትዮጵያ በትክክል 
መገንባት የምንችለው ሁላችንም ነገ ላይ ትኩረት 
ካደረግን ነው ብለዋል።

ኢትዮጵያና ኢትዮጵያዊነት በዓለም መድረክ 
አሸናፊ ሆነው እንዲወጡ ከፈለግን ሁላችንም አሸናፊ 
የምንሆንበትን መንገድ መፍጠር አለብን ያሉት ጠቅላይ 
ሚኒስትሩ፤ለሁላችንም የምትሆነውን ኢትዮጵያ 
በትክክል መገንባት የምንችለው ሁላችንም ነገ ላይ 
ትኩረት ካደረግን ነው ብለዋል።

ጠቅላይ ሚኒስትሩ፤ “ዛሬ ከግላዊ ፍላጎታችን ላለፈ 
ለጋራ ፍላጎታችንና ለአንድነታችን እጅ የምንዘረጋበት ቀን 
ነው፤ ዛሬ በልዩነት ውስጥ ውበት ሳይሆን በልዩነት ውስጥ 
ህይወት እንዳለ የምንመሰክርበት ዕለት ነው፤ ዛሬ ከማገር 
የተጣላ ጣሪያ መሆናችን ያከትማል” ብለዋል። 

ዘላቂ ሰላም የሚኖረን ኅብረ ብሔራዊ አንድነታችንን 
ማጽናት ስንችል ነው ያሉት ጠቅላይ ሚኒስትሩ፤ 
ኢትዮጵያና ኢትዮጵያዊነት ያለ ዘላቂ ሰላምና ያለ ኅብረ 
ብሔራዊ አንድነት ሊሳካ እንደማይችል አመልክተዋል።

“የብሔር ብሔረሰቦች በዓል የኢትዮጵያዊነት 
በዓል ነው። ኢትዮጵያዊነት የብሔር ብሔረሰቦች 
የጋራና የአንድነት መገለጫ ነው” ያሉት ጠቅላይ 
ሚኒስትሩ፤  የሁላችንንም ኢትዮጵያ የምንገነባው 
ከሁላችንም እንዲቀነስብን በመፍቀድና ሁላችንም 
እንድናገኝ በማድረግ መሆኑን ተናግረዋል። 

እንኳንስ የተለያዩ ብሔር ብሔረሰቦች ቀርቶ ባልና 
ሚስት እንኳን በጋራ ለመኖር ከፈለጉ ለትዳራቸው 
ሲሉ በጋራ የሚከፍሉት መስዋዕትነት መኖር አለበት። 

ይህ መስዋዕትነት ግን ሁላችን ለሁላችን የምንከፍለው 
መሆን አለበት ሲሉ ገልጸዋል።

“የምንናገረውን ነገር፤ የምንሠራውን ሥራ፣ 
የምናወጣውን ሕግ፣ የምንዘረጋውን አሠራር፤ 
የምናከብረውን በዓል፣ የምንሰጠውን ሹመት፣ 
የምናካፍለውን ሀብት፣ ለሌሎችም እንዲሆን አድርገን 
ስናከናውነው የምናጣው ነገር ይኖር ይሆናል 
ያሉት ጠቅላይ ሚኒስትር ዐቢይ፤ ይህ ግን አብሮ 
ለመኖር፤ አንድ ሀገር ለመገንባት፤ ለሁላችን የሚሆን 
ብልጽግናን ለማረጋገጥ የተከፈለ ውድ ዋጋ 
በመሆኑ  ትውልድ ሁሉ ሲመካበትና ሲኮራበት 
የሚኖር ውድ ዋጋ መሆኑን አመልክተዋል።  

 በአንጻሩ ለእኔ ብቻ ብለን በምንሠራው 
ነገር ለጊዜው ያሸነፍን፣ የበለጥንና ያተረፍን 
ሊያስመስለን እንደሚችል ጠቁመው፤ ሌላውን 
አግልሎ እና ሁሉንም ጠቅልሎ ከአንድ ምእራፍ 
በላይ መጓዝ ግን እንደማይቻል ነው የገለጹት።

እንደ ጠቅላይ ሚኒስትሩ ገለጻ፤ሌሎች ሀገራት 
ዛሬ በሚያወጧቸው ሕጎች ሁሉን የሚያቅፍ 
ሥርዓት መገንባት ከቻሉ እኛ ከእነሱ በተሻለ 
በእሴት ጭምር የመገንባት ሀገራችንን ማጽናት 
እንችላለን። አንድነት እና ልዩነት አይጣሉብን፤ 
ልዩነት ያልተደፈነ ቀዳዳችንን የምንደፍንበት የሥራ 
ስማችን ነው፤ አንድነት ደግሞ የእውቀት ጉዟችን 
ይሆናል። እናም በህብረት አንድ ላይ በመቆም ብቻ 
ሳይሆን በመደመር ኃይላችንን ከቁጥራችን ልናበዛ 
ይገባል። 

በጽናት በመታገል የማሸነፍ ወርቃማ ታሪክ አላት ብለዋል። 
በሰሜኑ የአገሪቱ ክፍል የተከሰተውን ግጭት የፈታችበት 
መንገድ አንዱ ማሳያ መሆኑንም ጠቁመዋል።

የዘንድሮ የብሄር ብሄረሰቦችና ህዝቦች ቀን ድህነትን 
ለማሸነፍ የተለያዩ የመፍትሄ ስትራቴጂዎች ተነድፈው እየተሰራ 
ባለበት ወቅትና የሰሜኑን ግጭት በሰላም በመፍታት እየተሰራ 
ባለበት ወቅት የሚካሄድ በመሆኑ ልዩ ያደርገዋል ብለዋል።

አፈጉባኤው በተለያዩ የኢትዮጵያ ክፍሎች ማንነትን 
መሰረት ያደረጉ ግጭቶችን ለማስቆም ዋና መፍትሄው 
ህብረብሄራዊ አንድነትን ማጠናከር መሆኑን ጠቁመው፤ 
ለዚህም ምሁራንና የመገናኛ ብዙሃን ትልቅ ኃላፊነት አለባቸው  
ሲሉ ገልጸዋል።

ቀኑ ሲከበር ብሄር ብሄረሰቦች ችግሮቻቸውን በውይይት 
በመፍታት ህብረብሄራዊ አንድነትን በሚያጠናክር የግንዛቤ 
ፈጠራ በመስራት ነው ሲሉም አክለዋል፡፡

ኢትዮጵያውያን በየዘመናት የገጠሙንን ፈተናዎች በጽናት 
በመታገል ልዩነቶቻችንን በውይይት የመፍታት ወርቃማ ታሪክ 
አለን ያሉት አቶ አገኘሁ፤ በተለያዩ የአገራችን አካባቢዎች 
እዚህም እዛም  እየተከሰቱ ያሉ የዜጐች ሞትና መፈናቀል 
ታሪካዊ ጠላቶቻችን በአገር ውስጥ ባሉ ጸረ ኢትዮጵያ ባንዳዎች 
የሚፈጸም የባንዳነት ተግባር ነው ብለዋል። ይህ ችግር  
የተዘራው  ጥላቻ ያበቀለው ዘር  እንደሆነም ጠቁመዋል። 

አቶ አገኘሁ እንደገለጹት፤ ብዝሃነታችን የአንድነታችን 
መገለጫ የጠንካራ ኢኮኖሚ መሰረት ነው። ይህን ብዝሃነታችን 
በማክበር አንዱ የሌላውን ትውፊቶች በማክበር፣ በመተሳሰብ፣ 
በመከባበርና በመቻቻል ላይ የተመሰረተ ህብረብሄራዊ 
አንድነት መገንባትና አስተማማኝና ዘላቂ ሰላም ማረጋገጥ 

ለኢትዮጵያውያን የምርጫ ጉዳይ ሳይሆን የህልውናችን ዋስትና 
ነው፡፡

እየተከሰቱ ላሉ ችግሮች መፍትሄው ህብረ ብሄራዊ 
ወንድማማችነትንና  አንድነትን ማጠናከር ብቻ ነው ያሉት 
አቶ አገኘሁ፣ መንግስት የህግ የበላይነትን ለማረጋገጥ በትኩረት 
እየሰራ ይገኛል ሲሉም ገልጸዋል። ምሁራን፣ ወጣቶች፣ መገናኛ 
ብዙሃንና አጠቃላይ የኢትዮጵያ ብሄሮችና ብሄረሰቦች ለህግ 
የበላይነት መረጋገጥ በጋራ ሊቆሙ  እንደሚገባም አሳስበዋል። 

የሲዳማ ክልል ምክር ቤት አፈጉባኤ ወይዘሮ ፈንታዬ 
ከበደ በበኩላቸው፤ የሲዳማ ህዝብ የዲሞክራሲ ጥያቄ መልስ 
አግኝቶ በሲዳማ ክልል መከበሩ በአሉን ልዩ ያደርገዋል።

 "ህብረብሄራዊ አንድነት ለዘላቂ ሰላም" በሚል መሪ ቃል 
የሚከበረው የብሄር ብሄረሰቦችና ህዝቦች ቀን ዛሬም እንደ 
ጥንቱ አንድነታችንን በሚያጐለብት መልኩ ይከበራል።

ቀኑ በሰሜኑ የኢትዮጵያ ክፍል ለሁለት አመታት የነበረውን 
ግጭት በሰላም በመቀየር የሰብአዊ ድጋፍና መልሶ ግንባታ  
እየተካሄደ ባለበት ወቅት በመሆኑ ትልቅ ትርጉም አለው 
ብለዋል። ወደ ብልጽግና ለመሻገር አንድነታችንን በማጠናከር 
ጠንክረን ልንሰራ ይገባል ሲሉም አሳስበዋል።

በሲምፖዚየሙ ከህብረ ብሄራዊነትና ህብረብሄራዊ 
ፌዴሬሽን ጋር ተያይዘው የሚነሱ አከራካሪ ጉዳዮችና 
በህብረብሄራዊ ፌዴሬሽን የተሳካላቸውና ያልተሳካላቸው 
አገራት ተሞክሮ፣ ህብረ ብሄራዊ በሆኑ አገሮች ብዝሃነት 
የሚገለጽባቸው አግባቦች፣ ህብረብሄራዊ ፌደራላዊ ስርአትና 
የኢትዮጵያ ነባራዊ ሁኔታ የተመለከቱ ሶስት ጥናታዊ ጹሁፎች 
ቀርበው ውይይት ተደርጐባቸዋል።

በሲምፖዚየሙ ላይ የብልጽግና ፓርቲ ምክትል 
ፕሬዚዳንት አቶ አደም ፋራህን ጨምሮ ከፍተኛ የስራ ኃላፊዎች 
ተገኝተዋል።

በተለያዩ ጊዜያት ወጥ ማንነትን በመፍጠር ጠንካራ 
ሀገረ መንግሥትን ለመገንባት ታስቦ ተሞክሯል፡፡ 
በሌላ በኩል ብዝኃነታችን የውበታችንና የታላቅነታችን 
ምንጭ፣ የኩራትና የክብራችን መነሻ መሆኑ ያልታያቸው 
ደግሞ የተነጣጠለና የሚቃረን ማንነትን ለመፍጠር ብዙ 
ለፍተዋል ብሏል አገልግሎቱ በመግለጫው፡፡ 

ብዝኃነትና አብሮነትን እንደ ጸጋ እና የጥንካሬ 
ምንጭ ከመውሰድ ይልቅ እንደ ዕዳ በመቁጠር በልዩነት 
መገለጫዎቻችን ብቻ በመታጠር የተነጣጠለ ማንነትን 
ለመፍጠር ተሠርቷል ያለው የመንግስት ኮሙኒኬሽን፤ 
ከታሪካችን የምንማረው ግን ብዝኃነታችን የሥጋት 
ምንጭም፣ ዕዳም አለመሆኑን ነው ብሏል፡፡ 

ዛሬ ላይ ቅኝ ያልተገዛን ሕዝቦች ነን ብለን አንገታችንን 
ቀና አድርገን የምንናገረው፣ ሉዓላዊነቷ ተጠብቀው 
የቆየ ሀገር አለን የምንለው፤ የቅርብና የሩቅ ጠላቶቻችን 
በተለያዩ ወቅቶች ሊደፍሩን ሲሞክሩ ያልቻሉን ከሁሉም 
በላይ በኅብረ ብሔራዊ አንድነት ውስጥ የተፈጠረ ዕሴት 

ስላለን ነው ሲልም አስታውቋል፡፡ 
17ኛውን የብሄር፣ ብሄረሰቦችና ህዝቦች ቀን 

የምናከብረው ሀገራችን የተደቀነባትን የህልውና አደጋ 
በልጆቿ የጋራ መሥዋዕትነት ቀልብሳ ወደ ሰላማዊ ጎዳና 
እየተንደረደረች ባለችበት ወቅት ነው ያለው መግለጫው፤  
ሀገራችንን ከመበተን አደጋ በመታደግ የኢትዮጵያዊያን 
አይበገሬነት በተረጋገጠበት ዓመት ይህ በዓል መከበሩ፤ 
የኢትዮጵያ ሕዝብ በሕብረብሔራዊ አንድነት እሳቤ 
እየተመራ ዘላቂ ጥቅሙን እያረጋገጠ እንደሚገኝ የሚያሳይ 
ነው ብሏል፡፡

 በዚህ ዓመት በዓሉን ስናከብር ከዚህ ቀደም 
እንደነበረው የልዩነት ትርክቶችን ብቻ እየዘመርን 
ሳይሆን፤ ብዝኃነታችን ለአንድነታችን፤ አንድነታችንም 
ለብዝኃነታችን ምሦሦ የሚሆኑበትን ሁኔታ እያመቻቸን 
ነው ብሏል፡፡ በዓሉን የኢትዮጵያ ብሔሮች፤ ብሔረሰቦች 
እና ሕዝቦች አንድም ብዙም መሆናቸውን እያሰብን 
ልናከብረው እንደሚገባ መንግሥት መልዕክቱን 

ያስተላልፋል ሲልም አክሏል፡፡ 
የኢትዮጵያ ብሔሮች፤ ብሔረሰቦች እና ሕዝቦች 

ዕሴቶችም መጋመድን እንጂ መለያየትን አያበረታቱም፡፡ 
በመሆኑም፤ ሀገራችን ብዝኃነት የተከበረባት እና አንድነቷ 
የጸና እንዲሆን የሚደረጉ ጥረቶችን በሚያግዝ መልኩ 
ይህንን ዓመታዊ በዓል ማክበር ይጠበቅብናል ብሏል 
የመንግስት ኮሙኒኬሽን መግለጫ፡፡ 

በሀገራችን አንዳንድ አካባቢዎች በጽንፈኛ አሸባሪ 
ኃይሎች የሚደረገው ጥቃት መንግሥት የጀመረውን 
የዘላቂ ሰላም ግንባታ ሂደት ለማደናቀፍ እንዲሁም 
ሕዝባችንን በሀገሩ ላይ ተስፋ ለማስቆረጥ የታለመ 
እንደሆነ መገንዘብ ያስፈልጋል ያለው የመንግስት 
ኮሙኒኬሽን አገልግሎት መግለጫ፤ ሀገራችንን 
ለመበታተን የሚደረጉ አፍራሽ የጽንፈኛ አሸባሪዎችን 
ትንኮሳዎች በኅብረ ብሔራዊ አንድነታችን አክሽፈን 
ዘላቂ ሰላማችንን ለመገንባት ሁላችንም የበኩላችንን ሚና 
ልንወጣ ይገባል ሲልም ጥሪውን አቅርቧል፡፡ 

“ህብረብሄራዊ አንድነትን...“ለሁላችንም የምትሆነውን...
ከ1ኛው ገፅ የዞረ

የጽንፈኛ አሸባሪዎችን ትንኮሳዎች...
ከ1ኛው ገፅ የዞረ

በጋዜጣው ሪፖርተር

አዲስ አበባ፡- የፀረ ሌብነት ትግሉ የማይቋረጥ 
መሆኑን በመገንዘብ  የከተማው ነዋሪ በአስተዳደሩ 
ለተቋቋመው የፀረ ሙስና ኮሚቴ አስፈላጊውን 
ማስረጃና ጥቆማ በማቅረብ  ትግሉን ከጫፍ 
እንዲያደርስ  ጥሪ ቀረበ፡፡ የአዲስ አበባ ከተማ 
አስተዳደር ከንቲባ  አዳነች አቤቤ 5 አባላት ያሉት የፀረ 
ሙስና ኮሚቴ አቋቁመዋል፡፡

የአዲስ አበባ ከንቲባ ጽህፈት ቤት መረጃ 
እንዳመለከተው፤ በሀገር ደረጃ የፀረ ሙስና ትግል 
የሚያጠናክር ብሄራዊ የፀረ ሙስና ኮሚቴ በጠቅላይ 
ሚኒስትር ዶክተር ዐቢይ አሕመድ አማካኝነት ተዋቅሮ 
ወደ ስራ መግባቱ የሚታወስ ነው፤ ይህም እንደተጠበቀ 
ሆኖ በከተማችን አዲስ አበባ ደረጃም  በከንቲባ ወይዘሮ 
አዳነች አቤቤ አማካኝነት አምስት አባላት ያሉት የፀረ 
ሙስና ኮሚቴ ተሰይሟል፡፡

በዚህም መሰረት የአዲስ አበባ ከተማ የሰላምና 
ፀጥታ አስተዳደር ቢሮ ኃላፊ ወይዘሮ ሊድያ ግርማ፣ 
የአዲስ አበባ ከተማ የፀረ ሙስና ኮሚሽን ኮሚሽነር አቶ 
ጀማል ረዲ፣ የአዲስ አበባ ከተማ የፍትህ ቢሮ ምክትል 

የፀረ ሌብነት ትግሉ የማይቋረጥ ነው
ቢሮ ኃላፊ አቶ ተስፋዬ ደጀኔ፣የአዲስ 
አበባ ከተማ አቃቤ ህግ አቶ ጥላሁን 
ግድየለው፣የገቢዎች ቢሮ ምክትል ቢሮ 
ኃላፊ ኮ/ር አህመድ መሐመድ መሆናቸውን 
አስታውቀዋል፡፡

ህብረተሰቡ በ9977 የነፃ የስልክ 
መስመር አስፈላጊውን ጥቆማና መረጃ 
በመስጠት ለፀረ ሙስና ትግሉ ሁሉን አቀፍ 
ድጋፍ በማድረግ ከኮሚቴው ጎን እንዲቆም 
የከተማ አስተዳደሩ ጥሪ አቅርቧል፡፡

እንደ ሀገርም ይሁን እንደ ከተማ 
የተጀመረውን የፀረ ሙስና ንቅናቄ 
ለመግታትና ለማሰናከል በማሰብ፤ የተለያዩ 
ደባል አጀንዳዎችን በመፍጠርና በተለይ 
ትምህርት ቤትን የሁከት ማእከል ለማድረግ 
በከተማው የተደራጀ ቡድን እንቅስቃሴ 
ውስጥ መግባቱን አመልክቶ፤ ህዝቡ ይህን  
አውቆ በንቃት በመከታተል ይህንን ሴራ 
እንዲያከሽፍ የከተማ አስተዳደሩ ጥሪ ማስተላለፉን 
ከከንቲባ ጽህፈት ቤት ያገኘነው መረጃ ያመለክታል፡፡ 

የከተማ አስተዳደሩም የፀረ ሌብነት ትግሉ 

የማይቋረጥ መሆኑን በመገንዘብ  የከተማው ነዋሪ 
በአስተዳደሩ ለተቋቋመው የፀረ ሙስና ኮሚቴ 
አስፈላጊውን ማስረጃና ጥቆማ በማቅረብ  ትግሉን 
ከጫፍ እንዲያደርስ  ጥሪ አቅርቧል፡፡

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ:- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

	 • ወርቁ ማሩ

	 • ኃይሉ ሣህለድንግል

	 • አልማዝ አያሌው

	 • እስማኤል አረቦ

የኢፌዴሪ ጠቅላይ ሚኒስትር ዶክተር ዐቢይ አሕመድ 17ኛውን የብሔር ብሔረሰቦች ቀን 
አስመልክቶ ያስተላለፉት የእንኳን አደረሳችሁ መልዕክት

እንኳን ለ17ኛው የብሔር ብሔረሰቦች በዓል 
(የኢትዮጵያዊነት ቀን) አደረሳችሁ።

የዘንድሮው የብሔር ብሔረሰቦች በዓል (የኢትዮጵያዊነት 
ቀን) “ኅብረ ብሔራዊ አንድነታችን ለዘላቂ ሰላማችን” በሚል 
መሪ ቃል ይከበራል። ዘላቂ ሰላም የሚኖረን ኅብረ ብሔራዊ 
አንድነታችንን ማጽናት ስንችል ነው። ኢትዮጵያና ኢትዮጵያዊነት 
ያለ ዘላቂ ሰላም፤ ዘላቂ ሰላምም ያለ ኅብረ ብሔራዊ አንድነት 
ሊሳካ አይችልም።

የብሔር ብሔረሰቦች በዓል የኢትዮጵያዊነት በዓል ነው። 
ኢትዮጵያዊነት የብሔር ብሔረሰቦች የጋራና የአንድነት መገለጫ 
ነውና። ኢትዮጵያዊነት ማለት የብሔር ብሔረሰቦች ዕሴቶች፣ 
ባህሎች፣ ታሪኮች፣ ቅርሶች፣ ቋንቋዎችና ጥበቦች በአንድነት 
የሚገለጡበት የጋራ ማንነት ነው። ኢትዮጵያና ኢትዮጵያዊነት 
በዓለም መድረክ አሸናፊ ሆነው እንዲወጡ ከፈለግን ሁላችንም 
አሸናፊ የምንሆንበትን መንገድ መፍጠር አለብን። ጥያቄው 
እንዴት አድርገን ነው የምንፈጥረው?  የሚለው ነው። 

ሁላችንም አሸናፊ መሆን የምንችለው ለሁላችን 
የምትሆን ኢትዮጵያን መገንባት ስንችል ነው። ባለፉት ዘመናት 
አልተደረጉም የምንላቸውን ነገሮች ማድረግ የምንችለው 
ነገ በምንገነባት ኢትዮጵያ ነው። ባለፉት ዘመናት መደረግ 
አልነበረባቸውም የምንላቸውን እንከኖችም ማረም የምንችለው 
ነገ በምንገነባት ኢትዮጵያ ነው። ለሁላችንም የምትሆነውን 
ኢትዮጵያ በትክክል መገንባት የምንችለው ሁላችንም ነገ ላይ 
ትኩረት ካደረግን ነው። 

ይህችን ኢትዮጵያ የምንገነባው በሁለት የጥበብ መንገዶች 
ነው። የመጀመሪያው ከሁላችንም እንዲቀነስብን በመፍቀድ 
ሲሆን ሁለተኛው ደግሞ ሁላችንም እንድናገኝ በማድረግ ነው። 
ለሌላው ወገናችን ሕልውና፣ ሰላም፣ ክብር እና ፍትሕ ስንል 
የተወሰኑ ነገሮችን ከራሳችን ቀንሰን ለመሰዋት ፈቃደኞች መሆን 
አለብን። በጋራ መኖር የፈቃድ መስዋዕትነትን ይፈልጋል። 
እንኳንስ የተለያዩ ብሔር ብሔረሰቦች ቀርቶ ባልና ሚስት እንኳን 
በጋራ ለመኖር ከፈለጉ ለትዳራቸው ሲሉ በጋራ የሚከፍሉት 
መስዋዕትነት መኖር አለበት። ይህ መሥዋዕትነት ግን ሁላችን 
ለሁላችን የምንከፍለው መሆን አለበት።

በግዳጅ አንድን ነገር ማጣት ቅጣት ነው። ያለ ፈቃድ አንድን 
ነገር ማጣት ጭቆና ነው። ሰውን በግድ መንጠቅ ግፍና ጥቃት 
ነው። በፈቃድ የሚደረግ ማጣት ግን የጋራ ቤት ለመሥራት 
የሚከፈል ታሪካዊ ዋጋ ነው። ሌላው ወገናችን እንዲኖር፣ 
እንዲከብር፣ ሰላምና ፍትሕ እንዲያገኝ ስንል የምንከፍለው የፍቅር 
ዋጋ ነው። ይሄንን ዋጋ ለመክፈል ካልተዘጋጀን ከመተባበር ይልቅ 
መገፈታተር፣ ከመደጋገፍ ይልቅ መጠላለፍ፤ ከአብሮነት ይልቅ 
ልዩነት፤ ከመከባበር ይልቅ መሰባበር ዕጣ ፈንታችን ይሆናል። 
የምንናገረውን ነገር፤ የምንሠራውን ሥራ፣ የምናወጣውን ሕግ፣ 
የምንዘረጋውን አሠራር፤ የምናከብረውን በዓል፣ የምንሰጠውን 
ሹመት፣ የምናካፍለውን ሀብት፣ ለሌሎችም እንዲሆን አድርገን 
ስናከናውነው የምናጣው ነገር ይኖር ይሆናል። ይህ ግን አብሮ 
ለመኖር፤ አንድ ሀገር ለመገንባት፤ ለሁላችን የሚሆን ብልጽግናን 

ለማረጋገጥ የተከፈለ ውድ ዋጋ ነው። ትውልድ ሁሉ ሲመካበትና 
ሲኮራበት የሚኖር ውድ ዋጋ ነው። በሌሎች መስዋዕትነት 
ያልቆመ ማንም የለም። ሁላችንም የመስዋዕትነት ውጤቶች ነን። 
ለዚህ ነው እኛም ለሌሎች ስንል መስዋዕትነት መክፈል ያለብን። 

ለእኔ ብቻ ብለን በምንሠራው ነገር ለጊዜው ያሸነፍን፣ 
የበለጥንና ያተረፍን ሊያስመስለን ይችላል። ሌላውን አግልሎ እና 
ሁሉንም ጠቅልሎ ከአንድ ምዕራፍ በላይ መጓዝ ግን አይቻልም። 
የሰው ልጅ በታሪኩ የኖረው ምድር ለእርሱ ብቻ እንድትመች 
እያደረገ ነው። ለእንስሳት፣ ለዕጽዋትና ለሌሎች አካላት ብዙ 
ትኩረት ሳይሰጥ ነው ዕድገቱን የቀጠለው። በመጨረሻ ግን 
የተረዳው ነገር ቢኖር ብቻውን ሊኖር እንደማይችል ነው። 
ምድርን ለሰው ልጅ ብቻ ሳይሆን ለእንስሳት፣ ለዕጽዋትና ለሌሎች 
ሕይወት ያላቸው ፍጡራን ጭምር ምቹ እንድትሆን አድርጎ 
ካልተንከባከባት በቀር ሰው ብቻውን ደልቶት ምድር ላይ ሊኖር 
አይችልም። ሌላው ቀርቶ በዓይን የማይታዩ ፍጥረታት ጭምር 
ለሰው ልጅ ሕልውና አስፈላጊ መሆናቸውንና ሰው ለእነርሱ 
ሲል ዋጋ መክፈል እንዳለበት ዘግይቶም ቢሆን ተረድቷል። 
የሰው ልጅ መድኃኒት እያጣላቸው የመጡ በሽታዎች የበዙት 
ሌሎችን አጥፍቶ ብቻውን ለመኖር ባደረገው የረዥም ጊዜ ትግል 
ምክንያት መሆኑን ከረፈደ ተረድቶታል።

ውድ የኢትዮጵያ ልጆች፣
በምንም መልኩ አንዳችን ያለ ሌላችን ልንኖር፣ ልናድግና 

ልናሸንፍ አንችልም። ኢትዮጵያ ውስጥ ያሉ ሁሉም ሕዝቦች 
ሕዝቦቻችን ናቸው። ሁሉም ቋንቋዎች ቋንቋዎቻችን ናቸው። 
ሁሉም ባህሎች ባህሎቻችን ናቸው። ሁሉም በዓሎች በዓሎቻችን 
ናቸው። ሁሉም እምነቶች እምነቶቻችን ናቸው። ሁሉም ቅርሶች 
ቅርሶቻችን ናቸው። ሁሉም አካባቢዎች የሁላችን አካባቢዎች 
ናቸው። ሁሉም የተፈጥሮ ሀብቶች የሁላችንም ሀብቶች ናቸው። 
ለዚህም ነው በየትኛውም የሀገሪቱ ክፍል የጸጥታ ኃይሎቻችን 
ደማቸውን የሚያፈስሱት፤ አጥንታቸውንም የሚከሰክሱት።

በተቃራኒውም እንዲሁ። የማንኛውም ብሔር መገፋት 
የኢትዮጵያ መገፋት ነው። የማንኛውም ወገን ቁስል የኢትዮጵያ 
ቁስል ነው። የማንኛውም ሕዝብ የትናንት ስብራት የኢትዮጵያ 
ስብራት ነው። የማንኛውም ሕዝብ መዋረድ የኢትዮጵያ 
መዋረድ ነው። የማንኛውም ሕዝብ መገደል፣ መፈናቀልና ሰላም 
ማጣት የኢትዮጵያ መገደል፣ መፈናቀልና ሰላም ማጣት ነው። 

ኢትዮጵያ እንደ ሰው ናት። እኛ ልጆቿ ደግሞ ልዩ ልዩ 
የሰውነት ክፍሎቿ ነን። ለአንዱ የሰውነት ክፍል የሚደረገው 
ነገር ሌላው የማይጎዳ መሆኑ መረጋገጥ ካልቻለ ጉዳቱ ዞሮ 
ይመጣል። አንዱን የሰውነት ክፍል አክብሮ ሌላውን አዋርዶ 
መሄድ አይቻልም። የአንዱ መታመም የሁሉም ሕመም ነው። 
አንዱ አካል ሲታመም ወደ ሕክምና የሚሄዱት ሁሉም አካላት 
ናቸው። እኛ የኢትዮጵያ ብሔር ብሔረሰቦችም እንደዚሁ ነን።

ዛሬ ከግላዊ ፍላጎታችን ላለፈ ለጋራ ፍላጎታችንና 
ለአንድነታችን እጅ የምንዘረጋበት ቀን ነው፤ ዛሬ በልዩነት ውስጥ 
ውበት ሳይሆን በልዩነት ወጥ ሕይወት እንዳለ የምንመሰክርበት 
ዕለት ነው። ዛሬ ከማገር የተጣላ ጣሪያ መሆናችን ያከትማል። ዛሬ 

በመኖሪያ ቤታችን ውስጥ የራሳችንን የማይተካ ቦታ እንይዛለን። 
ቤት በሀገር ይመሰላል፡፡ ተነጣጥለን ከግብ እንደማንደርስ 
አውቀን በዕውቀት እና በፍላጎት ለጋራ ሕልውናችን በአንድነት 
እንቆማለን። አንዳችን ለአንዳችን መኖር የማናዳግም አማራጮች 
መሆናችንን ሳንዘነጋ እኩላችን ግርግዳ፣ እኩላችን ጣሪያ፣ 
እኩላችንም መዝጊያና መስኮት በመሆን ሀገራችንን ባማረ ሁኔታ 
እንገንባ።

ውድ ኢትዮጵያውያን፣
የብርሃን እና የፍካት ጊዜያችን ደርሷል፤ በትዕግስትና 

ተስፋ ባለመቁረጥ የንጋት ደውላችንን እንደውል። ከግባችን 
ሳንደርስ መቆም ትልቅ ኪሳራ ያመጣልና ፍጥነታችንን ጨምረን 
መጓዛችንን እንቀጥል፡፡ ያላለቀ ጉዞ ከንቱ ድካም ነውና 
የድካማችንን ፍሬ የመብላት ጊዜው ሳይደርስ በፊት ጉልበታችን 
አይዛል።

የመንግሥትነትና የታሪክ መሠረት የሌላቸው ሀገራት 
በአጭር ጊዜ ያማረ ሀገር እየገነቡ ባሉበት በዚህ ዘመን ላይ 
እንደ ኢትዮጵያ ያለች ባለ ጠንካራ መሠረት ሀገር ይዘን 
የተጀመረውን መጨረስ ሊሳነን አይገባም፡፡ ሌሎች ሀገራት ዛሬ 
በሚያወጧቸው ሕጎች ሁሉን የሚያቅፍ ሥርዓት መገንባት 
ከቻሉ እኛ ከእነሱ በተሻለ በእሴት ጭምር የመገንባት ሀገራችንን 
ማጽናት እንችላለን። የባለ ጠንካራ መሠረት ሕዝቦች መሆናችንን 
የመዘንጋት ጊዜያችን ያብቃ፤ ልዩነታችንን ለሚና ካዋልነው 
አንድነታችን በዕሴታችን ላይ ባማረ መልኩ ይገነባል። አንድነት 
እና ልዩነት አይጣሉብን፤ ልዩነት ያልተደፈነ ቀዳዳችንን 
የምንደፍንበት የሥራ ስማችን ነው፤ አንድነት ደግሞ የእውቀት 
ጉዟችን ይሆናል። እናም በኅብረት አንድ ላይ በመቆም ብቻ 
ሳይሆን በመደመር ኃይላችንን ከቁጥራችን እናብዛ። 

ሁላችንም የምንጠቀምበትን ፍኖት ካልተለምን በአንድ 
ሀገር ውስጥ እየኖርን የብቻ ጥቅማችን ዘላቂ ሊሆን አይችልም። 
ሁላችንም እኩል ካላሸነፍን፤ ማንም በዘላቂነት ሊያሸንፍ 
አይችልም። ሁላችንም ካልከበርን ማንም በዘላቂነት ሊከብር 
አይችልም። የምንሠራው እያንዳንዱ ሥራ ሌላውን የማይጎዳ፣ 
እንዲያውም ሌላውን ጭምር የሚጠቅም መሆኑን ርግጠኛ 
ካልሆን በስተቀር ልንሠራው አይገባም። የምናስብበት መመዘኛ 
ሁለት መሆን እንደሚገባው ልብ እንበል። መላው ኢትዮጵያን 
አሸናፊ የማያደርግ ነገር ሁሉ ይዋል ይደር እንጂ ጉዳት ማስከተሉ 
እንደማይቀር እንወቅ። ከዚህ በተቃራኒ ተጉዘን ስኬታማ 
እንሆናለን በማለት የሚደረግ ሩጫ የሕልም ሩጫ ይሆናል። 
በግላችን ሮጠን ድህነትን ከመካፈል ውጭ የምናሳካው ብልጽግና 
አይኖርም። 

በድጋሚ እንኳን ለኢትዮጵያውያን ቀን 
አደረሰን፤ መልካም የብሔር ብሔረሰቦች በዓል!!

ኢትዮጵያ በልጆቿ ጥረት ታፍራና ተከብራ 
ለዘላለም ትኑር!

ፈጣሪ ኢትዮጵያና ሕዝቦቿን ይባርክ!
ሕዳር 29፣ 2015 ዓ.ም

ኢትዮጵያ የብዝኃ ቋንቋ፣ ባህል፣ እምነትና ማንነት ባለቤት፤ የብዝኃነት መገለጫ ሰገነት ናት፡፡ ይህ 
የብዝኃነት መድረክና ሰገነትነቷም እንደ ድር አብሮ የጠነከረ ማንነትን የፈጠረላት፤ እንደ ጥለትም ደምቆ 
ውበትን ያጎናጸፋት ነው፡፡ ኢትዮጵያውያን ትናንት ማንነታቸው ሳይጋርዳቸው፤ ልዩነታቸው ሳያግዳቸው፤ ስለ 
ኢትዮጵያ ሲሉ በአንድ ቆመው ዋጋ ከፍለዋል፤ ስለ ኢትዮጵያዊነት ክብርም በጋራ ወድቀው ከፍ አድርገውታል፡
፡ ይህ መተባበራቸው ኃይልን፣ በአንድ መቆማቸውም ድልን እያጎናጸፋቸው ዛሬም ድረስ በማንነታቸው ውስጥ 
የገነቡትን አንድነት ይዘው፤ ስለ ኢትዮጵያና ኢትዮጵያዊነት ከፍ ያለ ልዕልናቸውን ገንብተው ዘልቀዋል፡፡

ይህ ማለት ግን በኅብር የደመቀ አንድነታቸው ግን የዘመናት ጉዞው ሁሉ ፍጹም ነው ብሎ አፍን 
ሞልቶ ለመናገር የሚያስችል አይሆንም፡፡ ምክንያቱም በየሥርዓቶቹ ውስጥ እንደየሥርዓቶቹ ርዕዮተ ዓለም 
የሚሸራረፉ መብቶች፤ የሚፈጠሩ ቅራኔዎች፤ የሚስተዋሉ አለመግባባቶች አሉና ነው፡፡ ሌላው ቀርቶ 
የብሔር ብሔረሰቦችን መብትና ጥቅም “በሙላት” አስከብሬያለሁ ሲል የተደመጠው ድህረ 1983 የነበረው 
ኢህሕአዴግ የዘረጋው የፌዴራል ሥርዓት እንኳን፤ ፌዴራሊዝምን የብሔር ብሔረሰቦች መብትና ጥቅም 
ማስጠበቂያ ሳይሆን የቡድን ፍላጎት ማስፈጸሚያ አድርጎት መቆየቱ የአደባባይ ምስጢር ነው፡፡

ለዚህ አንዱ ማሳያ የሚሆነው የብሔር ብሔረሰቦች ቀን ሲሆን፤ ቀኑ ብሔር ብሔረሰቦች ማንነታቸውን 
የሚያሳዩበት፣ የኖረ ወንድማማችነታቸውን የበለጠ በህብር የሚያንጸባርቁበት፣ ስለ ኢትዮጵያ መጻኢ ዕድል 
በጋራ ሆነው የሚመክሩበት መሆን ሲገባው፤ ሲደረግ የነበረው ግን በዓሉን አብለጭላጭ በማድረግ በበዓሉ 
ላይ የሚተላለፉ መልዕክቶችና የሚደረጉ ውይይቶች ግን ስለ አንድነት ሳይሆን ልዩነት፣ ስለ ፍቅርና ይቅርታ 
ሳይሆን ቂመኝነት፣ ቁርሾና በቀልተኝነት አብዝተው የሚሰብኩ ነበሩ፡፡ ይህ ደግሞ በዓሉ ከላይ ደምቆ በይዘቱ 
ግን በኅብር የደመቀውን አንድነት ሳይሆን፣ በልዩነት ውስጥ ታጥሮ እንዲራመድ የሚያደርገውን እሳቤ 
የሚሰብክ ነበር፡፡

ይህ ደግሞ ኢትዮጵያ እንደ ሃገር፣ ኢትዮጵያውያንም እንደ ሕዝብ ከፍ ያለ የቁልቁለት መንገድን 
እንዲጓዙ በማድረግ በታሪክ ጅረት ውስጥ የነበራቸውን አብሮነት፣ የጋራ መስዋዕትነትና ድል የሚያደበዝዝ፤ 
አብሮነታቸው በመለያየት፣ ፍቅራቸው በጥላቻ፣ መተማመናቸው በጥርጣሬ፣ ሰላማቸው በበቀልተኝነት 

እሳቤ፣… እንዲተካ ይሁነኝ ተብሎ የተሠራበት ነው፡፡ ዛሬ ላይ እዚህም እዚያም የሚታዩ ችግሮች አንዱ 
ምክንያት ሆኖ የሚጠቀሰውም ይሄው በብሔር ብሔረሰቦች ቀን እሳቤ ውስጥ ሲሰበክ የቆየው የልዩነት ትርክት 
ነው፡፡

የዚህን አካሄድ አስከፊነት የተገነዘበው የለውጡ መንግሥት፣ ከ2010 ለውጥ ማግስት የተዛባውን መንገድ 
የማቅናት ሥራ ላይ ተጠምዶ ቆይቷል፡፡ በዚህ ረገድ ፌዴራሊዝሙ ከይስሙላ ወደ እውነተኛ እንዲሸጋገር 
የሚያስችሉ ርምጃዎችን ወስዷል፡፡ ለዚህ አንዱ ማሳያ የሚሆነው፤ የብሔር ብሔረሰቦችን መብትና ጥቅም 
በማስጠበቅ ስም ታፍነው የቆዩ የማንነትና የአስተዳደር ጥያቄዎች መልስ እንዲያገኙ ማድረግ ነው፡፡ የሲዳማ 
እና የደቡብ ምዕራብ ሕዝቦች የክልልነት ጥያቄ ወደ ተጨባጭ ውጤት የተቀየረበት መንገድም የዚህ ሕያው 
ማሳያ ነው፡፡

ከዚህ በተጓዳኝ የአንድነት ሳይሆን የልዩነት ማንጸባረቂያ ዐውድ ሆኖ የቆየውን የብሔር ብሔረሰቦች ቀን 
እንደ ስሙ የቀኑ ባለቤት ሕዝቦች እንጂ የፖለቲካ ፍላጎት አራማጆች እንዳይሆኑ ማስቻል ነው፡፡ በዚህ ረገድ 
ቀኑ የልዩነት ሳይሆን በኅብር የደመቀ አንድነት ማንጸባረቂያ እንዲሆን ማድረግ ተችሏል፡፡ ዘንድሮም ለ17ኛ ጊዜ 
“ኅብረ ብሔራዊ አንድነታችን ለዘላቂ ሰላማችን!” በሚል መሪ ሃሳብ በዓሉ እንዲከበር ሲወሰን፤ ኢትዮጵያ እና 
ኢትዮጵያውያን ዛሬ ላይ የገጠማቸው ፈተናና ችግር ከአንድነት ይልቅ ልዩነት ላይ እንዲያተኩሩ የመደረጋቸው 
ውጤት ስለመሆኑ ለማመላከት ብቻ ሳይሆን፤ ትናንትን የተሻገሩትም ሆነ ዛሬን በጽናት አልፈው ነጋቸውን 
የሚያሳምሩት በኅብር ደምቀው በአንድ ሲቆሙ ብቻ እንደሆነ ለማስገንዘብ ነው፡፡

ከዚህም በላይ በዓሉ በሲዳማ ክልል ሃዋሳ ላይ እንዲከበር ሲደረግ፤ በአንድ በኩል የእውነተኛ 
ፌዴራሊዝም ፍሬ በተግባር እየተገለጠ ስለመሆኑ ሁሉም ዜጋ እንዲመለከት የሚያደርግ ሲሆን፤ በሌላ በኩል 
ኢትዮጵያውያን ማንነታቸው ከኢትዮጵያዊነት ሰገነት የሚያወርድ ሳይሆን የመገለጫ ማማቸውን የበለጠ 
የሚያደምቅላቸው ስለመሆኑ የሚያስረዳበት ዕድል ስለሚፈጥር ነው፡፡ ዛሬ 17ኛው የብሔር ብሔረሰቦች 
ቀን ሲከበርም ዋና መገለጫው ሊሆን የሚገባው ይሄው እሳቤ ሲሆን፤ የብሔር ብሔረሰቦች ቀን የማክበር 
ዓላማውም በኅብር የደመቀውን አንድነት ማጉላት ነው! 

የብሔር ብሔረሰቦች ቀን በኅብር የደመቀው አንድነታችን የሚጎላበት ነው!

ነፃ ሃሳብ

አዲስ ዘመን    ሐሙስ ኅዳር 29 ቀን 2015 ዓ.ም

ፖለቲካ እና ልዩ ልዩ 

(በጌታቸው በለጠ /ዳግላስ ጴጥሮስ)

gechoseni@gmail.com 

የሰሞኑ የዓለማችን የአየር ግለት በከፍተኛ ሁኔታ 
የጨመረ ይመስላል። የግለቱ ምክንያት ደግሞ አንድም 
የተፈጥሮ መራቆትና ጉስቁልና መንስዔ ስለሆነ ነው፤ 
ሁለትም በምድራችን ላይ እየናኘ ያለው የዓለም ሕዝቦች 
የሰሞኑ የጋለ ትንፋሽም የፕላኔታችን ሕዋ እንደ እሳተ 
ጎሞራ እንዲንቀለቀል ሰበብ ሳይሆን አልቀረም። ዝርዝሩን 
በምዕራፍ ከፋፍለን ከተመለከትን በኋላ ወደ ዋናው 
ሀገራዊ ትኩረታችን ተመልሰን የምንለውን እንላለን። 

ምዕራፍ አንድ፤ 
የምድራችን የተፈጥሮ እርቃን መጋለጥ እያስከተለብን 

ያለውን ከፍተኛ ቀውስ በተመለከተ በየደቂቃውና 
በየሴኮንዱ ልዩነት ሰማየ ሰማያት ላይ መጥቀውና 
ተንጠልጥለው በቴክኖሎጂ ዐይናቸው የእናት ምድርን 
ሥርና መሠረት እየበረበሩ የምድራችንን የአየር ንብረት 
ፈጣን ለውጥ በተመለከተ መረጃውን የሚልኩልን 
ሰው ሠራሽ ሳተላይቶች በትጋት እየሰሩ ስለሆነ 
ብዙም ችግር የለብንም። መረጃዎቹን እየተቀበሉ 
ለዐይንና ለጆሯችን የሚያቀብሉን ዓለም አቀፍ 
የሚዲያ ተቋማትም ተግባራቸውን በአግባቡ 
እየተወጡና “እየመገቡን” ስለሆነ በእነርሱም 
ላይ ጥያቄ አናነሳም።  

በአትተኬዋ ዓለማችን የአየር ንብረት 
ግለትና ጥፋት ላይ “ለመመካከር” በሚል 
ሰበብ በየሀገሩ ቅንጡ መዝናኛዎችና 
የስብሰባ አዳራሾች ውስጥ ሲጠቃቀሱና 
ሲተማሙ የሚውሉት የስብሰባ ሱሰኞቹ 
የምድራችን መሪዎች ምክክራቸው ለልማት 
ሳይሆን ለጥፋት እስኪመስል ድረስ እነሆ 
ዘመን ጠብቶ ሊመሽ ዳር ዳር እያለ ነው። 
በቅንጡዋ የግብጽ ሻርም ኤል ሼክ የመዝናኛ 
“ገነት” ውስጥ ሲካሄድ የሰነበተው የበቀደሙ 
27ኛው የተባበሩት መንግሥታት የአየር ንብረት 
ጉባዔ (ኮፕ- 27) ከይምሰል ንስሐ በዘለለ በመርሐ 
ግብር የተከፋፈል ምን ውሳኔ እንደተላለፈና የአተገባበሩ 
ዝርዝር ምን እንደሆነ እንኳን ለዓለም ሕዝቦች በሚገባ 
ተብራርቶ የተገለጸ አልመሰለንም።

በጣም ጎልቶ ሲደመጥ የነበረው የመሪዎች ተረብ፣ 
የእርስ በእርስ ሽሙጥና አንዱ የሀገር መሪ በሌላኛው 
መሪ ላይ ሲያሳብብና እርስ በእርስ መካሰሳቸውን 
ግን በግልጽና በይፋ አድምጠናል፤ ተመልክተናልም። 
ለምሳሌ፡-የአሜሪካው ፕሬዚዳንት ጆ ባይደን “ሳይንስ ስለ 
አየር ንብረት የሚያውቅ አይመስለኝም” በማለት ተናገሩ 
የተባለው፤ “ጉድ ሳይሰማ መስከረም አይጠባም” በሚለው 
ሀገራዊ ብሂላችን ትዝብታችንንና ስጋታችንን መግለጻችን 
አልቀረም። ሳይንሱ ካልታመነ ማንን እንመን? ይህንን 
አጠቃላይ ሃሳብ ጫን ያልንበት ምክንያት ከዛሬው ርዕሰ 
ጉዳያችን ጋር በቀጥታ ስለሚጎዳኝ ሳይሆን ከነካካነው 
አይቀር ዳስሰነው ማለፉ ክፋት የለውም ብለን በማሰብ 
ነው። 

ምዕራፍ ሁለት፤
ሰሞኑን የዓለማችንን የአየር ንብረት ያጋለው 

ሌላኛው ምክንያት በኳታር እየተካሄደ ያለው 22ኛው 
የዓለም እግር ኳስ ዋንጫ ፍልሚያ ነው። ስለ ውድድሮቹ 
ግለትና ቅዝቃዜ፣ ስለ ተጫዋቾቹ ብርታትና ጥንካሬ እና 
“ዋንጫውን ማን ያነሳል?” ስለሚለው ትንቢታዊ ብያኔ 
ይህ ጸሐፊ ሙያውም ሆኖ ውሎው ስለማይፈቅድለት 
ለመነካካት የሚሞክረው ገራገሩንና የተምሳሌታዊ 
ትምህርቱን ፋይዳ ብቻ ይሆናል።

በመላው የዓለም ክፍሎች ጨዋታዎቹ በየሚዲያዎቹ 
ሲተላለፉ ኳስ ወዳድ ተመልካች ዜጎች ጎል ሲገባና ጎል 
ሲሳት ወይንም ለራስ ቡድን የሚሰጠው የአድናቆት 
ጩኸት ለፕላኔታችን የአየር ንብረት ሙቀት መጨመር 

ቢያንስ ቅንጣት ያህል አስተዋፅዖ ሳያደርግ የሚቀር 
አይመስለንም። አይመስለንም መባሉን ልብ ይሏል። 
በአይመስለንም ሃሳብን መሰንዘር ከሳይንሳዊ ጥናት ጋር 
እንደማያኳርፍ ተስፋ እናደርጋለን። ቀደም ሲል ያማናቸው 
የዓለም መሪዎች እንዲህ መሰሉን በግለት የታጀበ የእግር 
ኳስ አድናቂዎች ጩኸት ለዓለማችን የሙቀት መጨመር 
አስተዋፅዖ ይኖረው አይኑረው ተወያይተውበት ስለመሆኑ 
እርግጠኞች አይደለንም። ሳይንቲስቶቻችን ቢያጠኑት ግን 
የሚከፋ አይመስለንም።  

በዚህ የዓለም ዋንጫ ፍልሚያ ላይ ተደጋግሞ ባስገረመ 
አንድ ክስተት ላይ ብቻ ትኩረት እናድርግ። ቡድኖቹ 
በሚያደርጓቸው ተጋድሎዎች ላይ ጎል አግብተውና 
አሸንፈው ጨዋታዎቹ ሲጠናቀቁ በጎል ብልጫ ያሸነፈው 

ተሸንፏል ሲባል፤ የተሸነፈው ቡድን ደግሞ ቀደም ሲል 
በሰበሰበው የጎል ወይንም የነጥብ ልዩነት ማሸነፉ ሲገለጽ 
ብዙዎችን ግራ እንዳጋባ ይታወሳል።

በተለይም “ጸሐፊውን ለመሰሉ የዋህ” የእግረ መንገድ 
የእግር ኳስ ተመልካቾች ጉዳዩ ግር ማሰኘቱ አልቀረም። 
ቁጭ ብድግ እያስደረገ ያሸነፈው ቡድን የመጨረሻው 
ፊሽካ ሲነፋ ማልቀስ፣ ጎሉ ተደፍሮበት ተደጋግሞ ግብ 
የተቆጠረበት ቡድንም እንዲሁ መጨረሻ ላይ አሸናፊ 
ሆኖ ሲጨበጨብለት ተደጋግሞ ተስተውሏል። የአሸናፊ 
ሽንፈት፤ የተሸናፊ አሸናፊነት ገኖ የተደመጠበት መሰል 
የዓለም አቀፍ የእግር ኳስ ውድድር ከአሁን ቀደም 
እንዳሁኑ በርከት ብሎ ተስተውሎ ከሆነ የሚያውቁ 

ቢያሳውቁን ለትምህርት ይሆነናል። 
ምዕራፍ ሦስት፤ 

የኳታሩ ዓለም አቀፍ የኳስ ሜዳ ክስተት 
ከሀገራዊና ነባራዊ ጉዳዮቻችን ጋር በስሱም 

ቢሆን የሚቀራረብ ስለመሰለን አንዳንድ 
እንቆቅልሾቻችንን እያነሳሳን እንደተለመደው 
በእህህታ እንቆዝም። ከመቼውም ዘመን 
ይልቅ ዛሬ ግፈኛ የደም ጥማተኞች 
በሚፈጽሙት የጭካኔ ተግባራት የሀገራችን 
አየር በጩኸትና በእግዚኦታ የተጋጋለበት 
ደረጃ ላይ የደረሰ ይመስለናል። በኋለኛው 
ታሪኩም ሆነ በዛሬው የግፍ ድርጊቱ 
ታሪኩ በዜሮ የሚባዛውና በንጹሐን ደም 
የጨቀየው “ሸኔ ይሉት” የአሸባሪዎች ቡድን 
በሀገሪቱ በርካታ አካባቢዎች እየፈጸመ 
ያለው የንጹሐን ዜጎች ጭፍጨፋ በሚሊዮን 

የሚቆጠሩ ዜጎቻችንን “ኤሎሄ! ኤሎሄ!” እያሰኘ 
ወደ ጸባዖት በማስቃተት በእምባቸው ግለት 

አየራችን ሊከብድ ግድ ሆኗል። ደመናችንም 
በደመኞች ደም ዳምኗል።

“ሸኔ” የአሸናፊነት ስሜት እየተሰማው 
የሚፈጽማቸው ግድያዎችና የንብረት ውድመቶች 

የተሸናፊነቱ ማረጋገጫ ካልሆነ በስተቀር በአንዳንድ 
አለሁህ ባዮች እየተጨበጨበለት ቢሆንም፤ ለአሸናፊነቱ 
ውጤት ማረጋገጫ ሊሆን ግን ከቶውንም አይችልም። 
በተለይም በመንግሥት ኃላፊነት ላይ ተቀምጠው ይህንን 
እኩይ ቡድን በደጀንነት “ልክ እንደ ኳስ ሜዳ ትርዒት” 
በለሆሳስና ድምጻቸውን ከፍ አድርገው የሚረዱትና 
የሚደግፉት፤ ሲበረታም “ግፋ በለው” እያሉ ከኋላው 
የሚዘፍኑለትና የሚያቅራሩለት አንዳንድ ኃይላት ከገዳዮቹ 
እኩል እጃቸው በደም እየጨቀየ መሆኑ የሚጠፋቸው 
አይመስለንም። 

ሞት ረክሶባቸዋል ከሚባሉት ሀገራት መካከል 
ምናልባትም የእኛን ያህል እምባ እየፈሰሰባቸው ያሉ ሌሎች 
ሀገራት ስለመኖራቸው እርግጠኛ ለመሆን ያዳግታል። 
“ሰው እየገደሉ ጭፈራና የፎሌ ረገዳ” የአሸናፊነት ስሜት 
የሚንጸባረቅበት ሳይሆን የሙት ኅሊና ቀብር ማሳወቂያና 
የተሸናፊነት የመጨረሻ ማሳረጊያ ጭምር ነው።

በተለይም በወለጋ ውስጥና በአንዳንድ የሀገራችን 
አካባቢዎች “ሸኔ” በሚሰኘው አሸባሪ ቡድን እየተፈጸሙ 
ያሉት የግፍ ድርጊቶች ዛሬ እንደ ዋዛ የእብሪተኞች የጀብድ 
ድርጊትና የጀግንነት ውሎ መገለጫ ተደርጎ ቢቆጠርም 
ውሎ አድሮ ግን በምድራዊው ሕግ ብቻ ሳይሆን በሰማያዊ 
ፈራጅ ፊትም ለዘለዓለሙ የሲዖል ኑሮ የሚዳርግ መሆኑ 
አልገባቸውም፤ ወይንም በትዕቢት ሞራ የተደፈነው 
ልባቸው ይህንን እውነታ እንዳያስታውሱ አዚም 
ጥሎባቸዋል። ንጹሐንን በመግደልና ንብረት በማውደም 
ድል አይገኝም፣ አያስጨበጭብም፣ “ሃሌ ሉያ!” አያሰኘም 
አያዘምርም።

አንድ ጥያቄ መዘን እንወያይበት? የሸኔ እብሪተኞች 

እንደፈለጉ ሲፋንኑ ሃይ! እያሉ የሚገስጹና የሚቀጡ የክልል 
ሹማምንት፣ የሀገር ሽማግሌዎች፣ የሃይማኖት መሪዎች፣ 
አባ ገዳዎችና ሀደ ስንቄዎች እንዴት አስችሏቸው ዝም ሊሉ 
ቻሉ? በአካባቢውስ ጭርሱኑ የሉም ማለት ነው? ለመሆኑ 
“በሕያውነቴ እምላለሁ ይላል ልዑል እግዚአብሔር…
እነሆ ነፍስ ሁሉ የእኔ ናት፤ የአባት ነፍስ የእኔ እንደሆነች 
ሁሉ የልጅም ነፍስ የእኔ ናት። ግፍን የምትፈጽም ነፍስ 
እርሷ ትሞታለች። … የሰውን ደም በከንቱ የሚያፈስ ሁሉ 
ደሙ በከንቱ እንደሚፈስስ” የቅዱስ መጻሕፍት መምህራን 
አላስተማሯቸውም?

“የወንድምህ ደም ከምድር ወደ እኔ ይጮኻል። 
ስለዚህም የተረገምህ ነው። የወንድምህን ደም ከእጅህ 
ለመቀበል አፏን ከከፈተችው መሬት ተሰደህ ተቅበዝባዥ 
ትሆናለህ። ብታርሳትም ፍሬዋን አትለግስህም። በምድር 
ላይ ኮብላይና ተንከራታች ትሆናለህ” የሚለው የሕያው 
አምላክ ፍርድ ተፈጻሚ እንደሚሆንስ አልገባቸውም 
ይሆን?

ይህ ሀገራዊ እንቆቅልሻችን ጊዜ ይፍጅ እንጂ 
ምላሹ በዝርዝርና በግላጭ ፍች ማግኘቱ አይቀርም። 
ዛሬ በኢትዮጵያ ምድር የፖለቲካ ውድድሩን መቋቋም 
የተሳናቸው “የከንቱ ከንቱ” የሚሰኙ ቡድኖች እዚህም 
እዚያም ደም እያፈሰሱ ጀብደኛነታቸውን ለመግለጽ 
እድል ያገኙ ይምሰል እንጂ ውሎ አድሮ በሕዝብና 
በፀሐይ ፊት ለፍርድ ቀርበው የእጃቸውን እንደሚያገኙ 
አንጠራጠርም።

የኢትዮጵያን ደመናና የአየር ንብረት እያጋለ 
ያለው በሸኔ ቡድን የሚፈጸመው ግፍና እልቂት ብቻም 
አይደለም። ይህንን የግፍ ድርጊት እንደ ጀግንነት 
ቆጥረው በየማኅበራዊ ሚዲያው ሳይቀር የሚፎክሩና 
የሚያስፎክሩት የጥፋት ልጆች ድርጊትም ከገዳዮቹ 
የሚለይ አይደለም። 

ለራሳቸው ክብር የሌላቸው የክፋት ኃይላት ደም 
በማፍሰስ ንጹሐንን ጭዳ በማድረግ የሕዝብ ተቆርቋሪ ነን 
ብለው ማምታታታቸው ለጊዜው ካልሆነ በስተቀር ውሎ 
አድሮ እውነታው መገለጡ አይቀርም። ማንነታቸው 
በድርጊታቸው እየተረጋገጠ ይፋ መሆን ሲጀምርም እኔን 
ብቻ ካላያችሁኝና ካልሰማችሁኝ በማለት እንዳልፋነኑ 
ሁሉ ምድር አፏን ከፍታ እንድትውጣቸው መመኘታቸው 
የሚቀር አይሆንም።

የኢትዮጵያ ፖለቲካ የአየር ንብረት ለጊዜው ግለት 
የጨመረ ይመስላል። ሙሰኞችን የማጋለጥ ሂደቱ 
ብዙዎችን አርበድብዶ ትኩሳቱን አግሎታል። የሸኔ ቡድን 
ግባ መሬት ሊፈጸም ጫፍ ላይ መድረሱ ያሳሰባቸው 
አንዳንድ “የበግ ቆዳ የደረቡ ተኩላ” የመንግሥት ሹመኞች 
ሰላም እንዳይሰፍን በሕዝቡ ውስጥ ሠርገው በመግባት 
የማሸበር ተልዕኳቸውን እየተወጡ መሆኑ እየተደመጠ 
ነው። “የመንግሥት ያለህ!” የሚሉ ኡኡታዎችም 
ሰማያዊውን ሰማይ አጥቁረውታል። 

“የሕወሓት መጨረሻ ምን ሊሆን ይችላል? 
መንግሥትና ቡድኑ የገቧቸው ግዴታዎች አተገባበርስ 
እንደምን ለፍሬ ይበቃል?” ወዘተ. የሚሉ ጥያቄዎችና 
ጉምጉምታዎችም በስፋት አየራችንን ተቆጣጥረው 
ሙቀቱን አጋግለውታል። 

የወቅታዊው የሀገራችን ምህዳር እውነታው ይህንን 
ይመሰል እንጂ ኢትዮጵያ ከሁሉም ተግዳሮቶቿ አሸናፊ 
ሆና መውጣቷ ግን ይዘገይ ካልሆነ በስተቀር በፍጹም 
የሚቀር አይደለም። ይህቺ ታላቅ ሀገር ተፋልማ 
ማሸነፍንም ታውቅበታለች፣ ተሳልማ ፈጣሪዋን 
መለመንንም በሚገባ ተለማምዳለች። ስለዚህም ነው 
ስታሸንፍ ቀረርቶ አብዝታ የማትፎክረው፤ የተሸነፈች 
ለሚመስላቸውም ከማስተባበያ ተቆጥባ አሸናፊነቷን 
በተግባር የምታረጋግጠው። ይኸው ነው። ሰላም ይሁን።

የአሸናፊዎች ሽንፈት፤ የተሸናፊዎች አሸናፊነት

  

ይህ ሀገራዊ እንቆቅልሻችን ጊዜ 
ይፍጅ እንጂ ምላሹ በዝርዝርና በግላጭ ፍች 
ማግኘቱ አይቀርም። ዛሬ በኢትዮጵያ ምድር 
የፖለቲካ ውድድሩን መቋቋም የተሳናቸው 
“የከንቱ ከንቱ” የሚሰኙ ቡድኖች እዚህም 
እዚያም ደም እያፈሰሱ ጀብደኛነታቸውን 

ለመግለጽ እድል ያገኙ ይምሰል እንጂ ውሎ 
አድሮ በሕዝብና በፀሐይ ፊት ለፍርድ 
ቀርበው የእጃቸውን እንደሚያገኙ 

አንጠራጠርም 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት 

መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው 

በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። 

በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።  



ፖለቲካና ወቅታዊ

ወቅታዊ
አዲስ ዘመን   ሐሙስ ኀዳር 29 ቀን 2015 ዓ.ም ገጽ 7

አስቴር ኤልያስ

     17ኛው የኢትዮጵያ ብሔሮች፣ ብሔረሰቦችና 
ሕዝቦች በዓል በሲዳማ ብሔራዊ ክልላዊ መንግሥት 
ዋና መቀመጫ በሆነችው ሐዋሳ ከተማ ‹‹ሕብረ 
ብሔራዊ አንድነታችን ለዘላቂ ሰላማችን!›› በሚል መሪ 
ሃሳብ  እየተከበረ ይገኛል::  በፌዴሬሽን ምክር ቤት 
አስተባባሪነት በሲዳማ ክልል ደግሞ አስተናጋጅነት 
የሚከበረው ይህ ሕገ መንግሥቱ የጸደቀበትን 
ቀን ምክንያት በማድረግ የሚከበረው በዓል፣ 
ኢትዮጵያውያን አንድነታቸውን እህትማማችነታቸውና 
ወንድማማችነታቸውን የሚያጠናክሩበት ነው:: 
ዘንድሮ የሚከበረው በዓል ኢትዮጵያ ከተጋረጠባት 
በርካታ ፈተና በሕዝቦቿ እና በአመራሩ ቁርጠኝነትና 
ጥንካሬ አልፋ የምታከብረው እንደመሆኑ አንድነትና 
ወንድማማችነት ይበልጥ የሚጠናከርበት እንደሆነ 
ከወዲሁ በመግለጽ ላይ ነው:: ከዚሁ ዛሬ ከሚከበረው 
17ኛው በዓል ጋር ተያይዞ በፌዴሬሽን ምክር ቤት የአፈ 
ጉባኤው የሕግ አማካሪ እና የአፈ ጉባኤው ጽሕፈት 
ቤት ኃላፊ ከሆኑት ዶክተር ዘለቀ ተመስገን ጋር ቆይታ 
አድርገን እንደሚከተለው አጠናቅረነዋል::  

አዲስ ዘመን፡- የብሔሮች፣ ብሔረሰቦችና 
ሕዝቦች ቀን መከበሩ የሚያስገኘው ትሩፋት 
ምንድን ነው ከሚለው ጥያቄ ቃለ ምልልሳችንን 
ብንጀምርስ?

ዶክተር ዘለቀ፡- መልካም ነው፤ እንደሚታወቀው 
ሕገ መንግሥታችን የጸደቀበት ማለትም ኅዳር 29 ቀን 
1987 ዓ.ም የኢትዮጵያ ብሔሮች፣ ብሔረሰቦችና 
ሕዝቦች ቀን ተብሎ በየዓመቱ ይከበራል:: በዓሉ መከበር 
አለበት ብሎ የፌዴሬሽን ምክር ቤት ሚያዚያ 21 ቀን 
1998 ዓ.ም በሙሉ ድምጽ መወሰኑም እሙን ነው:: 
ስለዚህ ምክር ቤቱ በ1998 ዓ.ም ከወሰነ በኋላ ከ1999 
ዓ.ም ጀምሮ በዓሉ ለተከታታይ ዓመታት እየተከበረ ዛሬ 
ላይ መድረስ ተችሏል:: ላለፉትም 16 ዓመታትም በዚሁ 
መልክ ተከብሯል:: ዘንድሮ ደግሞ ለውጡን ተከትሎ 
በተመሠረተው በአዲሱ የሲዳማ ብሔራዊ ክልላዊ 
መንግሥት ሀዋሳ ዛሬ 17ኛው የብሔሮች፣ ብሔረሰቦችና 
ሕዝቦች ቀን የሚከበር ይሆናል:: 

የበዓሉ መከበር ትሩፋቱ ምንድን ነው በማለት 
ላነሳሽው ጥያቄ ትሩፋቱን በአራት ከፍሎ ማየት 
ይቻላል፤ የመጀመሪያው እንደሚታወቀው የኢትዮጵያ 
ብሔር፣ ብሔረሰቦችና ሕዝቦች በተለይም ደግሞ 
ባህላቸውን፣ ማንነታቸውን፣ ቋንቋቸውን ብሎም 
አለባበሳቸውን እና አጨፋፈራቸውን እንዲሁም 
ሌሎችም መገለጫቸውን ወደ አደባባይ ይዘው 
በመውጣት የሀገር ባለቤትነት ስሜት የሚፈጠርባቸው 
ሆኗል ቢባል ማጋነን አይሆንም:: በተለይ ኢትዮጵያ 
ብዝኃ መልክ ያላት ሀገር እንደሆነች ይታወቃል:: 
ከዚህ ውስጥ በቋንቋ ሊገለጽ የሚችል ብዝኃነት አለ፤ 
በኃይማኖት እንዲሁም በባህል ብዝኃነት ሊገለጽ 
የሚችል ነው:: በተጨማሪም በማንነትም ሊገለጽ 
የሚችል ነው:: ስለዚህ ብዝኃነት የኢትዮጵያ ነባራዊ 
ሁኔታ ወደ አደባባይ ወጥተው ብሔሮች፣ብሔረሰቦችና 
ሕዝቦች ባህላቸውን ማስተዋወቅ በመቻላቸው የአገር 
ባለቤትነት ስሜትን ፈጥሯል ብዬ አስባለሁ::  

እንደሚታወቀው ብሔረ መንግሥት ግንባታ ብለን 
እንደ ሀገር እያሰብን ያለነው ወይም ደግሞ ብሔረ 
መንግሥት ግንባታ ማጠንጠኛው የሀገር ባለቤትነት 
ስሜት ለመፍጠር እንደሆነ ይታወቃል:: ከዚህ አንጻር 
አንዱ ነው ማለት ይቻላል:: 

ሌላው የብሔሮች፣ ብሔረሰቦችና ሕዝቦች በዓል 
የሚከበረው ምክር ቤቱ በመወሰኑ ምክንያት ነው:: 
ስለዚህ ምክር ቤቱ የወሰነው ውሳኔ ደግሞ ሕጋዊና 
ሕገ መንግሥታዊ እንደሆነ ይታወቃል:: የኢትዮጵያ 
ብሔሮች፣ ብሔረሰቦችና ሕዝቦች ሕገ መንግሥቱን 
ወጥ በሆነ አረዳድ ይመለከቱታል ባንልም ቢያንስ ሕገ 
መንግሥቱ ላይ የግንዛቤ ሥራ መሥራት ተችሏል ማለት 

‹‹ሕዝቡ ብዙ መከራን አብሮ ያየና አብሮ የተሻገረ ፤ አብሮ በመቆም 
ሀገርን ማስቀደም የቻለ ነው››

- ዶክተር ዘለቀ ተመስገን
በፌዴሬሽን ምክር ቤት የአፈ ጉባኤው የሕግ አማካሪ እና የጽሕፈት ቤት ኃላፊ

ስለሚቻል ይህን እንደ ሁለተኛው ትሩፋት ልንወስደው 
እንችላለን ብዬ አስባለሁ:: 

ሌላው ሦስተኛው ትሩፋት ነው ብዬ የማስበው 
ከሕገ መንግሥቱ የሚመነጨው የፌዴራል ሥርዓታችን 
ነው:: የፌዴራል ሥርዓታችን ደግሞ እንደሚታወቀው 
እኛ የምንከተለው ኅብረ ብሔራዊ የሆነ የፌዴራል 
ሥርዓት ነው:: ለዛም የምንከተለው ሥርዓት ኅብረ 
ብሔራዊ ስለመሆኑ ሕገ መንግሥታዊ ማሳያዎች አሉ:: 
እንዲሁም በፌዴራላዊ ሥርዓታችን ዙሪያ ግንዛቤ 
መፍጠር መቻሉ እንደ አንድ ትሩፋት ሊወሰድ የሚችል 
ነው::

በአራቱም አቅጣጫ ያሉ ዜጎቻችን ወይም ደግሞ 
በሰሜን፣ ደቡብ፣ በምሥራቅ እና በምዕራብ ያሉ 
ኢትዮጵያውያን ተመሳሳይ የሆነ አመለካከት እንዲሁም 
ተመሳሳይ እይታ በእኩል አሳድገዋል ማለት ግን 
አይደለም:: ቢያንስ ግን የነበሩ መራራቆች እንዲሁም 
ይታዩ የነበሩ ክፍተቶች እና በተጨማሪም ዋልታ 
ረገጥነትን የማጥበብ ሥራ ተሠርቷል ቢባል ማጋነን 
አይሆንም:: 

ምናልባት እንደ አራተኛ ሊጠቀስ የሚችለው 
ትሩፋት በተለይ ብሔር፣ ብሔረሰቦችና ሕዝቦች 
ወደአደባባይ መውጣታቸው ባሕላቸውን፣ 
ማንነታቸውንና ቋንቋቸውን፣ ወጋቸውን እና 
መሰል ነገሮችን ማሳየት መቻላቸው አስቀድሜ 
እንደጠቀስኩልሽ የሀገር ባለቤትነት ስሜት ፈጥሯል 
ማለት የሚያስችል ነው:: ከዛ በተጨማሪ እርስ 
በእርሳቸው መተዋወቃቸው ለመከባበርም እንዲሁ 

መሠረት ጥሏል የሚባል በመሆኑ ይሄም ሌላኛው 
ትሩፋት ነው:: ምክንያቱም ሰው ሊያከብርሽ የሚችለው 
ሲያውቅሽ ነው:: ስለዚህ መተዋወቅ መቻላቸው 
ለመከባበራቸው እንደመሠረት አገልግሏል ማለት 
ይቻላል::  

አዲስ ዘመን፡- ከለውጡ በፊት ሲከበር 
የነበረው የብሔሮች፣ ብሔረሰቦችና ሕዝቦች በዓል 
ሁሉም የየራሳቸውን ቋንቋ፣ ባህልና ማንነትን ብቻ 
በመግለጽ ላይ የተጠመዱ በመሆናቸው ከሌላውን 
ጋር የነበረው ትውውቅም ሆነ ሌላውን የማወቅ 
ሁኔታ እምብዛም ጎልቶ የወጣ አልነበረም፤ ይህ 
በመሆኑ አንድነት ላይ ክፍተት ታይቷል ይባላልና 
እዚህ ላይ እርስዎ ምን ይላሉ?

ዶክተር ዘለቀ፡- በዚህ መልኩ የሚነሳው ክርክር 
ሙሉ ለሙሉ አይደለም ወይም አልሆነም ብሎ 
መግፋት የሚቻል አይደለም:: ነገር ግን አስቀድሜ 
ለማንሳት እንደሞከርኩት ጥንካሬዎች እንዳሉት 
ሁሉ ብናሻሽላቸው የምንላቸውም ነገሮች ደግሞ 
መኖራቸው የሚዘነጋ አይደለም:: አንዱ አንቺ ለማንሳት 
የሞከርሽው በተለይ ኢትዮጵያ ብዝኃ ማንነት ያለባት 
ሀገር እንደሆነች ይታወቃል:: ይሁንና ከዚህ በፊት 
የነበረውንም እንዲሁ ስንመለከት የብሔር ማንነቱ ብቻ 
ተመዝዞ ጫፍ የወጣበትና ሀገራዊ ማንነት ደግሞ በዛው 
ልክ አብሮ እንዳልሄደ የታየበት እንደነበር ይታወቃል:: 

ስለዚህ በተለይ ብዙ ጊዜ ደጋግመን የምናነሳው 
አብዝተን እንደ ህጸጽ የምንጠቀሰውና ብሎም የሚዛን 
መዛነፍ ብለን የምንለው ሀገራዊ አንድነቱ እና የብሔር 
ማንነቱ ሁለቱን እኩል ማራመድ አለመቻሉን ነው። 
በእርግጥም በግልጽ ይታይ የነበረ ነውና ይህ እንደ 
አንድ ድክመት አሊያም ክፍተት ሊወሰድ የሚችል 
ነው:: ከዚህ ባሻገር ደግሞ በተለይ ላለፉት አስራ 
ስድስት ዓመት ሲከበር ነበር ማለት ቀላል የሚባል 
ጊዜ አይደለም:: ይህ ጊዜ የአንድ የጎረምሳ እድሜ 
ነው ማለት ይቻላል:: በዚህ ውስጥ ደግሞ በተለይ 
ሕገ መንግሥታችን እንደሚነግረን የጋራ የሆነ ማንነት 
እንዳለን ያስቀምጣል:: በተግባርም ደግሞ ወጣ ብለን 
ስናይ ኢትዮጵያውያን የሚያስተሳስሩን በጣም በርካታ 
ነገሮች እንዳሉን ይታወቃል:: እነዚህ ጠንካራ የሆኑ 
ሰንሰለቶች ዘመናትን የተሻገሩ እንደሆኑ ይታወቃሉ:: 
ነገር ግን የጋራ ማንነቶችም ቢኖሩንም የጋራ የሆኑና 
በጣም ጠንካራ የሚባሉ ማንነቶችን ከዚሁ ከኢትዮጵያ 
ብሔሮች፣ ብሔረሰቦችና ሕዝቦች እንዲሁ ማሳደግ 
የሚቻልባቸው ዕድሎች በጣም ሰፊ ነበሩ ብሎ ማለት 
ይቻላል:: 

ለምሳሌ ያህል የሲዳማ ጫምበላላን ብንወስድ 
ከሲዳማ ባሻገር መላ ኢትዮጵያውያን ኩራት እና 
ባህል አድርገን መውሰድ እንችላለን:: እንዲሁም 
የጋራ አድርገን የምንገነባበት እድል አለ፤ በተመሳሳይ 
የኦሮሞ ኢሬቻን ብንወስድ ከኦሮሞ ባሻገር የመላ 
የኢትዮጵያ ብሔሮች፣ብሔረሰቦችና ሕዝቦች አድርገን 
ለመውሰድ የምንችልበት እድል በጣም ሰፊ ነበር:: 
ይህ እንደመንጠባጠብ የምንወስደው ነው:: እንዲያም 
ሆኖ ግን ጥንካሬዎች ቢኖሩትም የሰው ልጅ የወሰነው 
ውሳኔ እንደመሆኑ መጠን ክፍተቶችም መፈጠራቸው 
ምንም የሚካድ አይደለምና በዛ አግባብ ጉዳዩን በልኩ 
ማስቀመጡ ተገቢ ነው ብዬ እስባለሁ::   

አዲስ ዘመን፡- ከለውጡ በኋላ እየተከበረ 
ያለውና በዛሬ ዕለት የሚከበረው  17ኛው 
የብሔሮች፣ ብሔረሰቦችና ሕዝቦች በዓል  ምን 
አዲስ ነገር ይዞ መጥቷል ማለት ይቻላል?

ዶክተር ዘለቀ፡- አዲስ ነገር ምንድን ነው የሚባል 
ከሆነ ሁለት ነገሮችን ላነሳ እችላለሁ:: አንዱ በተለይ 
ከዚህ ቀደም ይከበርባቸው የነበሩ መሪ ሐሳቦችን 
ስንመለከት አስቀድሞ ይበልጥ ላነሳ የሞከርኩትን 
የአንደኛው ጫፍ ብቻ ተመዝዞ የሚወጣበት ሁኔታ 
እንደነበር ይታወቃል ማለት ነው::  

በዓሉ የሚከበረው በተለይ የኢትዮጵያን 

ፎ
ቶ

- ፀ
ሐ

ይ
 ን

ጉ
ሤ

‹‹መንግስት የብሔሮችን፣ 
የብሔረሰቦችን እና የሕዝቦችን 
ማንነት የማክበርና በዚሁ ላይ 
በመመርኮዝ በመካከላቸው 

እኩልነት፣ አንድነትና 
ወንድማማችነትን የማጠናከር 

ግዴታ አለበት›› 

እውነታ ባንጸባረቀ መልኩ ነው:: በተለይም 
ደግሞ የኢትዮጵያውያን እውነታ የምንላቸው 
ወንድማማችነት፣ መከባበር፣ አብሮነት እንዲሁም 
መደጋገፍ እንደሆኑ ይታወቃል:: እነዚህ ጉዳዮች 
ማለትም ወንድማማችነቱ፣ አብሮነቱ፣ መደጋገፉ 
እና አንድነቱ በተለይ ጎልቶ እንዲወጣ እና እንዲታይ 
በሚያደርግ መልኩ ነው:: 

ከዚህ ባሻገር ደግሞ ሚዛን የማስተካከል ሥራ 
የሚሠራበት ነው ማለት ይቻላል:: ኢትዮጵያ ነባራዊ 
ሁኔታው ሲታይ የተለያዩ ብሔሮች፣ ብሔረሰቦችና 
ሕዝቦች እንዲሁም የተለያዩ ኃይማኖቶች ያሉባት 
ሀገር እንደሆነች ይታወቃል:: ስለሆነም ሰው የብሔር 
ማንነትን መካድ የለበትም:: ምክንያቱም ይህ እውነታ 
ነው:: በዛው ልክ ደግሞ ሀገራዊ ማንነታችን በአንድ ጥላ 
ስር መሰባሰባችን እንዲሁም ደግሞ ያለን አንድ ሀገር 
እንደመሆኑ ሁለቱን አብረው እንዲራመዱ በማድረግ 
የተዛነፈውን ሚዛን ማስተካከል ላይ ይሠራል ብዬ 
አስባለሁ:: 

ሦስተኛው ምናልባትም ለየት የሚያደርገው ይህ 
የብሔሮች፣ ብሔረሰቦችና ሕዝቦች በዓል የሚከበረው 
በቅርብ ጊዜ ውስጥ ክልልነቱን ባረጋገጠው በሲዳማ 
ብሔራዊ ክልላዊ መንግስት በሐዋሳ ከተማ ነው:: ይህ 
የሲዳማ ሕዝብ እንደሚታወቀው ለረጅም ጊዜ ራሱን 
በራሱ ለማስተዳደር ያስችለው ዘንድ ጥያቄ ሲያነሳ 
ቆይቶ ለውጡን ተከትሎ ክልል በመሆን የተደራጀ 
እንደሆነ የሚታወቅ ነው:: በዚህ በሲዳማ ክልል በሐዋሳ 
ላይ መከበሩ እንደ ሌላ አዲስ ክስተት ሊታይና ሊቆጠር 
የሚችል ነው ማለት ይቻላል::   

አዲስ ዘመን፡- ቀደም ሲል በኢሕአዴግ 
ጊዜ በተለይ በወቅቱ አጋር ድርጅቶች ተብለው 
በሚታወቁ ክልሎች በዓሉ ሲከበር እንደመንገድ፣ 
ስታዲየምና መሰል የሆኑ የመሠረተ ልማቶች 
እንደሚጀመሩ ይታወቃል:: ይሁንና ተጠናቀው 
ለሕዝብ አገልግሎት ካለመዋላቸውም በተጨማሪ 
በወቅቱ ግለሰቦችን ብቻ ተጠቃሚ ሲያደርጉ 
እንደነበር ይነገራልና አሁን ከመሠረተ ልማት 
አኳያ የታሰበ ነገር ይኖር ይሆን?

ዶክተር ዘለቀ፡- በዓሉ ሲከበር ከሚደረጉ ነገሮች 
ውስጥ አንዱ በተለይም በሚከበርባቸው ክልሎች፣ 
የከተማ አስተዳደሮች ወይም ደግሞ እንደ እነድሬዳዋ 
ያሉ አዲስ አበባም ሆነ ሌሎች የሀገራችን ክፍሎች 
ሲከበር ከሚደረጉ ነገሮች ውስጥ አንዱ የልማት 
እንቅስቃሴ ነው:: ስታዲየሞችን መሥራት፣ መንገዶችን 
መሥራት እንዲሁም ሌሎች የመሠረተ ልማቶችን 
የመሥራቱ ሁኔታ በስፋት ሲኬድበት የነበረ ጉዳይ ነው:: 

ይሁንና በሚፈለገው ልክ ተጠናቆ ለአገልግሎት 
በቅቷል ወይም ከግብ ደርሷል ማለት አይቻልም:: 
እንዲያውም ሆኖ በወቅቱ የነበረውን ጥንካሬ መልካም 
ጎኑን በዜሮ ማባዛትም አግባብ አይሆንም:: ምክንያቱ 
የብሔሮች፣ ብሔረሰቦችና ሕዝቦች በዓል በተለይ 
የቱሪዝም ምንጭ እንዲሆን መደረጉና ከኢትዮጵያ 
አልፎ የኢትዮጵያ ወዳጆችን እና የቀጣናውንም 
ሀገራትን እንዲሁ ባሳተፉ መልኩ ሲከበር መቆየቱ 
የሚታወቅ ነው:: ይህም ደግሞ እንደ አንድ የገቢ 
ምንጭ ሆኖ ሲያገለግልና ሲያግዝ ስለነበር ነው:: 
በልማት ሴክተር ያለውን በሚመለከት ሐዋሳም 
እየተከበረ ያለውን በዓል ስንመለከት አንደኛው 
የልማት እንቅስቃሴ ነው:: በተለይ ስታዲየሞች 
እንዲሁ የሚታደሱበት፣ ከበዓሉም ባሻገር፣ የበዓሉ 
ቀናት አካባቢ ቢሆን ለክልሉ ከዛም ባሻገር ለሀገርም 
አገልግሎት መስጠት የሚችልበት ሁኔታ እየተሠራ ያለና 
እየተሠራ የቆየ እንደሆነ ይታወቃል:: ነገር ግን ከሥራው 
አኳያ የሚታዩ መንጠባጠቦች የሉም ማለት አይደለም:: 
በተለይ ፕሮጀክቶችን በመጨረስ ረገድ ክፍተቶች 
እንደነበሩ የሚታወቅ ነው::

አሁን ግን  በተለይ የለውጡን መንግሥት ተከትሎ  
በተለይ በፕሮጀክት ላይ ያለው አቋም የሚታወቅ ነው:: 
መጀመር ብቻ ሳይሆን የጀመርነውን ነገር መጨረስ 
እንዳለብን በተግባር እያሳየን መሆኑ ግልጽ ነው። ይሄ 
ከማንም የተሰወረ ሥራ አይደለም ማለት ያስደፍራል:: 
ትናንት የነበሩ መንጠባጠቦች በተለይ አንድን ፕሮጀክት 
ለመጀመር ሲባል የሚቀመጡ መሠረቶች ከማጠናቀቅ 
ጋር በተያያዘ የሚታይ ክፍተት የነበረ ሲሆን፣ ይህ 
ግን በአሁኑ ወቅት ላይደገም ምዕራፉ የተዘጋ እንደሆነ 
መጥቀስ ይቻላል ብዬ አስባለሁ:: በተለይ መጀመር 

ብቻ ሳይሆን ማጠናቀቅንም እንዲሁ የተማርንበት 
ብሎም በተግባር እያየነው ያለነው ጉዳይ ነውና በዛ ልክ 
ቢታወቅ ጥሩ ነው የሚል አተያይ አለኝ:: 

አዲስ ዘመን፡- በጥቅሉ ከለውጡ በፊት 
ሲከበር በነበረው የብሔሮች፣ ብሔረሰቦችና 
ሕዝቦች በዓል የነበረው አንኳር ክፍተት ምን ነበር 
ማለት ይቻላል? ያንንስ ክፍተት አሁን በለውጡ 
ውስጥ ሆኖ በሚከበር በዓል ማረም የሚቻለው 
እንዴት ነው?

ዶክተር ዘለቀ፡- ክፍተት ብለን የምንለውን 
በጥቅሉ ሁለቱን ማንሳት እንችላለን:: አስቀድሜም 
ለመጠቃቀስ የሞከርኩት ሲሆን፣ አንዱ የሚዛን መዛነፍ 
የተባለው ነው:: ይህም ማለት የብሔር ማንነቱ በጣም 
የጦዘበት እና ሀገራዊ ማንነቱ በጣም የተረሳበት ሁኔታ 
እንደነበር ይታወቃል ማለት ነው:: በመሆኑም አንዱ 
ክፍተት አድርገን የምናነሳው እሱን ነው:: ነገር ግን 
አንዳንዶች እንደሚያነሱት በዓሉ ከጭፈራ አላለፈም 
በሚል ነው፤ ብሔሮች፣ ብሔረሰቦችና ሕዝቦች ለበዓሉ 
ሲገናኙ ጭፈራ ብቻ ነው የሚታየው የሚል ትችት 
እንደሚያነሱ ይሰማል:: ነገር ግን ጭፈራው ራሱ የበዓሉ 
አንዱ ትሩፋት መሆኑ ሊሰመርበት ይገባል:: ምክንያቱም 
ሊጨፈርም የቻለው ብሔሮች፣ ብሔረሰቦችና ሕዝቦች 
ስላሉ ነው:: መጨፈር የቻሉት ደግሞ በዓሉ በመኖሩና 
ኅብረትን ፈጥረው በመሰባሰባቸው ጭምር ነው:: 
ጭፈራውን ራሱን ዝቅ አድርገንና አጣጥለን ልናየው 
አይገባም ባይ ነኝ:: ምክንያቱ አንዱ የበዓሉ ትሩፋት 
ተደርጎ መወሰድ አለበትና ነው:: 

እንዲያም ሆኖ አስቀድሜ ለማንሳት 
እንደሞከርኩት በዚህ መንገድ ትለያያላችሁ፤ እናንተ 
ኢትዮጵያውያን ልዩነታችሁ ይህን ይመስላል የሚል 
አይነት ትኩረት የሰጠንበት እንደሆነ መረዳት ይቻላል:: 
ደግሞ ትኩረት ያደረግነው ልዩነት ላይ ሆኖ ነው እንጂ 
የሚያስተሳስሩን በተለይ አንድ የሚያደርጉን ጉዳይ 
ላይ ብዙም ጊዜያችንንም እንዲሁም ሀብታችንንም 
ኢንቨስት ያደረግንበት እንደሆነ ይታወቃል:: ነገር ግን 
የኢትዮጵያ ሁኔታ ከዚያ ያለፈ ነው:: እንዲህም ሲባል 
የኢትዮጵያ ነባራዊ ሁኔታ ኢትዮጵያ በየትኛውም 
አቅጣጫ ያሉ ኢትዮጵያውያን እጅግ በጣም የጠነከረ 
ትስስር፤ እጅግ በጣም የጠነከረ ግንኙነት፣ መደጋገፍ 
እንዳላቸው ይታወቃል:: ይህ በታሪክም እንዲሁ 
ያነበብነው ዛሬ ደግሞ እኛ ኖረን ያየናቸው ጉዳዮች 
እንደሆኑ ይታወቃሉ:: 

በተለይ በኢትዮጵያ ብሔራዊ ጥቅም ዙሪያ 
በአንድነት ሲቆሙ እያየን ያለነው ጉዳይ ነው:: 
በኢትዮጵያ የሉዓላዊነት ጉዳይ ላይ ኢትዮጵያውያን 
በኅብረት ሲቆሙ እያየንና እያስተዋልንም ጭምር 
ነው:: በኢትዮጵያ የግዛት አንድነት ላይ እንዲሁ 
በጋራ ሲቆሙ እየተመለከትን ነው:: እነዚህንና መሰል 
ጉዳዮች በተለይ የኢትዮጵያ ብሔሮች፣ ብሔረሰቦችና 
ሕዝቦችን የሚያስተሳስሩ፣ የኢትዮጵያ ብሔሮች፣ 
ብሔረሰቦችና ሕዝቦች አስተዋፅዖ ተደርጎ በታሪክም 
አሁንም በምንኖርበት በአሁናዊ  ኢትዮጵያ ያሉትን 
እውነታዎችን እንዲሁ በማንጸባረቅ ረገድ ጉድለቶች 
ነበሩ ብዬ ማንሳት እችላለሁ::

ከዛ ይልቅ የልዩነቱ ሁኔታ ለምሳሌ ኦሮሞ ከአማራ 
በዚህ መንገድ ይለያል፤ አማራው ከሲዳማው በዚህ 
መንገድ ይለያል የሚለው የራሱ ነባራዊ ሁኔታ ያለው 
ነው፤ ቋንቋው እና መሰል የሆኑ ልዩነቶችን በተለይ 
የተጠቀምንባቸው ለልዩነት ነው እንጂ ቋንቋ እና 
መሰል ነገሮች ነባራዊ ሁኔታዎች ናቸው::  ይሁንና ከዚህ 
የበለጡ ትስስሮች አሉን ብለን ባልናቸው ጉዳዮች ላይ 
አልሠራንም ብዬ አስባለሁና ይህ እንደ አንድ ክፍተት 
የሚነሳ ነው:: 

ሌላው አስቀድሜ ያልኩት ከዛ ባሻገር ጠንካራ፣የጋራ 
የሆኑ ማንነቶችን ይበልጥ ማሳደግ ብንችል መልካም 
የሚሆን ነው:: ይህን ማድረግ እንዲያውም በየቦታው 
የሚነሱ ችግሮችን ብሎም ፍትጊያዎችን በማስቀረት 
ረገድ የሚኖረው አስተዋፅዖ ቀላል አልነበረም ብለን 
መጥቀስ እንችላለን:: 

አዲስ ዘመን፡- ኢትዮጵያውያን በተለይ አሁን 
አሁን አንድነታቸውን የሚያጠናክሩት የትኛውም 
አይነት ወራሪ ሲያጋጥማቸው እንዲሁም ከዓባይ 
ግድብ ጋር ተያይዞ ለሚመጣው ጫና ነው፤ ከዛ 
ውጭ ግን የአንድነቱ ጉዳይ እየላላ ነው የሚሉ  
አስተያየቶች አሉና ከዚህ አንጻር አንድነትን 

የሚያጠብቅ ጉዳይ ከ17ኛው በዓል ማግኘት 
ይቻል ይሆን?

ዶክተር ዘለቀ፡- አንድ ይቀመጣል ብለን 
የምናስበው መሠረት በሕገ መንግሥታችን አንቀጽ 88 
ንዑስ አንቀጽ 2 ላይ ያለው ሐሳብ ነው። ይህን ስፍራ 
ስንመለከተው አንድ የሚነግረን ነገር አለ:: ብዙ ጊዜ 
ሕገ መንግሥት ስንል ሰው የሚያነሳው አንቀጽ 39 
እንደሆነ ይታወቃል:: በተለይ ከመገንጠል ጋር ተያይዞ 
ያለው አንቀጽ ማለት ነው:: ነገር ግን ደግሞ አንቀጽ 88 
ንዑስ አንቀጽ 2 ስንመለከት አንድ በግልጽ የሚነግረን 
የኢትዮጵያ የጭንቅ መዳኛዋ መንገድ ነው ብዬ 
ነው የማስበው:: ይህ አንቀጽ የሚለው ‹‹መንግሥት 
የብሔሮችን፣ የብሔረሰቦችን የሕዝቦችን ማንነት 
የማክበርና በዚሁ ላይ በመመርኮዝ በመካከላቸው 
እኩልነት፣ አንድነትና ወንድማማችነትን የማጠናከር 
ግዴታ አለበት›› የሚል ነው:: ይህ ማለት አንድነትና 
ወንድማማችነት ብሎም እኩልነት መሠረት እንዲይዙ 
የሚያስቀምጥ ሐሳብ ነው ማለት ይቻላል:: ስለዚህ 
በኢትዮጵያ ብሔሮች፣ ብሔረሰቦችና ሕዝቦች 
መካከል ወንድማማችነት ተጨባጭ ሁኔታ መሆኑን 
ከዛም ባሻገር አንድነት ደግሞ በኢትዮጵያ ብሔሮች፣ 
ብሔረሰቦችና ሕዝቦች መካከል ከዚህ በኋላ ሊቀር 
የማይችል ሁኔታ መሆኑን እንዲሁ አስረግጠን 
የምናነሳበት በዓል ነው ብዬ አስባለሁ:: ከዛ በዘለለ 
ከምንም በላይ ግን ወንድማማች የሆነ ሕዝብ በመሆኑ 
የባህል፣ የቋንቋ እና መሰል ነገሮች ቢኖሩም እንኳን 
ሕዝብ ብዙ መከራን አብሮ ያየና አብሮ የተሻገረ ብሎም 

አብሮ በመቆም አገርን ማስቀደም የቻለ ነው:: በመሆኑ 
ይህም በዓል በፍጹም ወንድማማችነት ላይ የተመሰረተ 
መሆኑን በግልጽ የምናሳይበት በዓል ይሆናል ብዬ 
ተስፋ አደርጋለሁ::  

በዓሉ 17ኛው የኢትዮጵያ ብሔሮች፣ ብሔረሰቦችና 
ሕዝቦች በዓል ነው፤ ለመላ የሀገራችን ሕዝቦች በዓሉ 
የወንድማማችነት፣ የአንድነትና ከምንም በላይ ደግሞ 
እርስ በእርስ የመቀራረብ ብሎም ጠንካራ አገር 
በመገንባት ሒደት ውስጥ ትልቅ መሠረት የምንጥልበት 
እንዲሆንልን እመኛለሁ::

አዲስ ዘመን፡- በዚህ በዛሬው በዓል ከአገር 
ውጭ ተጋባዥ እንግዶችን ያካተተ ነው?

ዶክተር ዘለቀ፡- ተጋባዥ እንግዶች አሉ:: 
ጥሪ ደርሷቸውም እሽታቸውን ገልጸውልናል:: 
በተለይ በቀጣናው አካባቢ ያሉ ሀገራት እንዲሁም 
ዲፕሎማቶች፣ አምባሳደሮች ጥሪ የደርሷቸው በበዓሉ 
ላይ እንደሚገኙም አረጋግጠውልናል:: ከቀጣናው 
ሀገራት ባሻገር ሌሎች የኢትዮጵያ ወዳጆችም 
እንዲሁ በበዓሉ እንዲታደሙ ግብዣ በምክር ቤቱ 
በኩል ተላልፎላቸዋል:: እንደሚታወቀው ኢትዮጵያ 
በአስቸጋሪ ጊዜያትም ጥቂት የማይባሉ ወዳጆች 
እንደነበሯትም ይታወቃሉ:: እነርሱንም ጨምሮ 
ሌሎችም ሀገራት እንዲሁም በበዓሉ ላይ የሚታደሙ 
ይሆናል::

አዲስ ዘመን፡- ለነበረን ቆይታ በጣም 
አመሰግናለሁ::

ዶክተር ዘለቀ፡- እኔም አመሰግናለሁ::

ኢንቨስትመንት

ኢኮኖሚ

አንተነህ ቸሬ

መንግሥት መዋቅራዊ የምጣኔ ሀብት ሽግግርን እውን 
ለማድረግ አስተዋጽኦ ይኖራቸዋል ብሎ ትኩረት ከሰጣቸው 
ተግባራት መካከል የኢንዱስትሪ ፓርኮች ልማት አንዱ 
ነው። የኢንዱስትሪ ፓርኮች ሦስት ዋና ዋና መሰረታዊ 
ተልዕኮዎች አሏቸው። እነዚህ ተልዕኮዎቻቸውም የውጭ 
ቀጥታ ኢንቨስትመንት መሳብ፣ የሥራ እድል ፈጠራን ማስፋት 
እና የቴክኖሎጂ ሽግግርን ማከናወን ናቸው። ፓርኮቹ 
በሚገነቡባቸው አካባቢዎች ለሚኖረው የኅብረተሰብ ክፍል 
ስራ በመፍጠርና ከአካባቢ ጋር ተስማሚ የሆነ የሥራ ከባቢ 
እውን በማድረግ ለሀገራዊ የምጣኔ ሀብት እድገት ትልቅ 
አስተዋፅኦ ይኖራቸዋል።  

የኢንዱስትሪ ፓርኮችን ተመራጭ ከሚያደርጓቸው 
ነገሮች መካከል በርካታ አገልግሎቶችን አንድ ሥፍራ ላይ 
ሰብሰብ አድርገው የሚያቀርቡ መሆናቸው፣ ተገቢ መሰረተ 
ልማት የሚገነባላቸው እንዲሁም ከሌሎች አምራቾች 
ጋርም የሚያገናኙ መሆናቸው ይጠቀሳሉ። ከዚህ አንፃር 
በኢትዮጵያም ብዙ የኢንዱስትሪ ፓርኮችን በማቋቋም 
እንዲሁም ርካሽ የሰውና የኤሌክትሪክ ኃይል አቅርቦትን፣ 
ማሽኖችን ከቀረጥ ነፃ ማስገባትን፣ የብድር አቅርቦትን፣ የአንድ 
ማዕከል አገልግሎትን እና  የመሰረተ ልማት ግንባታዎችን 
እንደማበረታቻ በማቅረብ  ትልልቅ ዓለም አቀፍ ኩባንያዎች 
ፋብሪካዎቻቸውን ኢትዮጵያ ውስጥ እንዲከፍቱ ጥረቶች 
ተደርገዋል። 

በእርግጥም ኢትዮጵያ የአፍሪካ የማምረቻ መናኸሪያ 
እንድትሆን የሚደረገውን ጥረት ለማቀላጠፍ እንዲሁም 
ሥራ አጥነትን ለመቅረፍ ላቅ ያለ ሚና ይጫወታል ተብሎ 
የተጣለበት የኢንዱስትሪ ፓርኮች ልማት ውጤቶች 
እየተገኘበት ነው። በተለይም ኢንዱስትሪ ፓርኮቹ ለበርካታ 
ዜጎች የስራ እድሎችን በመፍጠር ቀላል የማይባል አስተዋፅኦ 
አበርክተዋል። 

በአሁኑ ወቅት በመላ ሀገሪቱ 13 የኢንዱስትሪ ፓርኮች 
የሚገኙ ሲሆን በስራ እድል ፈጠራ፣ የውጭ ቀጥታ 
ኢንቨስትመንትን በመሳብና በቴክኖሎጂ ሽግግር ለሀገራዊ 
ምጣኔ ሀብት እድገት አስተዋፅኦ እያበረከቱ ይገኛሉ። 
በአጠቃላይ ኢትዮጵያ የአፍሪካ የማምረቻ መናኸሪያ 
እንድትሆን የሚደረገውን ጥረት ለማቀላጠፍ ላቅ ያለ ሚና 
ይጫወታል ተብሎ የተጣለበት የኢንዱስትሪ ፓርኮች ልማት 
ውጤቶች ተገኝተውበታል። 

ለአብነት ያህል እስከ ሰኔ 30 ቀን 2014 ዓ.ም በተጠናቀረ 
መረጃ መሰረት፣  በኢንዱስትሪ ፓርኮች ውስጥ በቀጥታ 
በምርት ተግባራት ላይ የተሰማሩ 81ሺ ሰራተኞች ነበሩ። ይህ 
ቁጥር ከፓርኮቹ ውጭ ያሉና ተዘዋዋሪ በሆነ መንገድ የሥራ 
እድል የተፈጠረላቸውን ሰዎች አይጨምርም። በኢንዱስትሪ 
ፓርኮቹ ውስጥ የሚገኙ አምራቾች ከፓርኮቹ ውጭ ካሉ 
ግለሰቦችና ድርጅቶች ጋር የስራ ትስስር ስላላቸው በዚህ 
ሂደትም በርካታ የሥራ እድሎች ተፈጥረዋል።

የኢንዱስትሪ ፓርኮች ስራ ከጀመሩበት ጊዜ ወዲህ ከ61 
ቢሊዮን ብር በላይ ዋጋ ያላቸው ምርቶች ለሀገር ውስጥና 
ለዓለም አቀፍ ገበያ ቀርበዋል። በሌላ በኩል ፓርኮቹ ስራ 
ከጀመሩበት ጊዜ አንስቶ፣ እስከ ሰኔ 30 ቀን 2014 ዓ.ም 
ድረስ፣ ለውጭ ገበያ የቀረበውና በተተኪ ምርቶች የተገኘው 
ዋጋ አንድ ነጥብ አንድ ቢሊዮን ዶላር ሆኗል። ከዚህ ውስጥ፣ 
930 ሚሊዮን ዶላር የሚሆነው ገንዘብ ለውጭ ገበያ ከቀረቡ 
ምርቶች የተገኘ ገቢ ነው። ከዚህ በተጨማሪም ካለፉት 
ሁለት ዓመታት ወዲህ ከፍተኛ ትኩረት የተሰጠው በተተኪ 
ምርቶችን የማምረት ተግባርም (Import Substitution) 
ጥሩ ውጤት እየተመዘገበበት እንደሆነ የኢንዱስትሪ ፓርኮች 
ልማት ኮርፖሬሽን መረጃዎች ያሳያሉ።

በተለይም የግብርና ውጤቶችን እሴት በመጨመር 
በብዛትና በጥራት ተወዳዳሪ የማድረግ አቅም እንዳላቸው 
የታመነባቸው የተቀናጀ የግብርና ምርቶች ማቀነባበሪያ 
ኢንዱስትሪ ፓርኮች፣ የግብርናውን ዘርፍ በማዘመን 
መዋቅራዊ የምጣኔ ሀብት ሽግግርን ያሳካሉ ከተባሉ 
የኢንዱስትሪ ፓርክ ዘርፎች መካከል በቀዳሚነት ይጠቀሳሉ። 
እነዚህ የአግሮ-ኢንዱስትሪ ፓርኮች ለአርሶ አደሮች የግብይት 
ሰንሰለቱን ቀላል በማድረግ አርሶ አደሮችን ተጠቃሚ 
የሚያደርግ የገበያ ትስስር ይፈጥራሉ። ባለሀብቶች የግብርና 
ግብዓቶችን ከአርሶ አደሮች እንዲቀበሉ በማድረግ አርሶ 
አደሮች የልፋታቸውን ያህል እንዲጠቀሙ አወንታዊ 
አስተዋፅዖ ያበረክታሉ። መንግሥት አግሮ-ኢንዱስትሪ 
ፓርኮችን ለመገንባት እስካሁን ድረስ 30 ቢሊዮን ብር ወጪ 

የቡሬ የተቀናጀ አግሮ ኢንዱስትሪ ፓርክ

ፓርክ በአማራ ክልል ደግሞ የቡሬ ኢንዱስትሪ ፓርክ ወደ 
ስራ መግባታቸው ይታወቃል። በተቀናጀ አግሮ ኢንዱስትሪ 
ፓርኮቹ ባለሀብቶች ገብተው እያለሙ ይገኛሉ። 

ኢንዱስትሪ ፓርኮቹ ካላቸው እምቅ አቅም አኳያ በርካታ 
ባለሀብቶችን መቀበል ይችላሉ። ፓርኮቹ የሚገኙባቸው 
ክልሎች ለባለሀብቶች ጥሪ እያቀረቡ ይገኛሉ። የቡልቡላ 
እንዲሁም የይርጋ አለም የተቀናጁ አግሮ ኢንዱስትሪ ፓርኮች 
ቀደም ሲል በየተለያዩ መድረኮችን በማዘጋጀት  በፓርኮቹና 
በአካባቢያቸው ያሉትን ምቹ ሁኔታዎች በመጥቀስ ባለሀብቶች 
ወደ ኢንዱስትሪ ፓርኮቹ እንዲገቡ ጥሪ አቅርበዋል። 
በተመሳሳይም ባለሀብቶች በቡሬ አግሮ ኢንዱስትሪ ፓርክ 
ገብተው ኢንቨስትመንታቸውን እንዲያካሂዱ የአማራ ክልል 
ጥሪ አቅርቧል።

ባለሀብቶች ወደ ቡሬ የተቀናጀ አግሮ ኢንዱስትሪ ፓርክ 
ገብተው እንዲያለሙ ለማድረግ የተዘጋጀ ፎረም ኅዳር 17 ቀን 
2015 ዓ.ም በባህር ዳር ከተማ ተካሂዷል። መድረኩ የፓርኩ 
አቅም፣ ምቹ እድሎችና፣ የገጠር ሽግግር ማዕከላት ምርታቸው 
የተዋወቀበት ሲሆን፣ ከ103 በላይ ባለሀብቶች ወደ ፓርኩ 
ገብተው በኢንቨስትመንት ላይ ለመሰማራት ስምምነታቸውን 
ገልፀዋል። 

የአማራ ክልል ርዕሰ መስተዳድር ዶክተር ይልቃል 
ከፋለ፤ የቡሬ የተቀናጀ አግሮ ኢንዱስትሪ ፓርክ በሰብል 
ልማት ብቻ ሳይሆን በአትክልትና ፍራፍሬ እና በእንስሳት 
ሀብት ልማት ዘርፎችም ያሉ እድሎችን ለመጠቀም ምቹ 
አጋጣሚ የሚፈጥር የልማት ማሳለጫ እንደሆነ ተናግረዋል። 
ፓርኩ መሰረተ ልማቶች የተሟሉለት መሆኑን ጠቁመው፤ 
በግብርናው ምርት ላይ እሴት በመጨመር ለአገር ውስጥና 
ለውጭ ገበያ ለማቅረብ እንደሚያስችል ገልጸዋል። 
ባለሃብቶች ወደ ኢንዱስትሪ ፓርኩ በመግባት በአጭር 
ጊዜ ወደ ምርት በመሸጋገር ራሳቸውን ጠቅመው በአገሪቱ 
ብልጽግና ላይ አሻራቸውን እንዲያሳርፉም ርዕሰ መስተዳድሩ 
ጥሪ አቅርበዋል።

የአማራ ክልል ኢንዱስትሪ ፓርኮች ልማት ኮርፖሬሽን 
ዋና ስራ አስፈፃሚ አቶ ብርሃኑ ጣዕምአለው፤ የቡሬ የተቀናጀ 
የግብርና ምርቶች ማቀነባበሪያ ኢንዱስትሪ ፓርክ በውስጡ 
በርካታ መሰረተ ልማቶችን ማካተቱን ይገልፃሉ። እርሳቸው 
እንደሚሉት፣ ፓርኩ የገበያ ማዕከል፣ የአስተዳደር ሕንፃ፣ 
ክሊኒክ፣ የሕፃናት ማቆያ፣ መኖሪያ ቤቶች፣ የንፁህ መጠጥ 
ውሃ፣ የፍሳሽ ማስወገጃ እና ሌሎች መሰረተ ልማቶች 
የተሟሉለት ነው። የፓርኩ መገንባት ከዚህ ቀደም በተበታተነ 
መልኩ ሲቀርቡ የነበሩ የመሬት ጥያቄዎችን በአንድ አካባቢ 
ለማግኘትና ለማስተናገድ ያስችላል። እስካሁን 23 ፕሮጀክቶች 
መሬት ወስደው ወደ ስራ ገብተዋል። 

የአማራ ክልል የኢንዱስትሪና ኢንቨስትመንት ቢሮ ኃላፊ 
አቶ እንድሪስ አብዱ በበኩላቸው፤ ፓርኩ የተገነባበት አካባቢ 
ከፍተኛ ምርት የሚመረትበት መሆኑን ጠቅሰው፣ ባለሀብቶች 
የጥሬ እቃ አቅርቦት ችግር እንደማይገጥማቸው ያስረዳሉ። 
‹‹አካባቢው ምርታማ ነው። የኢንዱስትሪ ፓርኩ ይህን 
የምርት አቅም በመጠቀም የአካባቢውን ህዝብ ተጠቃሚነት 
ለማሳደግ እድል እንደሚፈጥርም ነው የገለጹት። 

አቶ እንድሪስ እንደሚሉት፤ የክልሉ መንግሥት በክልሉ 

ያለውን ሀብት ለማልማት እና ለክልሉ የኢኮኖሚ ሽግግር 
ከፍተኛ አስተዋፅኦ እያበረከተ ያለውን የኢንዱስትሪ ዘርፍ 
ለማሳደግ የኢንቨስትመንት ፍኖተ ካርታ አዘጋጅቶ እየሰራ 
ይገኛል። በክልሉ ከ3ሺ200 ሄክታር በላይ መሬት እና 
3ሺ444 ኢንዱትሪዎችን የያዙ 28 የኢንዱስትሪ መንደሮች 
የሚገኙ ሲሆን፣ 755 ኢንዱስትሪዎች የግብርና ምርቶችን 
በጥሬ እቃነት የሚጠቀሙ ናቸው።  

ባለሃብቶች በሚፈለገው መጠን ወደ ፓርኩ እንዳይገቡና 
የገቡትም በሙሉ አቅማቸው እንዳያመርቱ እንቅፋት ከሆኑ 
ተግዳሮቶች መካከል አንዱ የኃይል አቅርቦት ችግር እንደሆነ 
በተደጋጋሚ ተገልጿል። የኢንዱስትሪ ሚኒስትር አቶ መላኩ 
አለበል የቡሬ የተቀናጀ አግሮ-ኢንዱስትሪ ፓርክ ተገንብቶ 
ከተጠናቀቀ በኋላ ካጋጠሙ ችግሮች መካከል አንዱ የኃይል 
አቅርቦት እጥረት መሆኑን አስታውሰው፤ ይህን ችግር 
ለመፍታት ከገንዘብ ሚኒስቴር፣ ከመብራት ኃይል ቦርድ፣ 
ከኢትዮጵያ ኤሌክትሪክ ኃይል እና ከሌሎች ባለድርሻ አካላት 
ጋር በተከናወኑ ተግባራት ችግሩ በቅርቡ እልባት እንደሚያገኝ 
ተናግረዋል። 

ለችግሩ መፍትሄ ይሆናል የተባለውና በአንድ ነጥብ 5 
ቢሊዮን ብር ወጭ የሚገነባው የቡሬ አግሮ ኢንዱስትሪ ፓርክ 
የኤሌክትሪክ ንዑስ ማከፋፈያ ጣቢያ ግንባታው ባለፈው 
ወር ተጀምሯል። ማከፋፈያ ጣቢያው በዘጠኝ ነጥብ ዘጠኝ 
ሄክታር መሬት ላይ የሚያርፍ ሲሆን፣ ግንባታውን በ18 ወራት 
ጊዜ ውስጥ አጠናቆ ወደ ሥራ ለማስገባት ሥራው በሁለት 
ሥራ ተቋራጮች እንደሚከናወን ተገልጿል። የግንባታ ሥራው 
የኤሌክትሪክ ኃይልን ከዋናው መስመር ወደ ንዑስ ማከፋፈያ 
ጣቢያ ለማድረስ የሚያስችል የ90 ኪሎ ሜትር መስመር 
ዝርጋታን ያካትታል። የግንባታ ሥራው ሲጠናቀቅ በፓርኩ 
ውስጥ ሥራ ለጀመሩና አዲስ ለሚገቡ ኢንዱስትሪዎች በቂ 
ኃይል ለማቅረብ እንደሚያስችል ይጠበቃል።

የአገሪቱን የምጣኔ ሀብት መዋቅር ከእርሻ መር ወደ 
ኢንዱስትሪ መር ኢኮኖሚ ለማሸጋገር የሚያግዙ በርካታ 
መልካም አጋጣሚዎችና እድሎች አሉ። ይሁን እንጂ እነዚህን 
መልካም አጋጣሚዎች በመጠቀም የኢኮኖሚውን መዋቅራዊ 
ሽግግር ለማሳካት የተከናወኑ ተግባራት ሀገሪቱ ካላት አቅምና 
ፍላጎት ጋር ተመጣጣኝ አይደሉም። ኢትዮጵያ  በኢንዱስትሪ 
ያላትን አቅም በመጠቀምና ከዚሁ ዘርፍ የሚገኘውን ገቢ 
በማሳደግ ወደ ኢንዱስትሪ መር ኢኮኖሚ የምታደርገውን 
መዋቅራዊ የምጣኔ ሀብት ሽግግር ለማሳካት አምራች ዘርፉ 
አሁን ካለው አፈፃፀም በብዙ እጥፍ እንዲጨምርና እንዲሻሻል 
ማድረግ ያስፈልጋል። 

የአምራች ዘርፉ እድገት ሊሻሻል የሚችለው 
ከኢንቨስትመንት መስፋፋት ጋር ተያይዞ ነው። የኢንዱስትሪ 
ፓርኮች ደግሞ የአንድ ማዕከል አገልግሎትን ተግባራዊ 
በማድረግ ለኢንቨስትመንት መስፋፋት ምቹ ሁኔታዎችን 
የሚፈጥሩ ናቸው። ስለሆነም መዋቅራዊ የምጣኔ ሀብት 
ሽግግሩን ለማሳካት የኢንዱትሪ ፓርኮችን አፈፃፀም ማሻሻል 
ይገባል። ይህም ባለሀብቶች ወደ ፓርኮቹ ገብተው ለማምረት 
የሚያስችሏቸውን የመሰረተ ልማት ግብዓቶች፣ የሰለጠነ 
የሰው ኃይልና የፋይናንስ አቅርቦት ማሟላትን እንደሚያካትት 
ሊታወቅ ይገባል።

ማድረጉንና ይህ ወጪ ባለሀብቶች በፓርኮቹ ውስጥ ገብተው 
በምርት ስራዎች ላይ እንዲሰማሩ ምቹ ሁኔታዎችን ለመፍጠር 
እንደሆነ የኢንዱስትሪ ሚኒስቴር መረጃዎች ያሳያሉ።

በአማራ ክልል ምዕራብ ጎጃም ዞን የሚገኘው የ‹‹ቡሬ 
የተቀናጀ አግሮ ኢንዱስትሪ ፓርክ›› በሀገሪቱ ከተገነቡ 
የተቀናጀ የግብርና ምርቶች ማቀነባበሪያ ኢንዱስትሪ ፓርኮች 
(Integrated Agro-Industry Parks) መካከል አንዱ ነው። 
የፓርኩ ግንባታ በ2010 ዓ.ም ተጀምሮ የመጀመሪያ ምዕራፍ 
ግንባታው በጥር 2013 ዓ.ም በኢ.ፌ.ዲ.ሪ ጠቅላይ ሚኒስትር 
ዶክተር ዐቢይ አህመድ የተመረቀ ሲሆን፣ የግብርና ምርቶችን 
የሚያቀነባብሩ አምራቾች ይሰማሩበታል። 

ግንባታው ሙሉ በሙሉ ሲጠናቀቅ በአንድ ሺህ ሄክታር 
መሬት ላይ የሚያርፈው የቡሬ የተቀናጀ የግብርና ምርቶች 
ማቀነባበሪያ ኢንዱስትሪ ፓርክ፣ የመጀመሪያው ምዕራፍ 
ግንባታ በ260 ሄክታር መሬት ላይ ያረፈ ነው። ከዚህ ውስጥ 
168 ሄክታር የሚሆነው ለግብርና ምርቶች ማቀነባበሪያ 
ዝግጁ የተደረገ ነው። በአሁኑ ወቅት 60 ሄክታር መሬት ለ23 
ፕሮጀክቶች የተላለፈ ሲሆን ቀሪው 108 ሄክታር መሬት ደግሞ 
ባለሀብቶችን እየጠበቀ ነው። ለመጀመሪያ ዙር ግንባታው 
ከአራት ነጥብ ስድስት ቢሊዮን ብር በላይ ወጪ የተደረገበት 
ፓርኩ፣ ከ25ሺ በላይ ለሚሆኑ ዜጎች የስራ እድል ይፈጥራል። 

ወደ አግሮ-ኢንዱስትሪ ፓርኩ የሚገቡ አምራቾች 
የግብርና ምርትን በግብዓትነት የሚጠቀሙና የሚያቀነባብሩ፣ 
ምርታቸውን በጋራ ወይም በተናጠል ወደ ውጭ የሚልኩ፣ 
ለግብርናው ምርት መዘመን መሰረት የሚሆኑ፣ የተሻሻለ 
ቴክኖሎጅ የሚያስተዋውቁ እንዲሁም ለስራ እድል ፈጠራ 
አስተዋጽኦ ያላቸው ኢንዱስትሪዎች ይሆናሉ። የብዕርና 
የጥራጥሬ እህል፣ የሰሊጥ፣ የአትክልት፣ የማርና ሰም፣ የዶሮና 
የዶሮ ተዋጽኦ፣ ወተትና የወተት ተዋጽኦ እንዲሁም ስጋና 
የስጋ ውጤቶች ማቀነባበሪያዎች ወደ ፓርኩ እንደሚገቡ 
ይጠበቃል። 

ለኢንዱስትሪ ፓርኩ ከአካባቢው ግብአቶችን 
የሚያቀርቡ ሰባት መጋቢ የገጠር የሽግግር ማዕከላት 
እየተገነቡ ይገኛሉ። ማዕከላቱ በሞጣ፣ አማኑኤል፣ ዳንግላ፣ 
ፍኖተ-ሰላም፣ እንጂባራ፣ ቻግኒ እና መራዊ ከተሞች የሚገኙ 
ሲሆኑ፤ ግብዓቶችን የመቀበል፣ የማጣራትና ደረጃዎችን 
የማውጣት እንዲሁም ለአርሶ አደሮች ስልጠና የመስጠት 
ተግባራትን ያከናውናሉ። ስለሆነም ማዕከላቱ ከአርሶ አደሩ 
ጋር ትስስር በመፍጠር ለአርሶ አደሩ የላቀ ተጠቃሚነት 
እንዲሰሩ ይጠበቃል።  

ጠቅላይ ሚኒስትር ዶክተር ዐቢይ በፓርኩ ምርቃት 
ወቅት ‹‹በቡሬና አካባቢው ከፍተኛ ምርት ቢመረትም 
ፍራፍሬ እየላክን ጭማቂ ስናስመጣ ቆይተናል። ፍራፍሬ ወደ 
ውጭ እየላክን ጭማቂ ወደ ሀገር ውስጥ ማስመጣት ተገቢ 
አይደለም። ይህ ሁኔታ እንዲቀየር ምርቶቻችን ሀገር ውስጥ 
ተቀነባብረው መመረት አለባቸው። ግዙፉ የቡሬ የተቀናጀ 
አግሮ ኢንዱስትሪ ፓርክ ይህን ለማሳካት ያስችላል። ስለሆነም 
ባለሀብቶች በንቃት መሳተፍ ይኖርባቸዋል›› በማለት 
ተናግረው ነበር። 

በሀገሪቱ በኦሮሚያ ክልል የቡልቡላ አግሮ እንዱስትሪ 
ፓርክ በሲዳማ ክልል የይርጋአለም አግሮ ኢንዱስትሪ 

በፓርኩ እስካሁን 23 ፕሮጀክቶች መሬት ወስደው ወደ ስራ ገብተዋል

ባለሀብቶችን እየተጠባበቀ ያለው 

ምሕረት ሞገስ 

ዛሬ ዘውዴ መታፈሪያ እንደልማዱ ብስጭትጭት 
እያለ ወደ ማምሻ አካባቢ መሸታ ቤት ሲገባ ገብረየስ 
ገብረማርያምን ሲቆዝም አገኘው።ዘውዴ በረዥሙ 
ተነፈሰና ከገብረየስ አጠገብ ባለው ወንበር ላይ ሲቀመጥ 
ተሰማ መንግስቴ እንዳልመጣ ገብቶት ብስጭቱን 
ዋጥ አደረገ።ዘውዴ፣ ገብረየስን ቆዝሞ ስላየው ከሱ 
በላይ አዝኖ ይሆናል ብሎ በመገመት ብስጭቱን ገታ 
አድርጎ ያላበው ቢራ  ሲል አዘዘ።ብዙም ሳይዘገይ 
ተሰማ መንግስቴ በፈገግታ ታጅቦ የዘውዴን እግር 
ተከትሎ ተቀላቀላቸው።እርሱም የሚጠጣውን አዝዞ 
ተመሳሰለ።

ተሰማ ሁለቱን የመጠጥ ቤት ጓደኞቹን እያየ ‹‹ እህስ 
እንዴት ናችሁ? ›› ሲል በመጣበት መንፈስ ፈገግታውን 
ለማጋራት እየሞከረ ጨዋታውን ጀመረ።ዘውዴ 
ግን በተቃራኒው ግንባሩን ቋጥሮ ‹‹ ይኸው እንዳለን 
አለ።በአጥንታችን ብንቀርም ቆመን እየሔድን 
ነው።›› ብሎ የውስጥ ብስጭቱን በሚያስተነፍስ 
መልኩ በረዥሙ እ...እፎይ አለ።ገብረየስ ዘውዴን 
አየት አድርጎት፤ ‹‹ ደግሞ ዛሬ ምን ሆንክ? መቼም 
ሁሉም ነገር አንተ ላይ ብቻ የሚከሰት ማስመሰል 
ሥራህ ሆኗል፤ በተማረርክ ቁጥር  በየዕለቱ ተጨማሪ 
የሚያማርር ነገር እያጋጠመህ የህይወት ዘመንህ ሁሉ 
መራራ እየሆነብህ ነው።›› አለው።

ዘውዴ፣ በገብረየስ ንግግር እየተበሳጨ፤ ‹‹ 
ከኢትዮጵያ ምድር እንሰው ጤፉ ካልጠፉ እንዴት 
ማማረሬን አቆማለሁ?  ሰውን በሰውነቱ ከማየት ይልቅ 
መናቅ ወይም ማንጓጠጥ እንደትክክለኛ ሥራቸው 
ቆጥረውት የስነምግባር ጉድለታቸውን በአደባባይ 
የሚያሳዩ ባለጌዎች በሞሉባት ዓለም ውስጥ እየኖርኩ 
እንዴት አልማረርም? ›› ሲል ያማረረውን ጉዳይ 
ደፋፍኖ ምሬቱን ዓለም አቀፋዊ አደርጎ በደንብ 
አግዝፎ አቀረበላቸው።

ተሰማ ከት ከት ብሎ ሳቀ።‹‹ የዛሬው ጉዳይህ 
አገራዊ ብቻ ሳይሆን ዓለም አቀፋዊ ሆኗል ማለት 
ነው።ስታጋንን ነው ወይስ የገጠመህ ጉዳይ ዓለምን 
በሙሉ የሚመለከት ሆኖ ነው? ዓለም አንተ ላይ ካደመ 
በጣም ያዝናናል። አንተ ስትማረር እኛን እንድንስቅ 
ይጋብዘናል።›› ብሎ ፊቱን አዞረና እያጨበጨበ 
አስተናጋጁን ጠርቶ በዛው በጋለ ፈገግታ በታጀበው 
ፊቱ የሚጠጣውን በድጋሚ አዘዘ።

ገብረየስ፣ በተሰማ ንግግር እና በዘውዴ ምሬት 
ትንሽ ፈገግ ብሎ፤ ‹‹ሰው በሰው ቅቤ በጨው 
እንደሚባለው መረዳዳት ፍሬያማ ውጤት 
ያስገኛልና ያማረረህን ግልፅ አድርገህ ብትነግረን መላ 
ይፈለግልሃል።በተናጥል ራስን ገንጥሎ መማረር ራስን 
ከመጉዳት ውጪ ምንም ትርፍ የለውም።ለዛውም 
ቤተሰብን እና አንድ ተቋምን አልፎ አልፎ አገርን 
ከማማረር በተጨማሪ ዓለምን ማማረር ላይ መድረስ 
ከባድ ነው።ስለዚህ ከምትማረር ይልቅ ያበሳጨህን 
አውቀን፤ ብናግዝህ ይሻላል።›› አለው።ገብረየስ 
ይሔን ያለው ተሰማ የዘውዴን ምሬት እንደተራ ነገር 
ማየቱ ግጭት እንዳይፈጥር እና የዘውዴ ጉዳይን ችላ 
ማለትም ሁሉንም ዋጋ ያስከፍላል ብሎ በመስጋቱ 
ነበር።

ዘውዴ፣ ከገብረየስ ንግግር ከተል አድርጎ 
‹‹ ሁሉም ሲሠራ እውነተኛ እና ትክክለኛ ህግን 
ተከትሎ ሃላፊነትን ከመወጣት ይልቅ በትዕቢት 
ተወጥሮ ህግ ጥሶ እጅ መንሻን እንደግዴታ እና 
እንደመብት ማየቱ ያስገርማል።እጅ መንሻ ያልሰጠ 
አገልግሎት አታገኝም መባሉ ህግ አክባሪን እንዴት 
እንደሚያበሳጭ አይገባችሁም።ይህ ችግር በኢትዮጵያ 
ብቻ ሳይሆን በዓለም ላይ መኖሩ ያስገርማል።በጣም 
የሚያስደንቀው ደግሞ ትናንት ተገልጋይ ሆኖ ሲሰቃይ 
የነበረው ሰው ‹ተድረው ቢመለሱ የውሃ መንገድ ረሱ› 
እንደሚባለው ዞሮ ራሱም እጅ መንሻ ጠያቂ መሆኑ 
በጣም ያስገርማል።›› አለና ንግግሩን በጥያቄ ቀጠለ።

‹‹ የሚሠራ ሥራ ሁሉ እንደታሰበው አጥጋቢ 
የማይሆነው ለምን ይመስላችኋል? ›› ሲል ለሁለቱም 

ጥያቄ አቀረበ።ተሰማ ምላሽ ለመስጠት አቆበቆበ፤ 
ዘውዴም አልጨከነበትም እንዳሾፈበት ቢያውቅም ‹‹ 
እስኪ ከቻልከው መልሰው።›› ሲል ዕድሉን ለተሰማ 
ሰጠው።ተሰማ በበኩሉ የዛሬው የዘውዴ ኩራት እና 
ንግግሩ ፈገግ እያሰኘው፤ ‹‹ በመረዳዳትና በመተባበር 
ላይ አተኩረን በጋራ ስለማንሰራ ተግባራችን ሁሉ የግል 
ሩጫ ላይ ስላዘነበለ፤ ህግን ተከትለን ስለማንራመድ 
ነው።›› ሲል ምላሽ ሰጠ። 

  	 ‹‹መልሱን ትንሽ ደራርበህ ጭብጡን መላ 
ቅጥ አሳጣኸው፤ ምላሹ ግን ጥሩ ነው።አንተ ካነሳኸው 
የኅብረት ሐሳብ ሌላም ሌሎች ችግሮች አሉ።እስኪ 
ገብረየስም ሞክር ።›› ሲል ዘውዴ፣ ገብረየስ 
ሃሳብ እንዲሰጥ ጋበዘው።ገብረየስ የተሰጠውን 
ዕድል ተጠቅሞ የሚገምተውን ‹‹ ማንኛውም ሰው 
አላፊ ስለሆነ የማይሞት ሥራ መሥራትን እንደገና 
እንደመወለድ ቆጥሮት የተቻለውን ሁሉ ከመስራት 
ይልቅ በአፉ ‹ሰውና እንጨት ተሰባሪ ነው› እያለ 
በተግባር ግን ሞትን በመርሳቱ 
ስኬታማ መሆን አልቻልንም።›› ሲል 
ተናገረ።

ዘውዴ ፈገግ አለ።በፈገግታ 
ውስጥ ቆይቶ መልሶ ‹‹ የሰዎች 
ምልከታ ያስገርማል።›› ካለ በኋላ፤ 
እርሱ ሊናገር የፈለገውን በቀጥታ 
አለመናገራቸው እያስገረመው 
የሁለቱም የመሸታ  ቤት ጓደኞቹ 
ሃሳብ ከእርሱ ምን ያህል የራቀ 
እንደሆነ ተረዳ።እርሱም በበኩሉ 
ሃሳቡን አወሳስቦ መግለፅ ጀመረ።‹‹ 
ዋናው ጉዳይ ምን መሰላችሁ፤ 
ትዕቢት ነው።ሁሉም ካለው ዓቅም 
በላይ ትዕቢተኛ መሆኑ ነው።ትዕቢት ባይኖር እኔ 
ዛሬ ላይ ያለኝ ሃብት ፣ የዕውቀት አቅምም ሆነ 
ጤናዬ ከዚህ በላይ የተሻለ ይሆን ነበር።ለሁላችንም 
ተመሳሳይ ነው።ወደ አገር ሲመጣም ኢትዮጵያ 
በትዕቢቷ የዓለም ጭራ ሆናለች።ያሏትን ትልልቅ 
ነገሮች አጥታለች።ይኸው አሜሪካን ሳይቀር በትዕቢቷ 
ዓለምን ካልተቆጣጠርኩ በማለቷ ብዙ ዋጋ እየከፈለች 
ነው።›› አለ።

ተሰማ እና ገብረየስ ግራ ተጋቡ።ገብረየስ ‹‹ እኔ 
በትዕቢቴ ያጣሁትን አላውቅም።ትዕቢተኛ ሆኜ 
አላውቅም።›› ሲል ተሰማም ‹‹ እኔም ትዕቢተኛ ሆኜ 
በትዕቢቴ ተጎድቼ አላውቅም።የእኛ ይቅር ኢትዮጵያ 
በምን አቅሟ በትዕቢቷ ምን አጣች? እገሌስ  እገሊትስ 
ምን በማጣት ላይ ነች? ይህችን ገለጥለጥ ብታደርግልኝ 
ደስ ይለኛል›› አለ።

ዘውዴ ምላሽ መስጠት ጀመረ።‹‹የኢትዮጵያን 
ታሪክ በደንብ ካጠናችሁ ጅቡቲም ግዛቷ 
ነበረች ።በታሪክ አጋጣሚ  ጅቡቲን በማጣቷ 
ምክንያት አሁን ላይ በየዓመቱ አምስት ቢሊየን 
ዶላር ትከፍላለች።ከጅቡቲም በኋላ ብዙ ነገር 
አጥታለች።ከዚህ በኋላ ያጣቻቸውን ትልልቅ ነገሮች 
ከገለፅኩ ገብረየስ ይከፋል።ታላላቅ የሚባሉት 
ሀገራትም በገዛ ትዕቢታቸው  በየአገሩ ጉዳይ ጣልቃ 
እየገቡ የዜጎቻቸውን ህይወት አደጋ ላይ እየጣሉ ነው።

ይህ አገር ላይ ይባል እንጂ እያንዳንዳችን ላይ 
የሚታይ ነገር ነው።ሁላችንንም ወደ ኋላ እየጎተተን 
ይገኛል።በተለይ የእኛ የኢትዮጵያውያን ትዕቢት 
እየደነደነ በስለት እንደማይበሳ ቆዳ እየጠነከረ 
ነው።‹ቀጥኜ ቢያዩኝ ጅማት ለመኑኝ› እንደሚባለው 
ሰውን ቀጥኖ እና አጥሮ ወይም ያደፈ ልብስ ለብሶ 
ሲያዩ እየናቁ ተገቢውን አገልግሎት የማይሰጡ ስንት 
ሰራተኞች እንዳሉ ቤት ይቁጠራቸው።ከዚህ ሁሉ ግን 
ተገልጋይ ተለማማጭ እና እጅ መንሻ ሰጪ መሆን 
አለበት ብለው ህዝብን ንቀው በህዝብ ላይ የሚጫወቱ 
ትዕቢተኞችን ማየት እንዴት እንደሚያበግን 
ልገልፅላችሁ አልችልም።›› አለ።

	 ገብረየስ ‹‹ ዘውዴ ዛሬ ሰኔና ሰኞ ሳይሆንብህ 
አልቀረም።መጥፎ አጋጣሚ ደግሞ በማንም ላይ 
የተለመደ ነው።ብዙ መማረር አያስፈልግም።›› ሲል፤ 

መሆኑን አስታውሶ፤ ቶሎ እንዲሠራ ብር አዋጥተን 
እንድንሰጥ ጠየቀኝ።ነገር ግን ለምን የአገልግሎት 
ክፍያ እየከፈልን ተጨማሪ ክፍያ እንከፍላለን 
በትክክል ቅሬታ አቅርበን አንስተናገድም? ስለው ቅር 
ተሰኘ።‹አንተ ትራሱን ዘቅዝቆ እንደሚተኛ እንግዳ 
አስቸጋሪ ሰው ነህ።› አለኝ። 

ከህግ ውጪ በሽርክና በምልጃ መሥራትም ሆነ 
ማሠራት አልወድም።ስለው ‹የቤት አመል ከገበያ 
ያወጣል እንደሚባለው ነው።ችግሩ ደግሞ የአንተ 
መጎዳት ብቻ ሳይሆን በአንተ ትዕቢት ቤተሰብህን 
አልፈህ ተርፈህ ጎረቤቶችህን መጉዳትህ ነው።› 
ሲል ሞገተኝ።ለሙስና የሚሆን ምንም ገንዘብ 
እንደማላወጣ ነገር ግን ቤተሰቤም ሆነ ጎረቤቶቼ 
እንዳይጎዱ ከሥራ ቀርቼም ቢሆን ኤሌክትሪኩን 
እንደማሠራ ተናገርኩኝ።ይሁን እንጂ ከሥራ 
ቀርቼ ኤሌክትሪኩን ላሠራ ብልም ማሠራት 
አልቻልኩም።ምክንያቱም ከእኔ በላይ ትዕቢተኛ 

አጋጠመኝ።‹ብልሽቱን ለማስወገድ 
እና የአካባቢው ሰው አገልግሎቱን 
እንዲያገኝ ለማስቻል የሚያስፈልግ 
ዕቃ አለ።ያ ዕቃ ባለመኖሩ ብልሽቱን 
ለማስተካከል ጊዜ ይጠይቃል፤ በዛ ላይ 
ቀድመው ያመለከቱ ሰዎች በመኖራቸው 
የሚሠራውም በተራ በመሆኑ ወዲያው 
ሊሰራላችሁ አይችልም› የሚል ምላሽ 
ተሰጠኝ።

ትናንት ብር እናዋጣ ላለው ሰውዬ 
ሔጄ ስነግረው ‹ቀድሞም ነግሬህ ነበር። 
አንተ በምትለው መንገድ ምንም ነገር 
አይሆንም።አንተ እንቢ ስትለን እኛ 
አንተን ትተን አራታችን አዋጥተን ነገ 

ጠዋት ይቀጠልላችኋል ተብለናል።› አለኝ።በጣም 
ያስገረመኝ ሁላችንም በትዕቢት መወጠራችን 
ነው።እኔም አላዋጣም አልኩኝ፤ በህጋዊ መንገድ 
እንሂድ ብዬ ተከራከርኩኝ። እነርሱም የእኔን ሃሳብ 
ችላ ብለው በህጋዊ መንገድ መሄድ እንደማያዋጣቸው 
አስበው የመረጡትን መንገድ ሄዱበት። ያለእጅ መንሻ 
አናገለግልም ላሉት የመንግስት ሰራተኞች ያልተገባ 
እንቢተኛነታቸውን እንዲያበረቱ አገዟቸው። ስለዚህ 
ይኸው ያልተገባ እንቢተኝነታቸው ይቀጥላል። ህግ 
ያከበረ ይቃጠላል፡፡

 ድሮ ድሮ ሰው ለወደደው ያለውን ድንግጥ ብሎ 
ያቀርባል ይባል ነበር። ዘንድሮ ግን ሰው ያለውን 
ሁሉ የሚያቀርበው ላቀበለው ነው። ላቀበለው 
ያቀብላል።ይህ ደግሞ እጅግ ያሳዝናል። ማንኛውም 
ሰው በዓለም ሲፈጠር ይህች ዓለም የተሰጠችው 
የአቅሙን እንዲጠቀምባት እንጂ አንዳንዶች  
እንደሚያደርጉት ጨልጦ ቀድቶ እያንጠፈጠፈ ባዶ 
እንዲያደርጋት አይደለም።

ከዓለም የሚወስዱትን መመጠን አስፈላጊ ነው።ሰው 
ባይል ፈጣሪ ማን አዘዘህ? ማለቱ አይቀርም።ቅዳ እንጂ 
መች ጨልጥ ተባልክ? እንደሚባለው ሁሉ አሜሪካንም 
ሆነች ሌሎች አገሮች በኢትዮጵያም ሆነ በሌላ አገር ያሉ 
ዘራፊ ባለስልጣናት መጠየቃቸው አይቀርም።በዓለም 
ሲፈጠሩ የተፈጠሩበት ምክንያት አላቸው።  

የተላከ  ወንድ በነገሮች ውስጥ ውስጡን 
ባያምንበትም ላኪዋ የልቧ እንዲደርስ ለማድረግ 
ወይም ያሰበችው እንዲፈፀምላት ሲል ብቻ አንዳንድ 
ጊዜ የማይችለውን ጉዳይ ጭምር ከመፈፀም 
እንደማይመለሰው ሁሉ፤ ሁሉም ገንዘብን በማምለክ 
በገንዘብ ታብዮ በትዕቢት ተወጥሮ  ምን  የላከው 
ምን አይፈራም እንደሚባለው ሆኗል።ይህ ዓለምን 
እንዳያጠፋ እሰጋለሁ።ስለዚህ በዋናነት መማረሬን 
ትቼ መፍትሔው ሙስናን ለመታገል መንግስት 
የሚወስደው እርምጃ አስተማሪ እና ፈጣን መሆን 

አለበት።በተጓዳኝ ሌብነትን የሚጸየፍ ትውልድ 

ለመገንባት ደግሞ ወላጆች እና ትምህርት ቤቶች 

አተኩረው መስራት አለባቸው።ያለበለዛ ጉዳቱ 
የከፋ ነው።›› ብሎ ያጋጠመውን ከራሱ ፍልስፍና ጋር 
አጣምሮ በመግለፅ ረዥሙን ዲስኩሩን አጠናቀቀ።

በትዕቢት ዓለምን መጨለጥ 

ዘውዴ ብልጭ አለበት።ቀጠለና ‹‹  ትዕቢት እና ሰው 
መናቅ በምንም መልኩ የሚያዋጣ አይደለም።ፍየል 
እንደአቅሟ ታግታለች፤ የትኛውም ሰው እንደአቅሙ 
በውስጡ ጠቃሚና ለአለም የሚያበረክተው የማይናቅ 
ትልቅ ሚና አለው።ማንም የማንንም ሚና መወጣት 
አይችልም።ሁሉም የየራሱ የተፈጠረበት ሚና 
አለው።ነገር ግን ብዙዎች ይህን አይገነዘቡም። ይህ 
ካለማወቅ የሚመጣ በሽታ ስለሆነ መታረም አለበት፤ 
ተፈላጊው ትሁት መሆን ነው። ትህትና ዓለምን 
ያተርፋል።በሰማይም ያፀድቃል።›› ሲል ፤ ገብረየስ 
በበኩሉ፤ ‹‹ አሁን ወደ ስብከት መጣህ፤ ይህ ምርጥ 
ነው።›› በማለት ዘውዴ በሰጠው ሃሳብ ፈገግ እያለ 
ጨመረና ‹‹ ታዲያ ትህትና ከማን እና ከየት ይጀመር?››  
የሚል ጥያቄ አቀረበ።

‹‹ ሁሉም ነገር እየተስተካከለ እና መሰረት እየያዘ 
የሚመጣው ከቤት ጀምሮ ነው።የእብድ ቀን አይመሽም 
እንደሚባለው እንዲሁ ማበድ ከቀጠለ መፍትሔ 
የለም።እኔ እና አንተ ሚስቶቻችን ላይ እና ልጆቻችን 
ላይ የምናሳየውን ትዕቢት ከቀነስን ልጆቻችንን 
በትህትና መንገድ ካሳደግን ከዛ ይጀምራል።እየቀጠለ 
ሲመጣ አገር፤ እየተስፋፋ ሲሔድ አለም ላይ ለውጥ 
ይመጣል።›› ሲል ዘውዴ ለቀረበለት ጥያቄ ምላሽ 
ሰጠ።ተሰማ ግን የዘውዴ ሃሳብ አልተዋጠለትም። 

‹‹ ትክክል ነው።ህፃናት በትኩስ መንፈስ 
ነገሮችን ፈጥኖ የማወቅና የመሥራት ፍላጎታቸው 
ከፍተኛ ቢሆንም የወላጆችንና የታላላቆችን ምክር 
ይሻሉ።መምከርህ በትህትና እንዲያድጉ መሥራትህ 
መልካም ነው።ነገር ግን አንደኛ መነሻህን እና 
ያጋጠመህን አልገለፅክልንም።ሁለተኛ ነገሩን ሁሉ 
ከትዕቢት ጋር አጣብቀኸው አማራጭ ሃሳብ 
ማሳጣትህ ትክክል አይደለም።›› ሲል ተሰማ ዘውዴን 
መሞገት ጀመረ።

 ዘውዴ በበኩሉ፤ ‹‹እሺ አስቀድሜ ያጋጠመኝን 
ልግለፅ፤ ትናንት እኔ እና አምስት ጎረቤቶቼ ቤት 
የመብራት ሃይል ከተቋረጠ አምስት ቀን እንዳለፈ 
ነግሪያችሁ ነበር።እንዲሠራልን ብናመለክትም 
ምላሽ አላገኘንም።አንድ ጎረቤቴ በጨለማ መክረም 
እንደደከመው፤ ለልጆቹ ምግብ የሚየበስለው፣ ልብስ 
የሚያጥበው፣ ልጆቹ የሚያጠኑት በኤሌክትሪክ ሃይል 

ድሮ ድሮ ሰው ለወደደው ያለውን ድንግጥ ብሎ ያቀርባል 
ይባል ነበር።ዘንድሮ ግን ሰው ያለውን ሁሉ የሚያቀርበው 
ላቀበለው ነው።ላቀበለው ያቀብላል።ይህ ደግሞ እጅግ 

ያሳዝናል።ማንኛውም ሰው በዓለም ሲፈጠር ይህች ዓለም 
የተሰጠችው የአቅሙን እንዲጠቀምባት እንጂ አንዳንዶች  

እንደሚያደርጉት ጨልጦ ቀድቶ እያንጠፈጠፈ ባዶ 

እንዲያደርጋት አይደለም

የዘመን ጥበብ
ስፖርትና መዝናኛ

ዋለልኝ አየለ   

ከ2010 ዓ.ም በፊት በነበሩት ዓመታት የህዳር 
ወር ሙሉውን የብሄር ብሄረሰቦች ወር ነበር ማለት 
ይቻል።ህዳር 29 ቀኑ በሚከበርበት ክልል ስቴዲየም 
ውስጥ የመንግስት ባለሥልጣናት ይገኛሉ።ከህዳር 
29 በፊት ባሉት ሳምንታት ሁሉ የሚወራው ስለህዳር 
29 ነው።የመንግስት መገናኛ ብዙኃን ሰፊ ሽፋን 
ይሰጡት ነበር።የግል መገናኛ ብዙኃን እና የመንግስት 
ተቃዋሚዎች ደግሞ ‹‹ለፖለቲካ ፍጆታ ነው›› እያሉ 
ይቃወሙት ነበር።

ባለፉት አራት ዓመታት ደግሞ ብዙ ነገሮች እንደገና 
እየተስተካከሉ ስለነበር በፊት በነበረው ልክ ሰፊ ሽፋን 
ሲሰጠው አልነበረም።ከባለፉት ሦስት ዓመታት አንፃር 
የዘንድሮው የተሻለ ትኩረት የተሰጠው ይመስላል።ከቀኑ 
ቀደም ብሎ ባሉ ሳምንታት የብሄር ብሄረሰቦች ቱባ 
ባህሎችና አከባበሩ ሽፋን ሲያገኙ አስተውለናል።

ለመሆኑ ግን ከዚህ በፊት በነበሩት ዓመታት የብሄር 
ብሄረሰቦች ቀን የብሄር ብሄረሰቦችን ባህልና ጥበብን 
የሚያሳይ ነበር?

ኢትዮጵያ የበርካታ ብሄር ብሄረሰቦች ባህልና 
ጥበብ ስሪት ናት።ዲያቆን ዳንኤል ክብረት በብሄራዊ 
ቴአትር በተደረገ አንድ መድረክ ላይ የተናገረውን 
እዚህ ላይ ልጥቀስ።ኢትዮጵያ የብሄር ብሄረሰቦች 
ስሪት መሆኗን በሰውነታችን ቅርጽና አቅጣጫ 
አመሳስሎ ነበር የገለጸው።ጭንቅላታችን በሰሜን 
ይገለጻል።የሰሜን ኢትዮጵያ አናት የሆነው የትግራይ 
ክልል አካባቢዎች ጭፈራ የአንገትና የጭንቅላት 
እንቅስቃሴ ነው።የታችኛው ሰሜን የሆነው የአማራ 
ክልል አካባቢዎች ጭፈራ ደግሞ በትክሻ እንቅስቃሴ 
የሚታወቅ ነው።የመሐል ኢትዮጵያ አካባቢዎችን 
የሚይዘው የኦሮሞ ጭፈራ ደግሞ በወገብ እንቅስቃሴ 
የሚታወቅ ነው።የአገራችን የደቡብ ክፍል የሆኑት 
የደቡብ ብሄር ብሄረሰቦች ደግሞ በዳሌ እና በእግር 
እንቅስቃሴዎች የሚታወቁ ናቸው።ኢትዮጵያ የእነዚህ 
ስሪት ናት፡፡

የኢትዮጵያ መለያዎች የሚባሉት የብሄር 
ብሄረሰቦችን መለያዎች፣ የዕደ ጥበብ ውጤቶች፣ 
የሽምግልና እና የስነ ቃል ጥበቦች የያዙ ናቸው። የአፋር 
ዳጉ ባህላዊ የመረጃ ሥርዓት፣ የኦሮሞ ባህላዊ የገዳ 
ሥርዓት፣ የራያ የ‹‹ዘወልድ›› ሥርዓት እና የመሳሰሉት 
ውጤቶች ናት ኢትዮጵያ።

እንግዲህ የሚያሳዝነው ነገር ‹‹ለብሄር ብሄረሰቦች 
ማንነት ቆሜያለሁ›› ሲል የነበረው ኢህአዴግ እነዚህን 
ነገሮች አለማስተዋወቁ ነው። ብልጽና አስተዋውቋል 
ወይ የሚለውን የዘንድሮውን ጨምሮ ወደፊት 
የምንታዘበው ይሆናል።

እንግዲህ በወቅቱ ኢህአዴግን ይወቅሱት የነበሩ 
አካላት ትክክል ነበሩ ማለት ነው።የተጠቀመው 
ለፖለቲካ ፍጆታ ብቻ ነበር።ለዚህ ደግሞ ግልጽ 
ማሳያዎች አሉ።ከቀበሌ ጀምሮ እስከ ፌዴራል 
ድረስ ይደረግ የነበረው ፖለቲካዊ ስብከት እንጂ 
የብሄር ብሄረሰቦችን ባህልና ጥበብ ማስተዋወቅ 
አልነበረም።የአሁኑ መንግሥት ከዚያ ስህተት መማር 
አለበት።

በዕለቱ ህዳር 29 ቀን የሚከበረውን ዋናውን ዝግጅት 
እንኳን ማስታወስ በቂ ማሳያ ነው።በመላው አገሪቱና 
በመላው ዓለም በቀጥታ ሥርጭት የሚተላለፈው 
የብሄር ብሄረሰቦችን ጥበብና ባህል የሚያሳይ ጥናት 
ወይም ውይይት ሳይሆን የፖለቲከኞች የፖለቲካ ስብከት 
ነበር።ለዚያውም አንዱን አጥቂ አንዱን ተጠቂ በማድረግ 
አሁን ድረስ ማባሪያ የሌለው ግጭት ውስጥ እንዲገቡ 
የሚያደርጉ ንግግሮች ነበሩ የሚደረጉ።የሚደሰኩረው 
ግን በተቃራኒው ነበር።ከሦስት ሺህ ዘመናት በላይ 
የኖሩ ብሄር ብሄረሰቦችን ‹‹እኔ ነኝ የፈጠርኳቸው›› 
ማለት ነበር የቀረው።በብሄር ብሄረሰቦች ቀን 
በሚደረገው የኢህአዴግ ስብከት መሰረት፤ ቋንቋዎች 
ሁሉ የተፈጠሩት ከ1983 ወዲህ ነው፣ ሃይማኖት ሁሉ 
የተፈጠረው ከ1983 ወዲህ ነው፣ የብሄር ብሄረሰቦች 
አልባሳት ሁሉ የተፈጠሩት ከ1983 ወዲህ ነው፤ 
በአጠቃላይ የብሄር ብሄረሰቦች ፈጣሪ እኔ ነኝ እያለ 
በተቃራኒው ግን ሲጨፈልቅ ነበር።ቀላል ምሳሌ 
እናንሳ፡፡

በዕለቱ ህዳር 29 ቀን እንኳን ትርዒቱ በትክክል 
አይቀርብም።እዚህ ላይ ሁለት ስህተት ነበር 

ህዳር 29 የብሄር ብሄረሰቦችን ጥበብ አስተዋውቆ ይሆን?

ያለው።አንደኛው፤ በቂ ጊዜ ተሰጥቶት የብሄር 
ብሄረሰቦች ባህልና ጥበብ በትክክል አይታይም 
ነበር።ሁለተኛ፤ አቅራቢዎች ትክክለኛ የባህሉ ከዋኞች 
ሳይሆኑ በአበል የሚመጡ ካድሬዎች ናቸው።በየዓመቱ 
ዝግጅቱ ላይ የሚታደሙት ተመሳሳይ ሰዎች 
ናቸው።የሌላ ብሄር ተወላጅ ሆነው የአንዱን ብሄር 
ልብስ ለብሰው አስመስለው ያቀርባሉ።ያ ደግሞ 
ትወና እንጂ ትክክለኛውን የብሄሩን ወካይ ማሳየት 
አይደለም።ስለዚህ ልቦልድ አሳዩን እንጂ ባህል 
አላሳዩንም።

የአንዲት አገር ምንነት የሚታወቀው አገሪቱ ውስጥ 
ባሉ መገለጫዎች ነው።የህንድ ባህል፣ የናይጀሪያ፣ 
የሶማሊያ… እያልን የምንገልጸው በመገለጫዎቻቸው 
ነው። አንድ ምልክት ታይቶ ‹‹ይሄ የእገሌ አገር ነው›› 
ይባላል።የኢህአዴግ ህዳር 29 ግን እነዚህን ነገሮች 
ሲጨፈላልቅና ሲያድበሰብስ እንጂ ለዓለም አቀፉ 
ማህበረሰብ ሲያስተዋውቅ አልነበረም። ያስተዋወቀው 
ብሄር ብሄረሰቦችን በጥርጣሬና በጥላቻ እንዲተያዩ 
የሚያደርግ ዲስኩር ነው።

በነገራችን ላይ ከለውጡ ወዲህ በተከበሩ የብሄር 
ብሄረሰቦች ቀን  ላይ የቁንጅና ውድድር መካሄዱን 
አስታውሳለሁ።በቁንጅና ውድድሩ አሸናፊ የሚሆኑት 
ቆነጃጅት የሰላም አምባሳደር ይሆናሉ።የሰላም 
አምባሳደር ሆነውም በየክልላቸው ከወጣቶች ጋር 
ስለሰላም ይወያያሉ። እንዲህ ሲሆን ጉዳዩ ለወጣቶች 
ቅርበት ይኖረዋል፤ ምክንያቱም ወጣቶች ለኪነ ጥበባዊ 
ጉዳዮች ቅርብ ናቸው።በጥበባዊ ሥራዎች ቀልባቸው 
ይሳባል።

ከዚህ በፊት ይከበር የነበረው የብሄር ብሄረሰቦች 
ቀን ምንም ፋይዳ አልነበረውም ማለት ግን 
አይቻልም።ምንም እንኳን ጭፈራ እና የፖለቲካ 
ዲስኩር ቢሆንም እግረ መንገዱን ግን ብዙ ነገሮችን 
አስተምሯል።በከፊልም ቢሆን ብሄር ብሄረሰቦችን 
አስተዋውቋል።

የአንደኛ ደረጃ እና የሁለተኛ ደረጃ ትምህርት 
ቤት ተማሪ እያለሁ የብሄር ብሄረሰቦች ቀን ሲከበር 
ትኩረት ሰጥቼ ነበር የምከታተለው።በፊት በሬዲዮ 
የምሰማቸው የምን ብሄር እንደሆነ የማላውቃቸው ደስ 

የሚሉኝ ሙዚቃዎች ነበሩ።በእንዲህ አይነቱ አጋጣሚ 
ግን ጋዜጠኛው ስለዚያ ዘፋኝ ታሪክና የማንን ብሄር 
እንደተጫወተ ሲናገር ‹‹ኧኻ ለካ ይሄ ዘፈን የእንትን 
ብሄር ነው›› እያልኩ ማወቅ እጀምራለሁ።

ሌላው ደግሞ ስለኢትዮጵያ ማሳወቁም ጥሩ 
አጋጣሚ ነበር።ትምህርት ቤት ውስጥ የእገሌ ዋና 
ከተማ ማነው? እገሌ ተራራ የት ይገኛል? እግሌ ዋሻ 
የት ነው? የሚሉ ጥያቄዎችን እንጠያየቅ ነበር፤ ፈተናም 
ይመጡ ነበር።ታዲያ እነዚህን የምናውቃቸው በእንዲህ 
አይነት አጋጣሚ ሲነገሩ ነበር። የአገርን ታሪክ ማወቅ 
ማለትም ይሄ ነው።

በተለይም የሁለተኛ ደረጃ እና መሰናዶ ትምህርት 
ቤት እያለን ደግሞ ከዚህም አለፍ ያሉ ነገሮችን 
መረዳት እንጀምራለን።ለምሳሌ የሚቀርቡ ጥናቶችን፣ 
የሚደረጉ ውይይቶችን፣ ስለ ህገ መንግስት ማወቅ 
መከታተል ጀምረናል። ችግሩ ግን ነገሩ ለፖለቲካ ፍጆታ 
መሆኑን እየተረዳን ስመጣ የበፊቱን ያህል በተመስጦ 
የምንከታተለው አልሆነም።‹‹አሁን እንዲህ ባይባል ምን 
ችግር አለው?›› ማለት ጀመርን። ኢህአዴግ በልጆች 
አዕምሮ ውስጥ የራሱን ዓላማ እያሰረጸ ነበር ማለት 
ነው፡፡

የብሄር ብሄረሰቦች ቀን ሲከበር ዘንድሮ 17ኛ ዓመቱ 
ነው።ከግማሽ በላይ የሚሆኑትን በቀጥታ ሥርጭት 
ተከታትያለሁ።አንደኛውን ደግሞ በአካል የሚከበርበት 
ስቴዲየም ውስጥ ሆኜ ተከታትያለሁ።ከዕለተ ቀኑ 
በተጨማሪም በዓሉ ሰሞን የሚዘገቡ ዘገባዎችንና 
የሚሰሩ ፕሮግራሞችን ተከታትያለሁ። በእነዚህ ሁሉ 
ውስጥ ጥሩ ነገሮች ቢኖሩም ብዙ የታዘብኳቸው 
ነገሮችም አሉ።

እስኪ ከስሙ እንነሳ፤ ‹‹የብሄር ብሄረሰቦን ቀን›› 
ማለት ምን ማለት ነው? ጠለቅ ያለ ሳይንሳዊ ትንታኔ 
የሚጠይቅ አይመስለኝም።የብሄር ብሄረሰቦች ቀን 
ማለት በቃ ብሄር ብሄረሰቦች ባህላቸውን የሚያሳዩበት 
ማለት ነው።እርግጥ ነው በውስጡ ብዙ ነገሮች 
ይኖራሉ።ግን በዚህ ዕለት እውን የብሄር ብሄረሰቦች ቀን 
ይታያል? ነገሩን ግልጽ እናድርገው።

በብሄር ብሄረሰቦች ቀን የሚታየው ትርዒት 
ትክክለኛ እዚያ አካባቢ ያሉ ማህበረሰቦች የሚያሳዩት 

ሳይሆን በአማተርም ይሁን በትልልቅ አርቲስቶች 
ትወና ነው።ይሄ ደግሞ ቴአትር ወይም ፊልም እንጂ 
ትክክለኛው ባህል አይሆንም።እርግጥ ነው አቅራቢዎቹ 
እዚያው አካባቢ ተወልደው ያደጉ ሊሆኑ ይችላሉ፤ ዳሩ 
ግን በየባህል ማዕከሉ የሚሰሩ የኪነት ቡድን አባላት 
ናቸው።ከኪነት ቡድን አባላቱ በላይ የአካባቢውን ባህል 
የሚገልጹት ነዋሪዎች ናቸው።

ይሄም ይሁን ግደለም፤ ትርዒቱን የሚያሳዩት 
በየዓመቱ ተመሳሳይ ሰዎች ናቸው።የመጀመሪያው 
ዓመት አዲስ አበባ የሄደው በዓመቱ ሐዋሳ፣ ቀጥሎ 
ድሬደዋ፣ ቀጥሎ መቀሌ…. እያለ በሁሉም ቀኖች ላይ 
የሚገኝ አይጠፋም።ይሄ ሁሉ ሲሆን እንግዲህ ሌሎች 
አልተሳተፉም ማለት እኮ ነው።ይሄ እኮ ቱባ(Typical) 
የሚባለው ባህል ነው፤ ስለዚህ ለምን በከያኒያን 
ይቀርባል? በከያኒያን (ታዋቂ አርቲስቶች) የሚቀርብበት 
ምክንያት መንግስት በሚፈልገው ልክ ለማቅረብ 
እንዲያመቸቸው ነው።በየመሃሉ ፖለቲካዊ መልዕክቶች 
እንዲተላለፉ ነው።በራሳቸው በባህሉ ባለቤቶች 
ቢቀርብ ግን ቱባውን ባህል ማየት ይቻል ነበር።

እሺ ይሄም ይሁን ብለን እንለፈው።በከያኒያኑ 
የተሰራው ራሱ በአግባቡ ይታያል? ለዚያ ዝግጅት 
ከስድስት ወር ያላነሰ ጊዜ ይባክንበታል።ለዝግጅቱ 
ጊዜና ገንዘብ ባክኗል።ዝግጅቱን ለማሳየት እስከ 1 
ሺህ ኪሎ ሜትር ርቀት የሚጓዙም አሉ።ይሄ ሁሉ 
ድካም ተደክሞበት ግን ዝግጅቱ አይታይም።እርግጥ 
ነው ማታ በዋዜማ የሚደረግ ዝግጅትም አለ፤ ያ 
የዋዜማው ዝግጅት ግን የታዋቂ የኪነ ጥበብ ሰዎች ሥራ 
የሚቀርብበት ነው።በሌላ በኩል ደግሞ በዋዜማው 
ዝግጅት ላይ ባለሥልጣናትና የተለዩ ሰዎች ብቻ 
የሚገኙበት ነው።

ዋናው ዝግጅትና ብዛት ያለው ታዳሚ ሚገኘው 
በዕለቱ ነው።በዚያን ቀን ግን ያ ሁሉ የተደከመበት 
ሥራ አይታይም።የብሄር ብሄረሰቦችን የአለባበስ፣ 
የአጨፋፈርም ሆነ ሌላ ትዕይንት ለማየት የሚገባ ሰው 
ማየት አይችልም።ይህ ሁሉ የሚሆነው የሚያሳዩበት 
መድረክ ስለሌለ ነው።ይሄ ማለት ሙሉ በሙሉ 
አያቀርቡም ማለቴ አይደለም።

መድረክ መሪው ‹‹አሁን የእገሌ ብሔር ባህላዊ 
ትርዕቱን እያሳየ ያልፋል›› ይላል።መጀመሪያ ላይ 
የተጠራው ምናልባት ትንሽ የመታየት ዕድል ያገኝ 
ይሆናል።ከዚያ ቀጥሎ ግን እያከታተለ ‹‹ቀጥሎ 
የእገሌ ብሄር …›› እያለ ሁሉንም ይጠራል።አንዱ 
በአንዱ ላይ እየተደራረበ የሚያልፈው ብሄር 
የማን እንደሆነ አይታወቅም።እንዲያውም 
መድረክ መሪው የሚሰጠው ማብራሪያና በክቡር 
ትሪቡኑ ሥር የሚያልፈው ብሔር ሌላና ሌላ 
ሊሆን ይችላል።ለምሳሌ እሱ በፍጥነት የትግራይን 
ጠርቶ ቀጥሎ የአማራን ቀጥሎ የኦሮሚያን ሊጠራ 
ይችላል።ስለ ሶማሌ ብሄር እያወራ የሚያልፈው ግን 
ገና የኦሮሚያ ወይም የአማራ ሊሆን ይችላል።ታዲያ 
በዚህ ሁኔታ ቀኑ የብሄር ብሄረሰቦች ባህል ታየበት 
ነው የሚባል? 

ቢያንስ ቢያንስ አንድ ክልል ውስጥ ያሉ 
ብሔሮች ብቻ እንኳን በአንድ ጊዜ ቢያልፉ። 
እነርሱም ገለጻ እየተደረገ ተራ በተራ ቢሆን።አንዱን 
ክልል ጨርሶ ቦታ ከያዘ በኋላ ሌላውን ክልል 
ደግሞ ማሳለፍ። ይህ የማይመች ከሆነ መተው 
እንጂ እያደበላለቁ ማሳለፍ ምንም የሚገልጸው 
ነገር የለውም፤ ምናልባትም የሚያውቁት የዚያው 
አካባቢ ሰዎች ናቸው። ለእነርሱ ከሆነ ደግሞ ያን 
ያህን ጊዜና ገንዘብ ማባከን ለምን አስፈለገ? በዚህ 
ሁሉ ውስጥ የምንረዳው ነገሩ የፖለቲካ ፍጆታ 
እንደነበር ነው።

ከዚህ በፊት የነበረውን የብሄር ብሄረሰቦች ቀን 
አከባበር ማስታወስ ያስፈለገበት ምክንያት፤ አቀራረቡ 
መቀየር እንዳለበት ለማሳየት ነው።የብሄር ብሄረሰቦችን 
ባህልና ጥበባት በተመረጡ አምባሳደሮች አማካኝነት 
ዓመቱን ሙሉ ማስተዋወቅ የአገሪቱ ብሄር ብሄረሰቦች 
እንዲተዋወቁ ያደርጋል።ይሄም ሕብረ ብሔራዊ 
አንድነትን ይፈጥራል። ስለዚህ የብሄር ብሄረሰቦች ቀን 
የብሄር ብሄረሰቦች ባህልና ጥበባት የሚታዩበት ይሁን። 
አከባበሩም ከፖለቲካዊ ዲስኩር ይልቅ ቱባ ባህሉን 
በማሳየት ቢሆን የተሻለ ይሆናል።አገርን ማወቅ ማለት 
በአገራችን ውስጥ ያሉ ሕዝቦችን ማወቅ ነውና ለማወቅ 
አብረን እናክብር! 

ልዩ ልዩ
ማህበራዊ

ዓለም አቀፍ

አረብ ኢሚሬትስ በውጭ ንግድ በዓመቱ 
መጀመሪያዎቹ ዘጠኝ ወራት የ19 በመቶ እድገት 
ማስመዝገቧ ገለጸች። የተባበሩት አረብ ኢሚሬትስ 
ምክትል ፕሬዝዳንትና ጠቅላይ ሚኒስትር እንዲሁም 
የዱባይ ገዥ ሼክ መሀመድ ቢን ራሺድ አል ማክቱም 
ሀገራቸው በውጭ ንግድ እኤአ በ2022 የመጀመሪያዎቹ 
ዘጠኝ ወራት የ19 በመቶ እድገት ማስመዝገቧን ገልጸዋል።

ጠቅላይ ሚኒስትር ሼክ መሀመድ ቢን ራሺድ አል 
ማክቱም በትዊተር ገጻቸው ላይ ባሰፈሩት መልዕክት 
“የዓለም ንግድ ድርጅት የዓለም ንግድ እድገት መጠን 
ወደ ሶስት ነጥብ አምስት በመቶ ለማድረስ እጅግ ከባድ 
እንደሚሆን ቢተነብይም፤ የተባበሩት አረብ ኢሚሬትስ 
በመጀመሪያዎቹ ዘጠኝ ወራት ውስጥ የ19 በመቶ እድገት 
በማስመዝገብ የተለየ ሁኔታ ፈጥራለች፤ በዚህም ባለፈው 
ዓመት ከነበረው የአንድ ነጥብ 9 ትሪሊየን ድርሃም የንግድ 

አረብ ኢሚሬትስ በውጭ ንግድ የ19 በመቶ እድገት ማስመዝገቧን ገለጸች 
መጠን ሲነጸጸር እኤአ በ2022 መጨረሻ የውጭ ንግድ 
መጠናችን ሁለት ነጥብ ሁለት ትሪሊየን ድርሃም ይደርሳል 
ብለን እንጠብቃለን” ብለዋል፡፡

 “የተባበሩት አረብ ኢሚሬትስ በዓለም አቀፍ ንግድ 
እና ኢኮኖሚ ልዩ የሆነች ሀገር ናት ያሉት ጠቅላይ 
ሚኒስትሩ፤  በአገልግሎት እና በመሰረተ ልማት ረገድ 
የተለየች መሆኗ፤ የተረጋጋ ዓለምአቀፍ ግንኙነት ያላት 
ሀገር በመሆኗ ነው ብለዋል፡፡ 

አረብ ኢሚሬትስ ከመካከለኛው ምስራቅ 
ሀገራት መካከል ቀዳሚዋ የኢንቨስትመንት መዳረሻ 
ሀገር እንደሆነች የዓለም አቀፉ የሀገራት ዓመታዊ 
ኢንቨስትመንት ሪፖርት ያመለክታል፡፡ እንደዚህ ተቋም 
ሪፖርት ከሆነ ኢሚሬትስ ከዓለማችን ሀገራት መካከል 
ዘጠነኛዋ የኢንቨስትመንት ሳቢ ሀገር ሆና ተመርጣለች፡፡

ዓለም ኢኮኖሚ በኮሮና ቫይረስ ክፉኛ 
በተመታበት የ2021 ዓመት እንኳን 20 
ቢሊዮን ዶላር የውጭ ቀጥታ ኢንቨስትመንት 
እንደሳበች ሪፖርቱ ይገልጻል፡፡ ኢሚሬትስ 
በዓለማችን ካሉ ሰፊ መንገደኞችን ማስተናገድ 
የሚችሉ ቀልጣፋ የአውሮፓላን ጣቢያዎች 
ካሏቸው ሀገራት መካከል ተጠቃሽ ሀገር 
ስትሆን ኢምሬት አየር መንገድ እና ኢትሃድ 
አየር መንገድ ዋነኞቹ ናቸው፡፡

ባለፉት 10 ዓመታት ውስጥ በኢምሬትስ 
ገንዘባቸውን ያፈሰሱ ዓለም አቀፍ ኩባንያዎች 

ሰሜን ኮሪያ ሰሞኑን ከ130 በላይ መድፎችን ወደ 
ደቡብ ኮሪያ የተኮሰችው ፒዮንግያንግ ትናንትም ተጨማሪ 
መድፍ ሲተኮስ እንዲውል ትዕዛዝ ሰጥታለች፡፡ በአንጻሩ 
ሰኞ እለት የጋራ ወታደራዊ ልምምድ የጀመሩት ደቡብ 
ኮሪያ እና አሜሪካም የአጻፋ እርምጃ ሊወስዱ እንደሚችሉ 
እያስጠነቀቁ ነው፡፡

በቸርወን ግዛት የጋራ ወታደራዊ ልምምድ እያደረጉ 
የሚገኙት ደቡብ ኮሪያ እና አሜሪካ ወደ ድንበሬ አቅራቢያ 
ሮኬት ተኩሰዋል በሚል ነው ፒዮንግያንግ ለሁለተኛ 
ተከታታይ ቀን ወደ ጎረቤቷ መድፍ እንዲተኮስ ትዕዛዙን 
ያስተላለፈችው።

ዋሽንግተን እና ሴኡል የጋራ ወታደራዊ 
ልምምዳቸውን ካላቆሙ የመድፍና ሚሳኤል ተኩሱ 
እንደሚቀጥል መዛቷንም ነው ኬ ሲ ኤን ኤ የተሰኘው 
የሀገሪቱ ብሄራዊ የዜና ወኪል ያስነበበው።

ፒዮንግያንግ ከትናንት በስቲያ 130 መድፎችን ከደቡብ 

የሁለቱ ኮሪያዎች ድንበር  በከባድ መሣሪያ ተኩስ መታወኩ ቀጥሏል

ኮሪያ ጋር በምትዋሰንበት በምዕራብ እና በምስራቃዊ 
የባህር ዳርቻ መተኮሷ ይታወሳል። የተወሰኑትም ሀገራቱ 
ከጦር ነጻ ቀጠና እንዲሆን በተስማሙበት የድንበር አካባቢ 

ማረፋቸው ተገልጿል። የሴኡል ባለሥልጣናት ይህን 
የፒዮንግያንግ እርምጃ ሀገራቱ በ2018 የተፈራረሙትን 
ስምምነት አደጋ ላይ ጥሏል በሚል ተቃውመውታል።

ሰላማዊት  ውቤ

ወይዘሮ በላይነሽ ታከለ የራሳቸው የአካል ጉዳት 
ሳይገድባቸው ሌሎች አካል ጉዳተኞችን  በመደገፍ 
ይታወቃሉ። የሰብአዊ መብት የአካል ጉዳተኛ ተሟጋች 
ናቸው። በአካላቸው ላይ በደረሰ ጉዳት ምክንያት የተገለሉ፤ 
ኢኮኖሚያዊ፤ ማህበራዊና ፖለቲካዊ  መብቶቻቸውንና  
ማስከበር ላልቻሉ አካል ጉዳተኞች ጥቅሞቻቸውን  
ማግኘት  የሚያስችላቸውን  እንቅስቃሴ  በማድረግ በአማራ 
ክልል በስፋት ይታወቃሉ። 

በግላቸው እነዚህን የሕብረተሰብ ክፍሎች እየሰበሰቡ 
በማስጠለል፤ ምግብ፤ አልባሳትና ሌሎች የሚያስፈልጉ 
ድጋፎችን ያደርጉላቸዋል። የጤናና  ሌሎች አገልግሎቶች  
የማግኘት መብቶቻቸው እንዲከበሩም ያደርጋሉ። የሰብአዊ 
መብት እንቅስቃሴ  ሥራዬ ብሎ በተሰማራው  ክፍል ብቻ 
ሳይሆን በማንኛውም  የሕብረተሰብ ክፍልና  ግለሰብ 
ሊከበር ይችላል ይላሉ። በዚህ ተግባራቸው የሰብአዊ 
መብት ተሟጋች  ተብለው የተሰየሙ ሲሆን  በቅርቡ  
በኢትዮጵያ ሰብዓዊ  መብት  ተሟጋቾች ተሸልመዋል። 
እውቅናና የምስክር ወረቀትም ተሰጥቷቸዋል።                                     

ወይዘሮ በላይነሽ በተለይ ኢትዮጵያ  የተቀበለቻቸው 
የዓለም አቀፍ የአካል ጉዳተኞች  ኮንቬንሽን  ስምምነት 
እንዲተገበር በብርቱ እንደሚታገሉ ይናገራሉ። 
ታዳጊ ወጣት ሰርኬ ባዩ ከነዚህ ከሚመደቡት ውስጥ  
የትምህርትና የጤና  አገልግሎቶችን  ማግኘት እንዳስቻሏት 
ትናገራለች። ‹ወላጆቼ ሞተዋል። ከነሱ ውጪ ሌላ ቤተሰብ 
አልነበረኝም› የምትለው ታዳጊዋ በተፈጥሮ እጅና እግሯ  
የመንቀሳቀስ ችግር ኖሮባት መወለዷንና በዚህ ምክንያትም 
ወላጆቿ በሞት ሲለይዋት የሚንከባከባት ማጣቷን በዚህ 
የተነሳ የወላጆሽ ዘመድ ነኝ የሚሉ እሷን ከቤት ውስጥ 
አስወጥተው ጎዳና በመጣል በወላጆቿ ቤት ውስጥ  ገብተው  
መኖራቸውን ታወሳለች።

በዚህ አጋጣሚ ጎዳና ላይ ያገኘዃት ወይዘሮ 
በላይነሽ ሰብስበው ቤታቸው ውስጥ  ያስገቧትመሆኑንም 
ታስታውሳለች። ታዳጊዋ እንደምትለው ከዚህ በኋላ ወላጅ 

ኢትዮጵያ የተቀበለቻቸው ስምምነቶችና አተገባበራቸው  

የአሜሪካና የደቡብ ኮሪያ ወታደራዊ አዛዦችም 
ትናንት በሰጡት መግለጫ ከሰሜን ኮሪያ ሊቃጣ 
የሚችል ማንኛውም ጥቃት ፈጣን ምላሽ ለመስጠት 
ዝግጁነታቸውን ገልጸዋል።

ፒዮንግያንግ በዚህ የፈረንጆቹ ዓመት ብቻ 63 
የባለስቲክ ሚሳኤሎችን አስወንጭፋለች። ይህም ካለፈው 
አመት ከሁለት እጥፍ በላይ መሆኑን ነው የደቡብ ኮሪያው 
ዮንሃፕ የዘገበው። አሜሪካ በበኩሏ ደቡብ ኮሪያ፣ ጃፓን 
እና ሌሎች የቀጠናው ሀገራትን በማስተባበር ትንሿን ሀገር 
አደብ ለማስገዛት ጥረት ማድረጓን ቀጥላለች።

ከሀገራቱ ጋር የምታደርገውን የምድር፣ የባህር እና 
አየር ሃይል ልምምድም ገፍታበታለች። ይህ ወታደራዊ 
ልምምድን እንደ ብሄራዊ ደህንነት ስጋት የምትመለከተው 
ፒዮንግያንግ ቁጣዋን እንደተለመደው በመድፍ ተኩስና 
በሚሳኤል ማስወንጨፍ እየገለጸች ነው ሲል አል ዐይን 
ዘግቧል። 

ቁጥር በ52 በመቶ ጭማሪ እንዳሳየም ይነገራል። 
በአጠቃላይ በኢሚሬትስ 2 ሺህ 577 ዓለም አቀፍ 
ኩባንያዎች በተለያዩ የኢንቨስትመንት አማራጮች ላይ 

የተሳተፉ ሲሆን የ114 ሀገራት ዜግነት ያላቸው ሰዎችም 
በሀገሪቱ በተለያዩ ስራዎች ላይ ተሰማርተው እንደሚኖሩ 
አል ዐይን ዘግቧል፡፡

አልባ መሆኗን በቀበሌ አስመስክረው ነፃ ህክምና እንድታገኝ 
አደረጓት። ከሕክምናው በኋላ በመጠኑ በዱላ እየታገዘች 
መንቀሳቀስ ጀመረች። እጇም እግሯም እየተፍታታ 
መጣ። እስከ 10 ዓመቷ ድረስ በአካሏ ጉዳት ምክንያት 
ትምህርት ቤት ባትገባም ትምህርት ቤት በማስገባት ፊደል  
እንድትቆጥር  አደረጓት። አሁን የአራተኛ ክፍል ተማሪ ነች።

የኢትዮጵያ ሰብአዊ መብቶች ተሟጋቾች ማዕከል 
የሴሚናር አድቮካሲና ኮሚኒኬሽን ኦፊሰር ወይዘሮ ቃል 
ኪዳን ተስፋዬ የአካል ጉዳተኛ መብቶች በተለይ ሀገራችን 
ተቀብላ ያፀደቀችው የተባበሩት መንግስታት የአካል 
ጉዳተኞች መብት ጥበቃ ስምምነት በተቋማት ብቻ ሳይሆን 
በግለሰቦችም እየተተገበረ እንደሚገኝ ይናገራሉ። ተቋማችን  
እነዚህን ግለሰቦች  በመሸለምና በመደገፍ  ያበረታታል 
ያሚሉት ወይዘሮ ቃል ኪዳን በዚህ መንገድ  ከሚደገፉትና 
ከሚበረታቱት ወይዘሮ በላይነሽ አንዷ መሆናቸቸውንም  
ያወሳሉ።

 ተቋማቸው ለሰብአዊ መብት  ተሟጋች  ሽልማትና 
ዕውቅና መስጠቱንም ይናገራሉ። በተጨማሪም እንደገለፁት 
ተቋማቸው ስምምነቱ እንዲተገበር ለተፈፃሚነቱ በጽኑ 

ይታገላል። አካል ጉዳተኞች የጤና፤ የትምህርትና ሌሎች 
ማህበራዊ፤ኢኮኖሚያዊና ፖለቲካዊ መብቶቻቸው 
እንዲከበር ያላሰለሰ ጥረት ያደርጋል። ሰብአዊ መብት 
ተሟጋች ግለሰቦችን ከማበረታታትና ከመደገፍ  ባሻገር  
የሰብአዊ መብት ተሟጋች ተቋማትን ያቋቁማል። ከRነሱም 
ጋር አብሮ ይሰራል።

የኢትዮጵያ ሴት ሰብዓዊ መብቶች ተሟጋቾች ጥምረት 
አብሯቸው ከሚሰራ ተቋማት ይጠቀሳል። ከተቋሙ ጋር 
በተለይ የሴት  አካል  ጉዳተኞችን  መብት በማስጠበቁ 
ረገድ  የሚንቀሳቀስበት ማሳያ ነው። ለአብነትም ሴት አካል  
ጉዳተኞች የጤና  እና  የትምህርት  አገልግሎት  እንዲያገኙ  
ያደርጋል። ይሄም ስኪሪብቶና ደብተርን ጨምሮ የቁስና 
አልባሳት እንዲሁም የምግብ  ድጋፎችን ይጨምራል። 
ተቋማቸው አሁን ላይ የኢትዮጵያ የአካል ጉዳተኞች 
ሰብዓዊ መብቶች ተሟጋቾች ተቋምን እያቋቋመ መገኘቱን 
የሚያነሱት ወይዘሮ ቃል ኪዳን በሕብረተሰቡ ዘንድ  ሰፊ 
ግንዛቤ ተይዞ  ስምምነቱ  እንዲተገበር  ለማድረግ  የአካል 
ጉዳተኞችን ጨምሮ  ለተለያዩ በሰብአዊ መብት  ጉዳይ 
ላይ  ለሚሰሩ ተቋማትና  የሕብረተሰብ  ክፍሎች  የግንዛቤ  
ማስጨበጫ  ስልጠናዎችን እንደሚሰጥም ያወሳሉ። 
በተቋቋመ በሁለት ዓመት ውስጥ አካል ጉዳተኞችን ጨምሮ 
ከ300 በላይ ሰዎች የግንዛቤ ማስጨበጫ ስልጠና ሰጥቷል። 
በተለይ 20 የሚደርሱ ለአካል ጉዳተኞች የላፕቶፕ 
ድጋፎችንም አድርጓል።

የአካል ጉዳተኞች ጉዳይ በኢትዮጵያ  እጅግ  በርካታ 
ዓለም  አቀፍ  ስምምነቶችንና ሌሎች የሕግ ማዕቀፎችን 
በማውጣት በሰፊውና በልዩ ትኩረት እየተሰራበት 
መገኘቱን የሚናገሩት  ደግሞ በሴቶችና  ማህበራዊ  
ጉዳይ  ሚኒስቴር  የአካል ጉዳተኞች የአድቮካሲና  መብት 
ጥበቃ  ዴስክ  ኃላፊ  አቶ ሲሳይ  ጥላሁን ናቸው። እንደ 
አቶ ሲሳይ ከነዚህ  ውስጥ አንዱና ትልቁ  በተለይ የዓለም 
አቀፍ የአካል ጉዳተኞች  ኮንቬንሽን   የሚባለው ነው።                                                                          
የተባበሩት መንግስታት የአካል ጉዳተኞች መብት ጥበቃ 
ስምምነት በኢትዮጵያ  አቆጣጠር በአዋጅ 676/2002 
ፀድቆ  የሀገራችን  የሕግ  አካል  ሆኗል። እንደ  ሀገር 

ሥራውን ሴቶችና  ማህበራዊ  ጉዳይ  ሚኒስቴር  ወስዶ  
ያስተባብረው  እንጂ  አዋጁ  ሁሉም  ሚኒስቴር  መሥሪያ  
ቤቶችና ተቋማት አካል ጉዳተኞችን  በተገቢው  መንገድ  
አካትተው  እንዲሰሩ  የሚያስገድድ  ነው። በዚህ መሰረት 
እየሰሩ ከሚገኙት የኢትዮጵያ ሰብዓዊ  መብቶች ተሟጋቾች 
ማዕከልና የኢትዮጵያ  ሴት ሰብዓዊ መብቶች ተሟጋቾች 
ጥምረት ይጠቀሳሉ። ተቋማቱ የአካል ጉዳተኞችን 
ማህበራዊ፤ ኢኮኖሚያዊና ፖለቲካዊ  ተሳታፊነትና 
ተጠቃሚነት ለማረጋገጥ አካታች በሆነ መልኩ አየሰሩ ይገ
ኛሉ።                                                           

ለምሳሌ በተደራሽነረት ወስደን ብናይ ተደራሽነት  
በብዙ መልኩ  ይገለፃል የሚሉት አቶ ሲሳይ ህንፃው 
ለአካል ጉዳተኞች ጉዳተኞች  ምቹ  ነው  ወይ? ፤በተቋሙ  
መስማት  የተሳናቸው  ወገኖች  አገልግሎት  ያገኛሉ ወይም? 
አገልግሎት  የሚያገኙበት  ሁኔታ  ተመቻችቷል  ወይ?፤ 
ሥራ  ቅጥር ሲወጣ  አካል  ጉዳተኞችን  ታሳቢ  አድርጎ  
ነው ወይ?፤ ፈተናውና  አጠቃላይ  ውድድሩን  ፍታዊ  
ነበር  ወይ?፤ ይሄን  አልፈው   በትክክል ይቀጠራሉ ወይ? 
የሚለው ትኩረት ተሰጥቶ እየተሰራበት ይገኛል። ፖሊሲና 
አዋጆች  ለአካል  ጉዳተኛ  ምቹ  ናቸው  ወይ? የሚለውም 
ላይ  ያተኮራል። በተለይ አንቀጽ 25  ጤና ተቋማት 
አካል  ጉዳተኞች  እንደማንኛውም  ማህበረሰብ  እኩል 
የጤና አገልግሎት  ተደራሽ እንዲሆኑ  የማድረግ  ግዴታ  
እንዳለባቸውና  አካል ጉዳተኞችም  የጤና አገልግሎቱን  
ከሌላው ማህበረሰብ  እኩል  የማግኘት  መብት  እንዳላቸው  
ይደነግጋል።

ይሄንና ሌሎቹን በስምምነቱ የታቀፉትን ሕጎች 
ሳይሸራረፉ እንዲተገበሩ ለማድረግ ሀገራችን  ስምምነቱን  
ከፈረመች  በተለይም ከ2005  ዓ.ም ጀምሮ ከሁሉም  
ተቋማት  የተውጣጣ  ቤሄራዊ  ኮሚቴ  ተዋቅሮ  እየተሰራበት 
ይገኛል። ከኮንቬንሽ አፈፃፀም  አንፃር በተጨባጭ  ሲታይ  
ዘንድሮ  እንደ ዕቅድ  የተያዘው  የተቋማት  አፈፃፀምን 
ወደ  60  በመቶ  ከፍ  ማድረግ  ነው። በቀጣይም ሁሉም 
ተቋማት ለጉዳዩ በቂ ትኩረት እንዲሰጡ በማድረግ 
ኢትዮጵያ የፈረመቻቸው አለም አቀፍ ስምምነቶች መሬት 
እንዲወርዱ ይሰራል ሲሉም ሃሳባቸውን አጠቃለዋል። 

ከኢትዮጵያ አክሬዲቴሽን አገልግሎት ጋር በመተባበር 
በየወሩ የሚታተም           

የአገልግሎቱ ስልጣንና ተግባራት

አክሬዲቴሽን አንድ ተቋም/ድርጅት 
የተወሰነ ተግባር ለማከናወን የሚያስችል 
የቴክኒክ ብቃት ያለው መሆኑን በሦስተኛ 

ወገን በሚካሄድ ግምገማ የሚሰጥ ምስክርነት ነው። 
አክሬዲቴሽን የተስማሚነት ምዘና ተግባራት ማለትም 
የላቦራቶሪ ፍተሻ፣ የኢንስፔክሽን፣የሰርቲፍኬሽንና 
የካሊብሬሽን ሥራዎች በትክክል ስለመሥራታቸው 
የሚሰጥ የቴክኒካል ብቃት ምስክርነት ነው።

       ኢትዮጵያ ፌደራላዊ ዴሞክራሲያዊ ሪፐብሊክ 
መንግሥት በአገሪቱ የአክሬዲቴሽን አገልግሎት 
እንዲሰጥ ለኢትዮጵያ አክሬዲቴሽን አገልግሎት ኃላፊነት 
ተሰጥቶታል። ተቋሙ ተጠሪነቱ ለንግድና ቀጠናዊ ትስስር 
ሚኒስቴር የሆነ እራሱን የቻለ ሕጋዊ ሰውነት ያለው ነው።

ተቋሙ በሚኒስትሮች ምክር ቤት ደንብ ቁጥር 
195/2003 ዓ.ም እና ተቋሙን እንደገና ለማቋቋም 
በወጣው ደንብ ቁጥር 279/2005 ዓ.ም በድጋሚ 
እንደገና ለማቋቋም በወጣው ደንብ ቁጥር 421/2010 
ዓ.ም የተቋቋመና የሚከተሉት ዓላማዎች እንዲያስፈጽም 
ኃላፊነት የተሰጠው ተቋም ነው።ከዓላማዎቹ 
መካከልም፡- 

ዓለምአቀፍ ተቀባይነት ያለው ብሔራዊ 
የአክሬዲቴሽን ሥርዓት በመገንባት እና በመተግበር 
ለሀገሪቱ ምርቶችና አገልግሎቶች የሚሰጡ የተስማሚነት 
ምዘና አገልግሎቶች ዓለም አቀፍ ተቀባይነት 
እንዲኖራቸው በማድረግ የሀገር ውስጥና የውጭ ንግድ 
ማቀላጠፍ፤ብሔራዊና ዓለም አቀፋዊ ደረጃዎችንና 
መስፈርቶችን በመጠቀም ለተስማሚነት ምዘና ተቋማት 
በሚሰጥ የአክሬዲቴሽን አገልግሎት የኅብረተሰቡ 
ጤና፣ደህንነት፣አካባቢ እንዲጠበቅ ማድረግና ፍትሐዊ 
የግብይት ሥርዓት እንዲሰፍን የበኩሉን አስተዋጽኦ 
ማድረግ እና በሀገር ውስጥ የሚደረግ የግብይት ቁጥጥርና 
መንግሥታዊ ውሳኔዎች ውጤታማ፣ ተቀባይነት እና 
ተዓማኒነት ያላቸው እንዲሆኑ የበኩሉን አስተዋጽኦ 

ማድረግ የሚሉት ዋነኞቹ ናቸው።
ተቋሙ ከላይ የተዘረዘሩትን ዓላማዎች ለማሳካት 

ባለፉት ዓመታት በርካታ ተግባራትን አከናውኗል። 
አገልግሎት ከተቋቋመበት ከ2003 ዓ.ም ጀምሮ በ2004 
ዓ.ም በተቋሙ የጥራት ሥራ አመራር ሥርዓትን 
በመዘርጋት፣በተመሳሳይ ዓመት የሙከራ አሰስመንት 
በማካሄድ እንዲሁም በ2004 ዓ.ም ማጠናቀቂያ ላይ የዓለም 
አቀፉ የላቦራቶሪ አክሬዲቴሸን ትብብር /International 
Laboratory Accreditation Cooperation / እጩ አባል 
በመሆን ነው ሥራውን የቀጠለው።

ከእነዚህ ተግባራት ጎን ለጎን በአምስት መሠረታዊ 
ደረጃዎች ማለትን የአክሬዲቴሽን ሥራውን በሚሠራበት 
ISO/IEC 17011 ደረጃን መሠረት አድርጎ ISO/IEC 17025፣ 
ISO 15189፣ ISO/IEC 17020፣ ISO/IEC 17024  ላይ 
በመላ ሀገሪቱ የግንዛቤ ማስጨበጫ ሥራዎችን በመሥራት 
በዚሁ ዓመት የአክሬዲቴሽን አገልግሎት መስጠት ጀመረ።

ይህን ተግባር ተጠናክሮ በመቀጠል በ2005 ዓ.ም 
ተቋሙ የዓለም አቀፉ ላቦራቶሪዎች አክሬዲቴሽን ትብብር 
ተባባሪ አባል መሆን የቻለ ሲሆን በ2006 ዓ.ም በዓለም 
አቀፍ ገምጋሚ ቡድን የአቻ ግምገማ እንዲደረግበት 
ያቀረበው ማመልከቻ ተቀባይነት አግኝቶ የአቻ ግምገማ 
አካሂዷል።

 በ2007 ዓ.ም የአቻ ግምገማ ከተለያዩ አራት ሀገራት 
በተውጣጡ ዓለም አቀፍ ገምጋሚ ቡድን አባላት የተገመገመ 
ሲሆን በ2008 ዓ.ም የግምገማውን ውጤት መሠረት 
አድርጎ በተገኙ ክፍተቶች ላይ የማስተካከያ እርምጃ 
እንዲወሰድ በመደረጉ በ2009 ዓ.ም ተቋሙ የዓለም አቀፉ 
የላቦራቶሪዎች አክሬዲቴሽን ትብብር /International 
Laboratory Accreditation Cooperation / ሙሉ አባል 
ለመሆን በቅቷል።

ይህ ውጤት የበላይ አመራርና ሠራተኛው እንዲሁም 
በትርፍ ሰዓት የኢትዮጵያ አክሬዲቴሽን አገልግሎት 
የሚያገለግሉ አመራሮች ከፍተኛ አስተዋፅዖ የተገኘ ሲሆን 

የመንግሥት ድጋፍም የተለየው አልነበረም። የተቋሙ 
ጉዞ ተጠናክሮ ቀጥሎ በ2011ዓ.ም ቀደም ሲል በሁለት 
ወሰኖች ብቻ ማለትም በሕክምና ላቦራቶሪና በፍተሻ 
ላቦራቶሪ ብቻ አግኝቶ የነበረውን ዓለም አቀፍ እውቅና 
በኢንስፔክሽን ዘርፍም በማስፋት ዓለም አቀፍ እውቅና 
ለማግኘት አስችሎታል።

      የኢትዮጵያ አክሬዲቴሽን አገልግሎት 
ተልዕኮ፡- 

ብቃትና ተቀባይነት ያለው የአክሬዲቴሽን አገልግሎት 
ለተስማሚነት ምዘና ተቋማት መስጠት ነው።በ2022 ዓ.ም 
የአፍሪካ አክሬዲቴሽን ትብብር (African Accreditation 
Cooperation) በዓለም አቀፍ እውቅና ባገኘባቸው 
በሁሉም ወሰኖች ተአማኒነትና ተቀባይነት ያለው 
የአክሬዲቴሽን መስጠት ደግሞ ራዕዩ ነው።

     እሴቶች
የአገልግሎት አሰጣጥ ብቃት (Competence)፣ 

ገለልተኛ የሆነ የአገልግሎት አሰጣጥ (Impartiality) ፣ 
የአሠራር ግልፅነት(Transparency)፣ አለማዳላት(Non-
discrimination)፣ተጠያቂነት(Accountability)፣ምላሽ 
ሰጪነት Responsiveness) እንዲሁም ሚስጥር ጠባቂነት 
(Confidentiality ) ደግሞ እሴቶቹ ናቸው።

       የኢትዮጵያ አክሬዲቴሽን አገልግሎት 
ሥልጣንና ተግባራት ፡- 

ለተስማሚነት ምዘና ተቋማት አግባብነት ባላቸው 
ብሔራዊና ዓለም ዓቀፋዊ መስፈርቶች መሠረት በብቸኝነት 
የአክሬዲቴሽን አገልግሎት መስጠት፣/ አክሬዲቴሽንን 
ለማስተዋወቅ በአክሬዲቴሸን ደረጃዎች /Standards /፣ 
በአሰስመንት ስልቶች እና ተዛማጅ መስፈርቶች ላይ ዓለም 
አቀፍ ተቀባይነት ያለውን አሠራር ተከትሎ ሥልጠናዎችን 
መስጠት፤ የአክሬዲቴሸን ምልክት የአጠቃቀም 
መመሪያዎችን ማዘጋጀት፣ ማስፈፀም፣ በተጨማሪም 
በአባልነቱ የሚያገኘውን የአህጉራዊ ዓለም አቀፋዊ 
የአክሬዲቴሽን ምልክቶች ፈቃድ በዓለም አቀፍ አሠራሩ 

በሚፈቅደው መሠረት ተዋውሎ አክሪዲትድ ለሆኑ 
ተቋማት መስጠትና አፈፃፀሙን መከታተል፣የተስማሚነት 
ምዘና ተቋማት የአክሬዲቴሽን አገልግሎት እንዲያገኙ 
ማበረታታት፣ የሚሰጣቸውን አገልግሎቶች ማስተዋወቅ፣ 
ስለ አክሬዲቴሽን የግንዛቤ ማስጨበጫ ሥራዎች 
መሥራት፣  አክሬዲቴሽን የተሰጣቸውን፣ የታገደባቸውንና 
የተሰረዘባቸውን ተቋማት ዝርዝር መዝግቦ የመያዝና 
ለሕዝብ ግልጽ የማድረግ እንዲሁም  ለሚመለከታቸው 
የሕግ አስፈፃሚ ተቋማት ማሳወቅ ይገኝበታል።

 የአክሬዲቴሽን ሂደት የሚመራበትን በተለይም 
አመልካቾች የሚገመገሙበትንና አክሬዲቴሽን 
የሚሰጥበትን፣ የሚታገድበትንና የሚሰረዝበትን 
እንዲሁም ከእነዚሁ ጋር የተያያዙ ቅሬታዎች 
የሚስተናገዱበትን ሥርዓት የሚመለከቱ መመሪያዎች 
የማውጣትና በሥራ ላይ ማዋል፤ አክሪዲትድ የሆኑ 
ተቋማት ባገኙ የአክሬዲቴሽን ወሰን ላይ በቀጣይነት 
ብቃታቸውን ማረጋገጣቸውንና የተቀመጡ መስፈርቶችን 
የማሟላት ኃላፊነታቸውን መወጣታቸውን ለማረጋገጥ 
የታቀደ ወይንም ድንገተኛ የክትትል አሰስመንት 
ማድረግ፣ የአክሬዲቴሽን ሰርተፍኬትና የአክሬዲቴሸን 
ምልክት ያለ አግባብ ጥቅም ላይ እንዳይውል እንዲሁም 
የአክሬዲቴሽን መረጃ ባልተገባ መልኩ እንዳይተረጎም 
ክትትል ማድረግ የተፈጠሩ ችግሮች እንዲስተካከሉ 
አስተዳደራዊ እርምጃዎችን የመውሰድ፣ በሥራ አጋጣሚ 
በደንበኞች ላይ የሚደርሱ የንብረት ጉድለቶችን ለመሸፈን 
የመድን ዋስትና የመግባት፣ ለሚሰጣቸው አገልግሎቶች 
በመንግስት በሚወሰን ተመን መሠረት የአገልግሎት ዋጋ 
ማስከፈል፣ የንብረት ባለቤት የመሆን፣ ውል የመዋዋልና 
በራሱ ስም የመክሰስና የመከሰስ፣ ሀገሪቱ ከገባቻቸው  
ዓለም አቀፍ ግዴታዎች ጋር የማይጣረሱ ስምምነቶችን 
ከሌሎች አካላት ጋር ማድረግ፣ ዓላማውን ከግብ ለማድረስ 
የሚረዱ ሌሎች ተዛማጅ ተግባራትን ማከናወን የሚሉት 
ይገኙበታል።

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሐ
ሙ

ስ
የአትላስ አንበሶች የዓለም ዋንጫ የአፍሪካ ኩራት ሆነዋል

ቦጋለ አበበ

ከአራት አመት በፊት በተዘጋጀው የሩሲያ የዓለም ዋንጫ 
አንድም አፍሪካዊ ሀገር ከምድብ ጨዋታ ማለፍ አልቻለም 
ነበር። በወቅቱ በውድድሩ የተሳተፉት አምስቱ የአፍሪካ 
ሀገራት በጠቅላላ ያስመዘገቡት ነጥብ ስምንት ብቻ ነበር። 
በኳታሩ የ2022 አለም ዋንጫ ግን ይህ ታሪክ በሞሮኮ ብሔራዊ 
ቡድን(የአትላስ አንበሶች) ታድሷል። 

ተያይዞ ማለፍ ተያይዞ መውደቅና ሌሎችንም ያልተጠበቁ 
አስደናቂ ትእይንቶች ያስመለከተው የኳታሩ የአለም ዋንጫ 
የምድብ ጨዋታ ከትናንት በስቲያ ወደ ሩብ ፍጻሜ ምእራፍ 
ተሸጋግሯል። በውድድሩ ከተሳተፉ አምስት የአፍሪካ አገራት 
ሶስቱ በጊዜ ከምድብ ጨዋታዎች ቢሰናበቱም ምእራብ 
አፍሪካዊቷ ሴኔጋል እንዲሁም ሰሜን አፍሪካዊቷ ሞሮኮ አስራ 
ስድስት ውስጥ ገብተው በመፋለም የአፍሪካ ድምቀት ኳታር 
ላይ በጊዜ እንዳይደበዝዝ አድርገዋል። ያምሆኖ የቴራንጋ 
አንበሶች በአለም ዋንጫው ከዚያ የተሻለ ጉዞ ማድረግ ሳይችሉ 
ቀርተዋል።

ለሩብ ፍጻሜ ፍልሚያ ብቸኛዋ የአፍሪካ ተስፋ የነበረችው 
ሞሮኮ በታታሪዎቹ የአትላስ አንበሶች ተጋድሎ በዚህ የአለም 
ዋንጫ አለምን በማስደመም የአፍሪካ ኩራት መሆናቸውን 
ቀጥለዋል። ለዋንጫ ከታጩ አገራት አንዷ ከሆነችው ስፔን 
ጋር ለ120 ደቂቃ ተፋልመውም በመለያ ምት ሩብ ፍጻሜ 
መቀላቀል ችለዋል።  ይህም ከካሜሩን(1990)፣ሴኔጋል(2002)፣ 
ጋና(2010) የአለም ዋንጫ ቀጥሎ ሞሮኮ ለሩብ ፍጻሜ ፍልሚያ 
የደረሰች አራተኛዋ አፍሪካዊት አገር እንድትሆን አስችሏታል። 
የአትላስ አንበሶች በጨዋታው የነበራቸው ታታሪነት  ሞሮኮን 

በታሪኳ ለመጀመሪያ ጊዜ የሩብ ፍጻሜ 
እንድትፋለም ከማድረግ በዘለለም  በአለም 
ዋንጫ የዘጠና ሁለት አመታት ታሪክ እዚህ ደረጃ 
የደረሰች የመጀመሪያዋ የአረብ ሊግ አባል አገርም 
ያደርጋታል።

የአትላስ አንበሶች ትልቅ ድል እኤአ በ1986 
የአለም ዋንጫ 16 ውስጥ ብቻ የመግባት  
ታሪካቸውን ኳታር ላይ ወደ ሌላ ደረጃ 
እንዲያሸጋግሩ አድርጓቸዋል።  በተመሳሳይ ወደ 
ሩብ ፍጻሜ ለመቀላቀል በተደረገው ፍልሚያ 
ጃፓን ሶስት የመለያ ምቶችን እንዳመከነችው 
ሁሉ  ስፔንም ተመሳሳይ ታሪክ በ24 ሰአት ልዩነት 
እንድትደግም ያስገደዳት የጨዋታው ኮከብ 
የሆነው የአትላስ አናብስቱ ግብ ጠባቂ ያሲን ቦኖ 
ለዚህ ድል የአንበሳውን ድርሻ ተወጥቷል።

 እኤአ በ1982 በግማሽ ፍጻሜ ፍልሚያ 
ምእራብ ጀርመን ፈረንሳይን 5ለ4 ባሸነፈችበት 
የአለም ዋንጫ ሃራልድ ሹማቸርስ ሁለት መለያ ምቶችን በማዳን 
ትልቅ ታሪክ የሰራ ሲሆን ይህ ግብ ጠባቂ በ1982ና1986 የአለም 
ዋንጫዎች አራት የመለያ ሜቶችን አድኗል። ይህን ክብረወሰን 
አርጀንቲናዊው ሰርጂዮ ጎይኮቺያ እኤአ በ1990 አለም ዋንጫ 
ተጋርቶትም ነበር። ክሮሺያዊው ግብጠባቂ ዳንሄል ሱባሲችም 
ባለፈው የሩሲያ አለም ዋንጫ ይህን ታሪክ መጋራት የቻለ ሲሆን 
ትናንት ከተመሳሳይ አገር ሌላ መለያ ምት የማዳን ምትሃት 
ያለውን ግብ ጠባቂ ተመልክተናል። ዶሚኒክ ሊቫኮቪች በአንድ 
ጨዋታ ሶስት መለያ ምቶችን በማዳን በአለም ዋንጫ ታሪክ 
ሶስተኛው ተጫዋች ሆኗል። ፖርቹጋላዊው ግብ ጠባቂ ሪካርዶ 

እኤአ 2006 ላይ የእንግሊዝን ሶስት መለያ ምቶች በማክሸፍ 
ሲታወስ ዳንኤል ሱባሲች ደግሞ የዴንማርክን ሶስት መለያ 
ምቶች ባለፈው የሩሲያ የአለም ዋንጫ ማዳን የቻለ ክሮሺያዊ 
ነበር። ከአፍሪካዊቷ አገር ሞሮኮ ይህን ታሪክ የደገመው ያሲን 
ቦኖውን ፈጥራለች። ይህም ድንቅ የአትላስ አናብስት የግብ ዘብ 
ስፔንን በሶስት አጋጣሚዎች በመለያ ምት ከውድድር ውጪ 
የመሆን ታሪክ ያላትን ጣሊያንን በልጣ እንድትገኝ አድርጓታል።

ሞሮኮ ለመጀመሪያ ጊዜ በ1970 የአለም ዋንጫ የተሳተፈች 
ሲሆን የዘንድሮው ስድስተኛዋ ነው። በዚህ የአለም ዋንጫ 
የተሳትፎ ታሪኳም 1986 ላይ ብቻ ነበር ከምድብ ጨዋታዎች 
ማለፍ የቻለችው። ዘንድሮ ግን በመጀመሪያ የምድብ ጨዋታዋ 

በፊፋ የደረጃ ሰንጠረዥ ከአለም ሁለተኛ ደረጃ ላይ የምትገኘው 
ቤልጂየምን 2ለ1 ከማሸነፍ በተጨማሪ ካለፈው የአለም ዋንጫ 
የፍጻሜ ተፋላሚዋ ክሮሽያ ጋር ሳይቀር ነጥብ በመጋራትና 
ምድቧን በበላይነት በማጠናቀቅ የማይረሳ ታሪክ ለመስራት 
በቅታለች።

የሞሮኮ አስደናቂ የአለም ዋንጫ ጉዞ የአፍሪካውያንን 
ስኬት ለመቀበል ለሚተናነቃቸው ወገኖች ህልም እንጂ 
እውን አልሆነም። ያምሆኖ የአትላስ አንበሶች ጄነራሉ ዋሊድ 
ሬግራጉይ በዓለም ዋንጫው ቡድኑን ሩብ ፍፃሜ ያደረሰ 
አፍሪካዊ አሰልጣኝ ሆኗል። ይህ የማይረሳ ታሪክ መስራት የቻለ 
አሰልጣኝ ከዓለም ዋንጫው በፊት ቡድኑን በ3 ጨዋታዎች 
ላይ ብቻ ነበር መምራት የቻለው::ባለፈው ግንቦት ወር እሳት 
በሚተፋው  በመሀመድ 5ኛ ስታድየም በደማቁ ደጋፊዎቹ ታግዞ 
በአፍሪካ ቻምፕየንስ ሊግ የፍፃሜ ጨዋታ የአፍሪካ ሀያሉን አል 
አህሊን በማሸነፍ ዊዳድ አትሌቲክ የሞሮኮ ኩራት እንዲሆን 
አደረገ። መስከረም ወር መጀመሪያ ላይ የሞሮኮ ብሔራዊ 
ቡድን እንዲያሰለጥን ተሾመ። ባደረጋቸው አራት የአለም ዋንጫ 
ጨዋታዎችም ቡድኑ ጎል አላስተናገደም።

ዋሊድ ራግራጉዊ አፍሪካን ካኮራ ድሉ በኋላ የአፍሪካን 
ስኬት ለመቀበል ከሚዳዳቸው መገናኛ ብዙሃን “አረቦችን 
ወክላችሁ ነው ወይ ወደ አለም ዋንጫው የመጣችሁት” የሚል 
ጥያቄ ቀርቦላቸው የሰጡት አንጀት አርስ መልስ የበርካቶች 
መነጋገሪያ ሆኗል። አሰልጣኙ ለጥያቄው ምላሽ ሲሰጡ 
እንዲህ አሉ “ እኔ እዚህ ያለሁት ፖለቲከኛ ሆኜ አይደለም፣  
እኛ የምንወክለው ሞሮኮን ነው፣ እኛ ልክ እንደ ሴኔጋል 
ጋና እና ካሜሩን አፍሪካውያን ነን ስለዚህ እኛ ከፍ አድርገን 
የምናውለበልበው የአፍሪካ እግርኳስ ባንዲራን ነው።”

በብርሃንና ሰላም ማተሚያ ድርጅት ታተመ

ሞሮኮ በአለም ዋንጫ የሩብ ፍጻሜ ተፋላሚ በመሆን አራተኛዋ አፍሪካዊት አገር ነች

